
Louise Mushikiwabo yongerewe

amezi 12 ku buyobozi b

NTAWITONDA Jean Claude

mukandida wu

Rwanda, Madamu

Louise Mushikiwabo,
yongerewe umwaka umwe,
ku buyobozi bw’Umunyam-
abanga Mukuru w’Umuryango
Mpuzamahanga w’Ibihugu
bikoresha Igifaransa (OIF)
nyuma y’uko Abakuru b’Ibi-
hugu bigize uwo muryamgo
bananiwe kumvikana mu
matora. Iki gihe cyongerewe
Mushikiwabo kije nyuma y’uko
amaze kuyobora uyu Mury-
ango kuva muri Mutarama
2019, ubwo  yatangiraga
manda ye ya mbere, akaba
yarongeye gutorerwa manda
ya kabiri mu 2022.

Mu gihe yari ahataniye kongera
gutorerwa manda ya gatatu
yimyaka ine, Mushikiwabo
yari ahanganye na Coumba Ba
wo muri Mauritania na Dacian
Ciolos wahoze ari Minisitiri w’In-
tebe wa Romania, nyuma y’uko
Repubulika Tharanira Demo-
karasi ya Congo (RDC) ikuyeho
umukandida wayo, Juliana
Amato Lumumba.

Icyemezo cyo kongera amezi 12
Louise Mushikiwabo ku buyobozi
bwa OIF kijyanye n’ubwum-
vikane ku buryo inzibacyuho
y'ubuyobozi bwa OIF izakorwa,
mu gihe u Rwanda rutazongera
gutanga umukandida ku
mwanya  w'Umunyamabanga
Mukuru w’uyu muryango nyuma
y’icyo gihe.

Mushikiwabo ni umwe mu
Banyafurika bayoboye imiry-
ango mpuzamahanga, akaba

KOMEZA KU RUP.3

Madamu Louise Mushikiwabo yahawe gukomeza kuyobora OIF umwaka umwe

Gicumbi: Abagore batowe biyemeje
guhangana na kanyanga ziva muri Uganda

KAMALIZA Agnes

amwe mu bagore
batorewe kujya muri
Komite y’Inama y’Ig-

ihugu y’Abagore mu Karere

ka Gicumbi bagaragaje ko
bimwe mu bibazo bibugarije
ari kanyanga zambutswa
zivuye muri Uganda, kandi
biteguye @ guhangana no

gushaka uburyo icyo kibazo
cyarangira.  Babigarutseho
ku wa Gatandatu tariki ya 14
Ugushyingo 2026, ubwo hator-
waga abayobozi n’abagize

wa OIF

Komite y’Inama y’Igihugu
y’Abagore, Iy’Urubyuruko
n’ly’Abafite Ubumuga ku
rwego rw’Akarere.

Dr. Genereuse Mukayisenga
ufite impamyabushobozi
yikirenga mu  bijyanye
n’ivugururamibereho,

KOMEZA KU RUP.3

Ubuhinzi bwita ku mihindagurikire
y’ibihe bugiye kugezwa mu Rwanda hose

U Rwanda rugiye kuva ku mishinga y’icyitegererezo y’ubuhinzi buhangana n’imihindagurikire y’ibihe

NTAWITONDA Jean Claude

inisitiri w’Intebe,
Dr. Justin Nsengi-
yumva, yatangaje

ko u Rwanda rugiye kuva
ku mishinga y’icyitegere-
rezo y’ubuhinzi buhangana
n’imihindagurikire y’ibihe,
rukajya kuri gahunda nini
izashyirwa mu bikorwa mu
Gihugu hose, hagamijwe
kongera umusaruro, guteza
imbere ubucuruzi bw’ibi-
komoka ku buhinzi no
kongera ubushobozi bw’aba-
hinzi bwo  guhangana
r’ingaruka z’ikirere.

Yabitangaje ku wa 12
Ugushyingo 2026, mu nama
nyunguranabitekerezo yo ku
rwego rwo hejuru yiga ku
buhinzi buhangana n’imihind-
agurikire y’ibihe, yabereye i
Antalya muri Turkiye.

Minisitiri w’Intebe Dr. Nsengi-
yumva yavuze ko ubuhinzi ari
inkingi ikomeye y'ubukungu
bw’u Rwanda, kuko butunga
ingo z’Abanyarwanda kandi
bukaba isoko y’imibereho
y’abaturage benshi batuye mu
byaro.

Yagaragaje ko imvura itag-
wiriye igihe cyangwa iguye
ari nyinshi mu gihe gito bigira
ingaruka zikomeye ku bahinzi,
ku musaruro w’ubuhinzi no ku
mibereho y’ingo.

Yagize ati: “Uko tuzashora
imari mu buhinzi muri iyi
myaka icumi bizagena niba
ibyo Igihugu kimaze kugeraho
mu iterambere bizakomeza
kuramba cyangwa niba

bizasenywa n'umwuzure uzak-
urikiraho.”

Yavuze ko intego u Rwanda
rwihaye yo kugera ku rwego
rw’ibihugu Dbifite ubukungu
buciriritse buri hejuru (high-in-
come country) mu 2050,
binyuze muri gahunda vya
Vision 2050, igomba gushingira
ku kongera ubushobozi bwo
guhangana n’imihindagurikire
y’ibihe.

Gahunda ya Green Gicumbi
yatanze umusaruro

Dr. Nsengiyumva yagarutse

ku mushinga wa Green
Gicumbi, uterwa inkunga
n’Ikigega Mpuzamahanga

cy’Ibihe (Green Climate Fund),
ugamije kongerera abaturage
ubushobozi bwo guhangana
rn’imihindagurikire y’ibihe.

Uyu mushinga wari ugamije
gufasha abaturage bagera
ku 249 000 bo mu Karere ka
Gicumbi, bangana na hafi bibiri
bya gatatu by’abaturage bako.

Mu hikorwa byakozwe harimo
gutunganya amaterasi y’ind-
inganire ku misozi, kurinda
amasoko y’amazi no kwimura
imiryango yari ituye ahantu
hashobora kwibasirwa n’ibiza,
ikajyanwa mu nzu zubatswe
ku buryo ahangana n’imihind-
agurikire y’ibihe.

Minisitiri w’Intebe  yavuze
ko isuzuma ryigenga ry’uyu
mushinga ryagaragaje ko
uburyo bwo guhinga bwita ku
bidukikije bwakwirakwiriye,
umutekano w’ibiribwa ukaba
warazamutse, ndetse n’ingo

zikaba zarongereye ubushobozi
bwo guhangana n’ihungabana
rituruka ku mihindagurikire
y’ibihe.

Icyakora, yavuze ko ubunarari-
bonye bwavuye muri Gicumbi
bwagaragaje ko kurwanya
ingaruka  z’imihindagurikire
y’'ibihe byonyine bidahagije,
kuko abahinzi bakeneye no
kubona amasoko, igishoro
n'uburyo bwo  kongerera
agaciro umusaruro wabo.

Yashimangiye ko hakenewe
uburyo butuma abagore na
bo bungukira mu bikorwa
by’ubuhinzi ku rugero rungana
n’abagabo.

U Rwanda rwihaye intego
yo kongera umusaruro
w’ubuhinzi

Minisitiri w’Intebe yavuze ko
Gahunda ya kabiri y’Igihugu yo
kwihutisha Iterambere (NST2)

n'Ingamba zo  Guhindura
Ubuhinzi (PSTA5) bifite intego
zikomeye zigomba kugerwaho
bitarenze mu mwaka wa 2029.

Muri zo harimo Kkongera
umusaruro w’imyaka y’ibanze
mu biribwa ku kigero kirenga
50%, guteza imbere urwego
rw’ubuhinzi ku kigero kirenga
6% buri mwaka, ndetse no
gukuba kabiri ibyoherezwa mu
mahanga bikomoka ku buhinzi
n’ishoramari ry’abikorera muri
uru rwego.

Yavuze ko nubwo ubuhinzi
busanzwe bugira uruhare
rungana na hafi kimwe
cya gatanu cyumusaruro
mbumbe w’igihugu (GDP),
intego ari  ukubuhindura
urwego rurangwa n’'umu-
saruro mwinshi, ubucuruzi
n’'ubushobozi bwo guhangana
n’imihindagurikire y’ibihe.

Yagaragaje ko imwe mu
mbogamizi zikiriho ari
uko abashoramari babona
ubuhinzi bukorwa n’abahinzi
bato nk’ubufite ibyago byinshi,
mu gihe inzego z’ibanze na zo
zikeneye kongererwa ubush-
obozi kugira ngo zishobore
gushyira mu bikorwa no guko-
meza ibikorwa by’ishoramari.

Ni yo mpamvu u Rwanda
rugiye kuva ku mishinga imwe
imwe, rukajya kuri gahunda
ihuriweho izafasha gukwirak-
wiza ibikorwa byagaragaje
umusaruro mwiza nka Green
Gicumbi mu gihugu hose.

Harasabwa ubufatanye mu
gushora imari mu buhinzi

Minisitiri w’Intebe yavuze ko
kugira ngo iri hinduka riger-

weho hakenewe ubufatanye
bw’inzego zitandukanye mu
gushora imari, kuko nta soko

rimwe ryimari ryonyine
ryabasha  kwikorera  uyu
mutwaro.

Yasobanuye ko inkunga
zitangwa zitagomba kwishy-
urwa  zizafasha  gutegura
imishinga no kugera ku batu-
rage batishoboye, mu gihe
inguzanyo zitangwa ku nyungu
nto zizafasha kugabanya ibyago
mu ntangiriro z’imishinga
no kugaragaza ko ishobora
gutanga umusaruro.

Yavuze ko amabanki yo mu
gihugu, abikorera bakora
mu buhinzi, amakoperative
n’abashoramari mpuzama-
hanga na bo bakwiye kugira
uruhare rukomeye uko ibyago
by’ishoramari bigenda bigab-
anyuka.

Yongeyeho ko u Rwanda
rufite politiki zihamye,
inzego zishinzwe gushyira

mu bikorwa gahunda Zz’it-
erambere, ndetse n’uburyo
buhuriweho bwo gukorana
n’abafatanyabikorwa, ari na
byo biruha ubushobozi bwo
kwagura ibikorwa by’ubuhinzi
buhangana n’imihindagurikire
y’ibihe.

Yasoje avuga ko ubunarari-
bonye u Rwanda ruzagira
muri uru rwego bushobora no
kubera urugero ibindi bihugu
bikiri mu nzira y’amajyambere,
cyane cyane ibifite ubutaka
buto n’imiterere y’imisozi, biga-
ragaza ko bishoboka guteza
imbere ubuhinzi butanga
umusaruro, imirimo n’ubuda-
hangarwa ku mihindagurikire
y’ibihe.

Minisitiri w’Intebe Dr. Nsengiyumva Justin yabikomojeho mu nama yiga ku buhinzi buhangana n’imihinda-
gurikire y’ibihe, yabereye muri Turukiya

Louise Mushikiwabo yongerewe
amezi 12 ku buyobozi bwa OIF

IBIKURIKIRA URUP.1

yaragaragaje ko ashyira imbere
ubufatanye hagati yibihugu
bikoresha Igifaransa, guteza
imbere ururimi rw’Igifaransa
n‘uruhare  rwAfurika mu
ruhando mpuzamahanga.

U Rwanda rwahagaze kuri
Mushikiwabo

Mu biganiro byamuhuje
na Perezida w’u Bufaransa,
Emmanuel Macron byaranzwe
n’impaka zikomeye ku kibazo
cy’amatora y'Umunyamabanga
Mukuru wUmuryango w’Ibi-
hugu bikoresha Igifaransa
(OIF/ Francophonie), Perezida
wa Repubulika y'u Rwanda,
Paul Kagame, yashimangiye ko
Louise Mushikiwabo agomba
gukomeza kandidatire ye.

Ibi biganiro byabaye mu gitondo
cyo ku Cyumweru tariki ya 15
Ugushyingo 2026, mu gihe i
Phnom Penh muri Cambodia
haberaga Inama ya 20 ya OIF,
nk’'uko byemejwe n’ikinya-
makuru Jeune Afrique mu nkuru

cyasohoye Kkigaragaza bimwe
mu byaranze ibyo biganiro.

Jeune Afrique ivuga ko Perezida
Kagame vyabwiye mugenzi
we wu Bufaransa ko afite
uruhare mu bwumvikane buke
bwavutse muri iyi nama ku bire-
bana n’ugomba kuyobora OIF,
kubera ibyo ashaka kugeraho
bihabanye nr’inyungu Zz’uyu
Muryango. Perezida Kagame
yamubwiye ko ari we uri kuba
“impamvu  shingiro yihariye
itera uko kutumvikana” muri iyi
nama, amunenga kandi uburyo
ashaka gutegeka ibindi bihugu
uko bigomba gufata ibyemezo.

Perezida Macron yagerageje
kwisobanura, ariko  Jeune
Afrique ivuga ko bitabashije
gutuma ibiganiro bigaruka
mu murongo mwiza. Nyuma
yibi biganiro, u Rwanda
rwakomeje gushimangira ko
Louise Mushikiwabo akomeza
kuba umukandida ku mwanya
w’Umunyamabanga  Mukuru
wa OIF. Mu ijambo yavugiye
mu muhango wo gutangiza

Inama ya 20 ya OIF ku wa 15
Ugushyingo, Perezida Macron
yongeye kugaruka ku kamaro ko
kubanza kumvikana ku muntu
uzayobora uyu muryango.

Yavuze ko kwaguka kwa OIF
kuyisaba kubaka ubwum-
vikane kugira ngo ibungabunge
ubumwe bwayo, ati: “Tugomba
kurinda ikiyigira umuryango
ukomeye, ari cyo ubumwe
bwawo.” Yongeyeho ko Fran-
cophonie bashaka atari
iyihugiraho cyangwa irangwa
n’amacakubiri imbere muri yo.

Ku rundi ruhande, Louise
Mushikiwabo na we yagarutse
ku kibazo cy’'ubumwe, avuga ko
kuba ibihugu bigize OIF bifite
ibitekerezo n’imyanya bitan-
dukanye bidakwiye gufatwa
nk’ikibazo, ati: “Ubumwe bwa
OIF ntibusaba ko ibitekerezo
by’abanyamuryango biba
bimwe.”

Yagaragaje kandi ko OIF ari
urubuga rukomeye rwa Politiki
ruhuriza hamwe ibihugu bifite

ingano zitandukanye kandi
biri ku migabane itandukanye,
ashimangira ko atari Umury-
ango wo guhangana, asaba buri
wese kwirinda akayihayiho ko
kuwuhindura politiki y’igihugu
kimwe n’ikindi bishobora kuwu-
camo ibice.

Ijambo rya Mushikiwabo ryaga-
ragaye nK’igisubizo ku mpaka
zari zimaze iminsi zigaragara
mu bihugu bigize uyu Muryango,
aho hari ibishaka ko habaho
ubwumvikane ku mukandida
umwe, ibindi bigashimangira
ko amategeko agomba kubah-
irizwa, harimo no gutora igihe
ubwumvikane butabonetse.

U Rwanda rwanze icyifuzo cya
Macron

Jeune Afrique ivuga ko mu ijoro
ryo ku wa 12 rishyira ku wa
13 Ugushyingo 2026, Perezida
Macron yari yasabye Perezida
Kagame gukuraho kandidatire
ya Louise Mushikiwabo, uri
guhatanira manda ya gatatu ku
buyobozi bwa OIF.

Macron yashakaga ko haboneka
umukandida wumvikanwaho
r’ibihugu  byinshi, akaba
yari  ashyigikiye = uwahoze
ari Minisitiri wIntebe wa
Romania, Dacian Ciolos
kugira ngo hatabaho amatora
ashobora kurushaho gukurura
amacakubiri muri uyu Mury-
ango.

Icyakora, u Rwanda ntir-
wemeye icyo cyifuzo. Minisitiri
w’Ububanyi n’Amahanga w’u
Rwanda, Olivier @ Nduhun-
girehe, yagarutse kuri iki
kibazo mu nama y’Abaminisitiri
b’Ububanyi n’Amahanga b’ibi-
hugu bigize OIF yabaye ku wa
14 Ugushyingo.

Yavuze ko u Rwanda rudate-
ganya gukuraho umukandida
warwo, ashimangira ko ruta-
bikora cyane cyane mu gihe
rwaba rubisabwe mu buryo
bwo kurushyiraho igitutu. Jeune
Afrique ivuga ko iki cyemezo
cyu Rwanda cyatumye mu
ntumwa zitabiriye iyo nama
havuka impaka zikomeye.

Gicumbi: Abagore batowe biyemeje
guhangana na kanyanga ziva muri Uganda

IBIKURIKIRA URUP.1

watorewe kuyobora Inama
y’Igihugu y’Abagore mu Karere
ka Gicumbi, yagaragaje ko
kanyanga zihangayikishije ku
buryo ari byo azashyiramo
imbaraga ngo  zihashywe
burundu. Yavuze ko zimwe mu
nshingano z’ingenzi aziban-
daho ari ugukangurira abagore
n’imiryango muri rusange
kugira uruhare mu kurwanya
ikoreshwa n’ikwirakwizwa

ryazo.

Yagize ati: “Akarere ka Gicumbi
gakora ku mipaka y’'u Rwanda
na Uganda kandi inzoga
za kanyanga zengerwa mu
Bugande ku buryo byoroshye
ko bazinjiza mu Rwanda baka-
zikoresha na bo zikabakoresha
amakosa yavamo n’ibyaha.
Dufatanyije tugomba kubegera
tukabasobanurira ububi bw’izo

Kayitesi Adeline yatorewe kuba Umunyamabanga mu Nama y’lgihugu

y’Abagore muri Gicumbi

nzoga kuko byagaragaye ko
zizahaza abaturage.”

Yongeyeho ko kuba yagiriwe
icyizere byatumye yiyumvamo

inshingano zikomeye zo kuvu-
gira abadashoboye kugeza ijwi
aho yarigeza, kandi akabafasha
guhindura imitekerereze baka-
zibukira gushakira ubutunzi

ahabashyira mu kaga.

Kayitesi Adeline na we
watorewe kuba Umunyam-
abanga muri iyo Komite, yavuze
ko bimwe mu bibazo byugarije
Akarere n’izo Kanyanga zirimo,
azaharanira ko bikemuka agira
ati: “Nshishikajwe no kuba
ijwi rya bagenzi banjye kandi
nzababera ijwi koko.”

Imibare ya Polisi y'u Rwanda
mu Ntara yAmajyaruguru
igaragaza ko ikibazo cya
KanyangamuKarereka Gicumbi
gikomeje gufata indi intera, aho
kuva ku wa 01 Kanama kugeza
ku wa 11 Ukwakira 2026, hafa-
tiwe litiro za Kanyanga zirenga
13 255, hafatwa n’abantu 99
bakekwaho kugira uruhare mu
kuzinjiza mu Rwanda no kuzik-
wirakwiza.

Arikonanonekuwa 27 Ukwakira
2026, mu gikorwa cyo kurwanya

ibiyobyabwenge cyabereye mu
Kagari ka Gisuna, Umurenge wa
Byumba, hamenwe kanyanga
zirenga litiro 900, ndetse no ku
wa 10 Ugushyingo 2026, Polisi
n’izindi nzego bafashe litiro za
Kanyanga zirenga 1 000 zari
zarakwirakwijwe mu batu-
rage ndetse hanafatwa abantu
batatu bakekwaho kuyitunda.

Ikibazo cy’inzoga zitujuje ubuz-

iranenge zangiza ubuzima
bw’abaturage gikomeje
guhangayikisha u Rwanda

cyane ko kitagarukira muri ako
Karere gusa, kuko imibare ya
Minisiteri y'Ubuzima igaragaza
ko mu Rwanda hose abagera
kuri 50 bapfuye hagati ya
Mutarama na Kanama 2026, 100
barahuma, abarenga 500 bagira
ibindi bibazo by’'ubuzima bazize
izo nzoga.

Minisitiri w’Ubuzima, Dr.
Sabin Nsanzimana yavuze ko
hari abakora izi nzoga baka-

zongeramo ibinyabutabire
byangiza ubuzima n’ibindi
byangiza ubwonko n’izindi

ngingo z'umubiri, ari yo
mpamvu abantu bakwiye kuzir-
inda ndetse zikarwanywa.

Twese dufite intego yo
guteza imbere ubukungu-
Perezida Kagame abwira
Umwami Norodom

Perezida Kagame yavuze ko uru ruzinduko ari intangiriro y’urugendo
rushimangira ubufatanye n’ubushuti hagati y’ibihugu byombi

SHEMA Ivan

erezida Paul Kagame
Pyagaragaje ko u

Rwanda na Cambodia
bihuriye ku cyerekezo cyo
guteza imbere ubukungu
no kwihutisha iterambere
binyuze mu ishoramari.
Yabigarutseho ubwo yakir-
waga n’'Umwami Norodom
Sihamoni wa Cambodia, mu
musangiro wabereye mu
Ngoro y’Umwami iherereye
i Phnom Penh ku mugoroba
wo ku wa Gatanu, tariki ya

13 Ugushyingo 2026.
Uwo musangiro wanit-
abiriwe n’abandi bayobozi

barimo Minisitiri w’Ububanyi
n’Amahanga, Amb. Olivier
Nduhungirehe, Umunyam-
abanga wa Leta muri Minisiteri
y’Urubyiruko n’Iterambere
ry’Ubuhanzi, Umutoni Sandrine
n’abandi batandukanye.

Perezida Kagame yashimiye
Umwami Norodom Sihamoni
kubera uko yamwakiriye
r’itsinda ry’abayobozi bari
kumwe.

Ati: Nyiricyubahiro, turabashi-
mira cyane icyubahiro
mwaduhaye cyo gusura igihugu
cya Cambodia. Kuva twahagera,
twakiriwe neza cyane
n’abaturage ba Cambodia,
batugaragarije urugwiro n’ub-
witange budasanzwe. Twumva
tumeze nk’abari iwacu.”

Yanashimye urugendo rwa
Cambodge mu kwiyubaka n’it-
erambere, avuga ko u Rwanda
rwiteguye gukomeza kwigira
ku bunararibonye bwayo.

Ati:  “Nongeye kuboneraho
kubashimira urugendo rw’imp-
induka zitangaje  igihugu
cyanyu cyanyuzemo.Cambodge
yahindutse rimwe mu masoko
yaguka ku muvuduko munini
muri aka karere, kandi twite-
guye gukomeza kwigira ku
bunararibonye bwanyu.”

Perezida Kagame yagaragaje
ko u Rwanda na Cambodia
bihuriye ku cyerekezo cyo
guteza imbere ubukungu,
binyuze mu kwagura
amahirwe y’ishoramari no
guteza imbere inzego zitandu-
kanye z’ubukungu.

Ati:  “Twese dufite intego
rusange mu guteza imbere
ubukungu bwacu binyuze mu
kubwongerera amoko atandu-
kanye y’ibikorwa by’ubukungu,
no kwihutisha iterambere
binyuze mu ishoramari.

Cambodia igaragara nk’imwe
mu masoko yubukungu ari
gutera imbere byihuse mu

karere, Lkandi twishimiye
gukomeza  kungukira ku
bunararibonye bwanyu”.

Yongeyeho ko uru ruzinduko
ruzagira uruhare mu kuru-
shaho gutuma ibihugu byombi

birushaho gufatanya.

Ati: “Uru ruzinduko ni
intangiriro yintambwe
nshya izashimangira ubufa-
tanye bwacu n’ubucuti.”

Ku munsi wa kabiri
w’uruzinduko, Perezida
Paul Kagame na Madamu
Jeannette Kagame basuye
Urwibutso rw’Ubwigenge
bwa Cambodia ruriiPhnom
Penh, ndetse n’urwibutso
rwa Norodom Sihanouk,
wahoze ari Umwami wa
Cambodiia akaba na se
wUmwami Norodom
Sihamoni.

Norodom Sihanouk yayo-
boye Cambodge mu bihe
bitandukanye, akaba
umwe mu bagize uruhare
rukomeye mu rugendo
rw’iki gihugu rwo kubona
ubwigenge mu 1953.

Ibihugu byombi byasin-
yanye amasezerano ane
y'ubufatanye mu nzego
zitandukanye zirimo,
ishoramari, ubucuruzi,
ubwikorezi bwo mu kirere
n’ubukerarugendo.

Perezida Kagame kandi
yagiranye ibiganiro n’aba-
yobozi batandukaye b’iki
gihugu barimo Perezida
wa Sena, Hun Sen Perezida
w’Inteko Ishinga Amat-
egeko, Samdech Khuon
Sudary na Minisitiri w’In-
tebe, Samdech Moha
Bovor Thipadei Hun Manet
byibanze ku buryo bwo
kurushaho gushiman-
gira umubano w’ibihugu
byombi no kwagura
ubufatanye mu nzego zitan-
dukanye.

Perezida  Kagame na
Madamu Jeannette Kagame
bageze muri Cambodge ku
wa 12 Ugushyingo 2026.
Uretse uruzinduko rw’akazi
Perezida Kagame azanit-
abiraInamaya20y’Abakuru
b’Ibihugu na za Guve-
rinoma bigize Umuryango
Mpuzamahanga w’lbihugu
bikoresha Igifaransa, OIF,
izabera i Phnom Penh kuva
ku wa 15 kugeza ku wa 16
Ugushyingo 2026.

Uganda Airlines igiye
gutangiza ingendo

za buri munsi za
Entebbe — Kigali

Sosiyete y’'ubwikorezi bwo mu kirere, Uganda Airlines igiye gutangiza
ingendo za buri munsi zihuza Entebbe na Kigali

KAYITARE Jean Paul

osiyete ya Uganda
ikora ubwikorezi bwo

mu Kkirere (Uganda
Airlines) yatangaje ko igiye
gutangiza ingendo za buri
munsi zihuza Entebbe na
Kigali, guhera ku wa 18
Ugushyingo 2026, mu rwego
rwokoroshyaingendohagati
y’u Rwanda na Uganda no
guteza imbere ubukeraru-
gendo n’ubuhahirane.

Mu rwego rwo Kkwitegura
gutangiza izo ngendo, Uganda
Airlines iri kugirana inama
nyunguranabitekerezo
n’abakora mu rwego
rw’ubukerarugendo n’in-
gendo mu Rwanda, igamije
kubamenyesha serivisi zayo
no kurebera hamwe amahirwe
mashya azanwa n’iyo nzira.

Iyo nama yabereye i Kigali,
tariki ya 12 Ugushyingo 2026,
ku bufatanye bwa Uganda
Airlines, Ambasade ya
Uganda mu Rwanda n’Urwego
rushinzwe guteza imbere
ubukerarugendo muri Uganda
(Uganda Tourism Board — UTB).

Yitabiriwe n’ibigo byubuker-
arugendo byo mu Rwanda,
abakora umwuga wo gutegura
ingendo  n’ubukerarugendo
(Tour Operators), abafatanya-
bikorwa batandukanye muri
urwo rwego n’abandi bafit-
anye isano na rwo.

Abayitabiriye baganiriye ku
mahirwe ashobora kuboneka

mu rwego rw’ingendo n’ubu-
kerarugendo, hashingiwe ku
ngendo za buri munsi zigiye
gutangizwa hagati y'imijyi ya
Entebbe na Kigali.

Muri iyo nama, Uganda yana-
muritse ibyiza nyaburanga
byayo n’amahirwe ari mu
bukerarugendo, hagamijwe
kurushaho  kuyimenyekan-
isha nKIgihugu gishobora
gukurura ba mukerarugendo
baturutse mu Rwanda no mu
bindi bihugu.

Michael Bulwaka,
Umujyanama mu Biro bya
Ambasaderi wa  Uganda
mu Rwanda, yagarutse kuri
serivisi zitandukanye zitangwa
na Uganda Airlines n’ibikorwa
by’ubukerarugendo Uganda
ifite, agaragaza ko iyi nama
ari umwanya wo kumenyesha
abafatanyabikorwa amahirwe
azanwa n’izo ngendo nshya.

Itangizwa ry’izi ngendo rigiye
kuba nyuma y'uko Uganda
Airlines itangije ingendo zijya
1 Accra muri Ghana, rikaba ari
igice cy’imbaraga z’iyi sosiyete
z0 kwagura ibikorwa byayo no
kongera uburyo bwo guhuza
ibihugu binyuranye.

Biteganyijwe ko ingendo za
buri munsi za Entebbe-Kigali
zizafasha koroshya ingendo
z’abakora  ubucuruzi, ba
mukerarugendo n’abandi
bagenzi, ndetse zikongera
amahirwe y'ubufatanye mu
bukungu n’ubukerarugendo
hagati y’'u Rwanda na Uganda.

inisitiri w’Intebe,
Dr. Nsengiyumva
Justin yagaragaje

ko u Rwanda rwiteguye
gukorana n’ibindi bihugu
mu guhangana n’imihinda-
gurikire y’ibihe, cyane cyane
mu gihe ruzaba ruyoboye
thuriro ry’ibihugu bikiri mu
nzira y’amajyambere (G77)
hamwe n’u Bushinwa mu
2027.

Yavuze ko u Rwanda ruza-
koresha  ubwo  buyobozi
mu gukomeza ubufatanye
n'ubumwe bw’ibihugu bikiri
mu nzira yamajyambere,
no gushyigikira ko ibibazo
bitararangizwa mu biganiro
mpuzamahanga ku mihinda-
gurikire y’ikirere bibonerwa
ibisubizo.

Muri ibyo bibazo harimo
gushyiraho ibipimo bigaragaza
amafaranga akenewe n’ayagen-
erwa ibikorwa byo guhangana
n’imihindagurikire y’ibihe,
cyane cyane mu rwego Iwo
kugera ku ntego mpuzamah-
anga yo guhangana n’ingaruka
zayo (Global Goal on Adapta-
tion).

Yagize ati: “U Rwanda rwite-
guye gukorana n’ibihugu
byose. Nidutangira kuyobora
G77 n’u Bushinwa mu 2027,
turizeza gukomeza ukwiye-
meza guharanira ubumwe mu
bihugu bikiri mu nzira y’ama-
jyambere no gusoza imirimo
isigaye mu biganiro ku ngingo
z’imihindagurikire y’ibihe,
harimo n’ibikubiye mu Ntego
Mpuzamahanga yo guhangana
r’ingaruka zayo hibandwa
ku nkunga zikenewe n’aho
zigomba guturuka.”

Ibi Minisitiri wIntebe Dr.
Nsengiyumva yabitangaje ku
wa 12 Ugushyingo 2026, mu
ijjambo yagejeje ku bitabiriye
inama yAbakuru b’Ibihugu
na za Guverinoma iri kubera
i Antalya muri Turikiya, mu
Nama Mpuzamahanga vya 31

y'Umuryango  w’Abibumbye
yiga ku Mihindagurikire y’Ibihe
(COP31).

Yashimangiye ko COP31 idak-
wiye kwibukwa gusa ku
myanzuro n’imihigo ibihugu
bizafata, ahubwo ko ikwiye no
kurangwa n’ibikorwa bifatika
bizafatanyirizwa hamwe mu
kurengera Isi.

Yasoje agaragaza ko u Rwanda
rwiteguye gukomeza kugira
uruhare mu gushakira Isi

U Rwanda rwiteguye kuyobora
G77 n’u Bushinwa mu 2027

K

Minisitiri w’Intebe, Dr. Nsengiyumva Justin yagaragaje ko u Rwanda rwiteguye gukorana n’ibindi bihugu mu
guhangana rn’imihindagurikire y’ibihe

ibisubizo by’imihindagurikire
y’ibihe, ariko ko kugira ngo
ibyo bigerweho hakenewe
ubufatanye  mpuzamahanga
n’inkungay’amafarangaihagije.

U Rwanda rukeneye tiriyali
17,9 Frw zo guhangana n’imi-
hindagurikire y’ibihe

Dr. Nsengiyumva Justin, yatan-
gaje ko u Rwanda ruzakenera
tiriyali 17,95 z’amafaranga y’u
Rwanda, angana na miliyari 12
z’amadolari ya Amerika, kugira
ngo rugere ku ntego yo kugab-
anya imyuka ihumanya ikirere
ku kigero cya 53% bitarenze
mu 2035.

Yagaragaje ko 80% by’ayo mafa-
ranga azaturuka ku nkunga
mpuzamahanga, ashimangira
ko hakenewe inkunga ihagije,
iteganyijwe kandi yorohereza
ibihugu bikiri mu nzira y’ama-
jyambere kuyigeraho.

Yasobanuye ko muri ayo mafa-
ranga yose akenewe, tiriyari
14,36 Frw, angana na 80%,
azaturuka ku nkunga z’amah-
anga, mu gihe andi tiriyari 3,59
Frw azava mu bundi buryo
bw’ishoramari.

Yavuze ko ayo mafaranga azaf-

asha u Rwanda gushyira mu
bikorwa ingamba zo kugab-
anya imyuka ihumanya ikirere
no guhangana n’ingaruka z’imi-
hindagurikire yacyo.

U Rwanda rwiyemeje kugab-
anya imyuka ihumanya ikirere
ku kigero cya 53% bitarenze
mu 2035, ugereranyije n’ingano
y’iyo myuka yari kuba ihari
hatagize ingamba zifatwa.

Iyo ntego iri muri gahunda ya
gatatu y’'u Rwanda y’ingamba
z’igihugu zo guhangana n’imi-
hindagurikire y’ibihe, izwi

bljn. ._.!

nka Nationally Determined
Contribution (NDC).

Harasabwa koroshya ishora-
mari mu bihugu bikiri mu nzira
y’amajyambere

Minisitiri w’Intebe Dr. Nsengi-
yumva yanagarutse ku
mbogamizi ibihugu bikiri mu
nzira yamajyambere bihura
na zo mu kubona ishoramari,
avuga ko hakwiye kuvaho
imyumvire ivuga ko ishora-
mari rikorerwa mu bihugu byo
mu Majyepfo y’Isi rifite ibyago
byinshi kurusha irikorerwa mu

Minisitiri w’Intebe, Dr. Nsengiyumva Justin ari kumwe na Minisitiri
w’lbidukikije, Dr. Arakwiye Bernadette (iburyo)

bihugu byo mu Majyaruguru.

Yibukije ko Perezida wa
Repubulika, Paul Kagame
aherutse kugaragaza iki kibazo
mu nama YyAbakuru b’Ibi-
hugu na za Guverinoma zo mu
Muryango wa Commonwealth,
ashimangira ko ishora-
mari rikwiye gusuzumwa
hashingiwe ku bushobozi
n’‘umusaruro w’umushinga,
aho gushingira ku gihugu uher-
ereyemo.

Minisitiri w’Intebe  yavuze
ko Guverinoma n’abikorera
bakwiye gufatanya kugira

ngo imishinga ifatika ibone
abashoramari, amasoko
yimari akomeze kwaguka,
ndetse ibihugu bikiri mu nzira
y’amajyambere bibone igishoro
ku  mabwiriza  bishobora
kwishyura, bitabaye ngombwa
ko byongera umwenda
udashobora kwishyurwa.

Kigali Amendment ishobora
gufasha kugabanya ubushyuhe
bw’Isi

Minisitiri w’Intebe Dr. Nsengi-
yumva yanagarutse ku ruhare
u Rwanda rukomeje kugira mu
bikorwa mpuzamahanga byo
kurengera ikirere.

Yibukije ko u Rwanda ruherutse
kwakira Inama ya 38 y’ibi-
hugu byashyize umukono ku
masezerano ya Montreal (MoP
38), yabaye nyuma y’imyaka
10 ivugururwa ryiswe Kigali
Amendment ryemejwe.

Yavuze ko ibihugu 175 mu
198 bimaze kwemeza iryo
vugururwa, agaragaza ko rira-
mutse rishyizwe mu bhikorwa
byuzuye ryafasha kwirinda
izamuka ry’ubushyuhe bw’Isi
rishobora kugera kuri dogere
0,5 Celsius bitarenze mu 2100.

Yongeyeho ko iyo rihujwe no
kongera imikorere inoze y’in-
gufu, izo ngaruka zishobora
kugera ku kugabanya izamuka
ry’'ubushyuhe ku rugero rwa
dogere imwe.

Yasabye ibihugu bitararishyira
mu bikorwa kubikora kugira
ngo Isi irusheho kugera ku
ntego zo kugabanya izamuka
ry’ubushyuhe.

inisiteri  y’Uburezi
(MINEDUC) yatan-
gaje ko ifatanyije

n’Ishami ry’Umuryango
w’Abibumbye ryita ku Bana
(UNICEF), yashoye miliyari 1
na miliyoni 22 z’amafaranga
yu Rwanda mu kugurira
amashuri 228 yo mu bice
bitandukanye by’u Rwanda
amashyiga agezweho (azwi
nka Muvero) akoresha ingufu
nke kandi atangiza ibidukikije.

Ibyo  bikoresho  byatanzwe
binyuze muri gahunda igamije
kuvugurura imikorere y'urwego

rw’uburezi, by’'umwihariko
mu kunoza uburyo amashuri
ateguramo amafunguro
y’abanyeshuri. Iyo gahunda
yakomojweho n’intumwa za
MINEDUC  ubwo  zasuraga

Urwunge rw’Amashuri (GS) rwa
Mater Ecclesiae ya Gasaka mu
Karere ka Nyamagabe, zireba
uburyo iryo shuri rikoresha
amashyiga ryahawe mu gikoni
cyavuguruwe.

Iryo shuri rifite abanyeshuri 1
332, rikaba ribategurira amafun-
guro arimo n’imboga ryihingira
mu mirima yaryo, hagamijwe
kubafasha kubona indyo yuzuye,
kugira ubuzima bwiza no guko-
meza amasomo bafite imbaraga.

Amashuri 228 yaguriwe muvero zitan-
giza ibidukikije zatwaye miliyari 1 Frw

Umuyobozi wa Groupe Scolaire
Mater Ecclesiae ya Gasaka,
Hagenimana Martin, yabwiye
abanyamakuru ko amashyiga

agezweho yatumye habaho
impinduka zifatika mu kugab-
anya amafaranga ishuri

ryakoreshaga mu kugura inkwi,
bityo anagabanya ibiti byatem-
waga.

Yagize ati: “Aya mashyiga yagize
akamaro cyane. Ndaguha
urugero, mbere y'uko aza,
buri gihembwe twakoreshaga
amasiteri y’'inkwi asaga 80, ariko
ubu yaragabanyutse agera kuri
35. Mu mafaranga, mbere twako-
reshaga arenga miliyoni 1,6 Frw,
ariko ubu dukoresha ibihumbi
800 Frw gusa mu gihembwe,
kandi tukarushaho kurengera
ibidukikije.”

Gahunda yo kugaburira abana
ku ishuri yazamuye ireme
ry’'uburezi

Ku bijyanye na gahunda yo
kugaburira abana ku ishuri,
Umuyobozi wa Groupe Scolaire
Mater Ecclesiae ya Gasaka yavuze

Umwe mu bakora mu gikoni cy’ishuri asobanura uburyo muvero bahawe

zirondereza ibicanwa

ko yagize uruhare mu kongera
imyigire n’imitsindire y’abanye-
shuri, kuko ibafasha kwitabira
amasomo badahangayikishijwe
no gushaka ibyo kurya.

Yagize ati: “Iyo urebye usanga
abana bitabira amasomo buri
munsi, ntawe usiba kandi bash-
ishikaye. N’ikibazo cy’abana
bata ishuri (dropout) ntikikiga-
ragara nk'uko byahoze. Igihe

batangazaga bashaka ibyo kurya
ubu bakimara mu masomo,
kandi ibyo byagize uruhare mu
kuzamura ireme ry’uburezi mu
buryo bufatika.”

Niyonshuti Dafani, ukora muri
icyo kigo, yavuze ko amashyiga
mashya yorohereje abakozi bo
mu gikoni, agabanya igihe cyo
guteka ndetse n’imyotsi yateraga
ibibazo by'ubuzima. Yagize ati:
“Urugero, guteka ibishyimbo

byansabaga amasaha atatu,
ariko ubu bitwara igihe kitageze
ku isaha imwe. Ikindi, nta myotsi
ikigaragara ishobora guteza
indwara z’'ubuhumekero, kuko
byose Dbikorerwa mu gikoni
gisukuye. Abanyeshuri na bo
babona amafunguro ku gihe,
bagahita basubira mu masomo
badatakaje umwanya.”

Groupe Scolaire Mater Ecclesiae
ya Gasaka iherereye mu Karere
ka Nyamagabe, ifite abanyeshuri
1332 n’abarimu 63.Irishurikandi
rihinga imboga zifashishwa
mu gutegurira abanyeshuri
amafunguro. Mu byo ribaga-
burira harimo n’ibihumyo, bifite
intungamubiri kandi bishobora
gusimbura inyama mu mafun-
guro amwe n‘amwe.

Intumwa za MINEDUC zashimye
uburyo iri shuri rikoresha neza
Muvero zahawe mu gutegura
amafunguro y’abanyeshuri
ndetse no gutanga umusanzu
waryo mu kurondereza ibicanwa
habungabungwa ibidukikije.

Inyubako 5 zari zarafunzwe i Kigali
kubera inkongi zemerewe kongera gukora

IMVAHO NSHYA

buyobozi bw’Umujyi wa
l ; Kigali bwafunguriye

inyubako eshanu zari
zahagaritswe gukorerwamo
ibikorwa bitandukanye kubera
kutuzuza ibisabwa mu guku-
mira inkongi z’umuriro, nyuma
yo gukosora ibibazo byari
byagaragajwe n’ubugenzuzi.

Mu itangazo ryashyizwe ahaga-
ragara ku wa Gatanu, tariki ya
13 Ugushyingo 2026, Umujyi wa
Kigali watangaje ko izi nyubako
zemerewe gusubukura ibikorwa
byari bizikorerwamo guhera kuri
UWO0 munsi.

Inyubako zafunguwe ni Catchup
Building, Isoko rya Gahoromani
riri i Masaka, Real Contractors
Workshop i Gikondo, Ntaganzwa
House na Eden Tower zo mu
Karere ka Nyarugenge.

Umujyi wa Kigali wavuze ko izo
nyubako zafunguwe nyuma yo
kuzuza ibisabwa mu kwirinda
inkongi z’'umuriro, wari waraga-
ragaje ko Dbitubahirizwa mu
bugenzuzi bwakozwe.

lyi ni imwe mu nyubako 5 zafunguwe nyuma yo kuzuza ibisabwa mu
kwirinda inkongi z’umuriro

Itangazo ryagize riti: “Ubuy-
obozi bwUmujyi wa Kigali
buramenyesha abantu bose ko izi
nyubako eshanu zari zafunzwe
kubera kutubahiriza ibisabwa
mu kwirinda inkongi ubu zafun-
guwe guhera uyu munsi tariki 13
Ugushyingo 2026.”

Ubuyobozi bw’Umujyi wa Kigali
bwasabye ba nyir’izindi nyubako
zitarafungurirwa kwihutisha
ishyirwa mu bhikorwa ry’ibisabwa
kugira ngo na zo zemererwe

kongera gukora.

Mu byo basabwe harimo guko-
sora ibibazo byagaragajwe mu
igenzura, gushyira mu bikorwa
ingamba zo kwirinda inkongi no
kubahiriza ibisabwa mu bijyanye
no gucunga amazi yanduye.

Itangazo rikomeza rigira riti:
“Ubuyobozi bw’Umujyi wa Kigali
burasaba abasigaye batarafun-
gurirwa ko na bo bakwihutisha
ishyirwa mu bikorwa ry’ibisabwa

mu kwirinda inkongi no gufata
amazi yanduye.”

Umujyi wa Kigali wibukije ba
nyirinyubako n’abazicunga ko
bafite inshingano zo guhora
bazibungabunga, bagenzura ko
ibikoresho n’uburyo bwo guku-
mira inkongi bihari kandi bikora
neza.

Ibyo birimo kugira ibikoresho
bizimya umuriro, uburyo bwo
gutahura inkongi hakiri kare,
inzira z’ubutabazi n’aho abantu
banyura basohoka mu nyubako
igihe habaye impanuka.

Ni igice cy’'ubugenzuzi bukomeje
gukorwa

Gufungura izi nyubako ni indi
ntambwe mu bugenzuzi Umujyi
wa Kigali umaze igihe ukora ku
nyubako z’'ubucuruzi n’izindi ziko-
reshwamo ibikorwa bitandukanye,
hagamijwe kureba niba zujuje ibis-
abwa mu gukumira inkongi.

Mu mpera z'Ukwakira 2026,
Umujyi wa Kigali wari watan-
gaje ko inyubako eshanu zirimo

Agakiriro ka Kabuga, Umukindo na
Comejoga byo ku Gisozi, ASMMS
Ltd i Kicukiro n’Isoko rya Gahoro-
mani zizafungwa by’agateganyo
kubera kutuzuza ibisabwa mu
kwirinda inkongi.

Ku wa 4 Ugushyingo 2026, watan-
gaje ko izindi nyubako n’ibikorwa
by’ubucuruzi 10 na byo bigiye
gufungwa, zirimo Catchup
Building, Agakiriro ka Gatenga,
Agakiriro ka Gahanga, Rwanda
Foam Showroom, KAL Plaza, N&B
Plaza, Eden Tower, Matheus House,

Ntaganzwa House na Ndaru
Arcade.
Icyo gihe Umujyi wa Kigali

wasobanuye ko inyubako zize-
mererwa kongera gukora ari
izizaba zakemuye ibibazo byaga-
ragajwe n’ubugenzuzi, zikongera
kugenzurwa zikemezwa ko zujuje
ibisabwa.

Izi ngamba zigamije kurinda
ubuzima bw’abakora muri izo
nyubako, abazisura n’abahakorera
ubucuruzi, ndetse no kurengera
imitungo yabo ishobora kwan-
gizwa n’inkongi.

Umujyi wa Kigali usaba ba nyir’in-
yubako n’abazicunga kudategereza
ko habaho ubugenzuzi cyangwa
impanuka kugira ngo bashyire mu
bikorwa amabwiriza y’'umutekano,
ahubwo bakabigira inshingano
zihoraho.

Ijambo ry’Ibanze

uryango Mpuzamahanga w’Ibihugu bikoresha

l l Igifaransa (OIF) ufite inshingano zikomeye zo

kwimakaza ubutwererane bushingiye ku iteram-

bere ry’'ururimi rw’Igifaransa, uburezi, umuco, demokarasi,

uburenganzira bwa muntu n’ubufatanye mu iterambere.

Kugira ngo umusaruro ubeho mu buryo burambye, ubwo

bufatanye bukwiye kurangwa n’ubwubahane, uburinganire
n’ubushake nyabwo bwo gukorera hamwe.

Inama ya 20 ya OIF ibereye i Phnom Penh muri Cambodia
ni umwanya ukomeye wo kongera gusuzuma icyerekezo
cy'uyu Muryango n’uruhare rwawo mu guhuza ibihugu
biwugize. Izaba kandi mu gihe hari ibibazo bya politike muri
bimwe mu bihugu bihuriye muri uyu muryango.

OIF ntikwiye kuba urubuga rwo guhangana kwa politiki
hagati y’ibihugu cyangwa aho ibihugu bikomeye bikoresha
ubushobozi bwabyo mu kugena abayobozi abandi bakwiye
gushyigikira. Ahubwo, igomba kuba Umuryango urangwa
n'ubwigenge, aho buri gihugu kigira ijambo ringana
n’iry’ikindi, hatitawe ku bukungu cyangwa uburemere bwa
politiki gifite.

Ikibazo cy’amatora y'Umunyamabanga Mukuru w’uyu
muryango, aho Louise Mushikiwabo ahatanira kuyobora
manda ya gatatu, gikwiye kureberwa mu rwego rw’ama-
hame agenga OIF, aho kugirwa intandaro yo gucamo ibihugu
ibice. Kuba Repubulika Iharanira Demokarasi ya Congo
itavuga rumwe n’'u Rwanda kuri iyi kandidatire ntibikwiye
gutuma Umuryango wose uva ku ihame ry’uko amatora aba
mu kuri hubahirizwa amategeko awungenga kandi haga-
torwa umukandida ushoboye.

Ni ngombwa kandi ko OIF itanga umwanya ungana ku
bihugu byo muri Afurika, kuko ari byo bifite umubare
munini w’abaturage bakoresha Igifaransa. Ibi bisaba ko
Afurika itaba isoko y’abanyamuryango gusa, ahubwo igira
uruhare rukomeye mu gufata ibyemezo n’icyerekezo cy’uyu
muryango.

OIF ikwiye no kwagura ibikorwa byayo birenze guteza
imbere ururimi rw’igifaransa, igashora imbaraga mu
ikoranabuhanga, uburezi, guhanga imirimo, ubucuruzi n’it-
erambere ry’ibihugu bikoresha urwo rurimi.

Umuryango wa OIF ukeneye ubumwe bushingiye ku
mahame, ubwigenge mu byemezo n’ubufatanye bufite
umusaruro kuko ari byo bizatuma ukomeza kugira agaciro
n'uruhare mu ruhando mpuzamahanga cyane cyane mu
iterambere n'umubano mwiza wa politiki na dipolomasi
w’ibihugu biwugize.

Ubwanditsi

MINEDUC yatashye igikoni
kigezweho cyo gutekera aba-
nyeshuri cy

Umunyamabanga wa Leta muri Minisiteri y’Uburezi, Irere Claudette, mu
muhango wo gutaha igikoni kigezweho

TWAGIRA Wilson

inisiteri  y’Uburezi
(MINEDUC), ku
bufatanye n’abafa-

tanyabikorwa  batandukanye
mu burezi, yatashye igikoni
cy’icyitegererezo giherereye mu
Kagari ka Bujyujyu mu Murenge
wa Muyumbu w’Akarere ka
Rwamagana, gifite agaciro ka
miliyoni 700 z’amafaranga y’u
Rwanda.

Iki gikoni cyubatswe ku buryo
bugezweho, gikoresha ikoranabu-
hanga ry’imirasire y’izuba (Solar
Energy), kikaba kizajya gitegurir-
wamo amafunguro yamara gushya
akagaburirwa abanyeshuri bo mu
bigo bitanu by’amashuri byo mu
Karere ka Rwamagana.

Umunyamabanga wa Leta muri
Minisiteri y’Uburezi, Irere,
Claudette yavuze ko iki gikoni
ari umushinga  wicyitegere-
rezo ugamije kunoza gahunda
yo kugaburira abanyeshuri ku
ishuri, hibandwa ku buziranenge
bw’amafunguro, isuku ndetse no
kugabanya ikiguzi cy’ibicanwa.

Mu kiganiro yagiranye n’itan-
gazamakuru, yagize ati: “Iyi
gahunda yo gutekera hamwe
tuyitezeho gutanga umusaruro,
kuko izongera ubwiza bw’amafun-
guro, inabungabunge ibidukikije
kuko ikoresha ikoranabuhanga
ry'ingufu zikomoka ku mirasire
y’izuba. Mu by’ukuri, turifuza ko
uburyo nk’'ubu bwagezwa hose mu
gihugu, by'umwihariko mu bigo
by’amashuri byegeranye bikorera
mu turere dutandukanye.”

Umuyobozi Mukuru wa Rocke-
feller Foundation, umuryango
wagize uruhare mu gutera inkunga
iyubakwa ry’iki gikoni, Nasiri Katu-
ramu, yagarutse ku bunararibonye

bw’ibindi bihugu birimo Brazil
byamaze gushyira mu bikorwa
uburyo nk'ubu, agaragaza ko
bwatanze umusaruro ufatika.

Yavuze ko u Rwanda na rwo
rumaze kubona inyungu zituruka
ku gukoresha ikoranabuhanga
nk’iri mu gutegura amafunguro,
by’'umwihariko mu kubungabunga
ibidukikije.

Yagize ati: “Mu bihugu byatangiye
kwifashisha iri koranabuhanga,
byatanze umusaruro ufatika.
Kuva mu mwaka wa 2010, u
Rwanda rwashoboye kuzigama
ibiti ibihumbi 14 buri mwaka,
bityo hakabaho no kubungabunga
umutungo kamere wari kuba
wangirika.”

Minisiteri y’'Uburezi ivuga ko iyi
gahunda yo kubaka ibikoni biko-
resha ikoranabuhanga rigezweho
ari imwe mu ngamba zigamije
kunoza imitangire y’amafunguro
ku banyeshuri, kugabanya ikore-
shwa ry’ibicanwa gakondo no
kubungabunga ibidukikije.

Iyo Minisiteri ivuga kandi ko uwo
mushinga uzagirira akamaro

abanyeshuri basaga ibihumbi 15

a miliyoni 700 Frw

biga mu bigo bitandukanye byo mu
Karere ka Rwamagana, bazajya
bahabwa amafunguro ategurirwa
muri iki gikoni.

Iki gikoni gifite ubushobozi bwo
kwakira no gutegurira amafun-
guro mu buryo bugezweho,
kikaba gifite muvero nini ifite
ubushobozi bwa metero kibe 3
000, ndetse n’ibikoresho byihariye
bifite ikoranabuhanga ryo gushy-
ushya no kubika amafunguro ku
bushyuhe bwa dogere selisuyusi
98°C. Iri koranabuhanga rituma
amafunguro ashobora kugumana
ubushyuhe mu gihe cy’amasaha
asaga icyenda.

Nyuma yo gutegurwa, amafunguro
ahita ashyirwa mu modoka ziko-
resha amashanyarazi zagenewe
kuyatwara, zikayageza ku bigo
by’amashuri biyagenewe mu gihe
gito, kugira ngo abanyeshuri baya-
habwe agishyushye kandi yujuje
ibisabwa mu bijyanye n’isuku
n’ubuziranenge.

Umuryango Solid Africa usanzwe
ukora ibikorwa byo kugaburira
abarwayi kwa muganga, ni na wo
wagize uruhare mu gushyira mu
bikorwa uyu mushinga, ukaba
ari na wo washinzwe kubaka iki
gikoni no kugishyiramo ibikoresho
n’ibindi bikenewe kugira ngo
gitange serivisi zinoze.

Solid Africa ni umuryango
watangiye ibikorwa byawo mu
mwaka wa 2010, ufite icyicaro
gikuru mu Murenge wa Rusororo,
mu Karere ka Gasabo.

Mu ntangiriro zawo, uyu mury-
ango wibanze ku gufasha
abarwayi bari mu bitaro, cyane
cyane abatagira abantu babitaho,
ubagemurira amafunguro. Mu
bikorwa byawo bya mbere harimo
gusura no kugeza amafunguro ku
barwayi bari mu Bitaro Bikuru bya
Kaminuza bya Kigali (CHUK).

Mu Karere ka Rwamagana, hatashywe igikoni kizajya gitekera abanye-

shuri bo mu bigo 5

Mu kwezi k’Ukwakira 2026 ibiciro
mu Rwanda byiyongereyeho 26,5%

KAMALIZA Agnes

u wa 10 Ugushy-
K ingo 2026, Ikigo
cy’Igihugu cy’Ibaru-

rishamibare (NISR)
cyatangaje ko ibiciro mu
Rwanda haba mu mijyi no
mu byaro mu kwezi kw’Uk-
wakira 2026, byiyongereyeho
26,5% ugereranyije n’Ukwa-
kira 2025.

NISR yagaragaje ko bimwe mu
byatumye ibiciro byiyongera
mu kwezi k’'Ukwakira 2026, ari
ibiciro by’ibiribwa n’ibinyobwa
bidasembuye byiyongereyeho
39,1%, ibiciro by’inzu, amazi,
amashanyarazi, gazi n’ib-
indi bicanwa byiyongereyeho

17,4%, ibiciro by’ibijyanye
n’ubwikorezi byiyongereyeho
25,9% nr’ibiciro by’amafun-

guro n’icumbi byiyongereyeho

18,1%.

Ugereranyije Ukwakira 2026
na Nzeri 2026, ibiciro byiy-
ongereyeho 6,5%. Iri zamuka
ryatewe ahanini n’ibiciro
by’ibiribwa n’ibinyobwa
bidasembuye byiyongereyeho
11,9%, mu gihe ibiciro mu
kwezi kwa Nzeri 2026, byari
byiyongereyeho 20%.

Ibiciro mu mijyi

Ibiciro mu mijyi mu kwezi
kw’Ukwakira 2026, byiyon-
gereyeho 19,5% ugereranyije
n’Ukwakira 2025, mu gihe muri
Nzeri 2026 byari byiyonge-
reyeho 17,2%.

Mu kwezi KUkwakira 2026,
ibiciro byiyongereye bitewe
ahanini n’ibiciro by’ibiribwa
n’ibinyobwa bidasembuye

iy o

: '.a;'f:

Ibiciro ku masoko bikomeje kuzamuka

byiyongereyeho 28,9%, ibiciro
by’inzu, amazi, amashan-
yarazi, gazi n’ibindi bicanwa
byiyongereyeho 14,2%, ibiciro
by’ibijyanye n’ubwikorezi byiy-

ongereyeho 224% n’ibiciro
by’amafunguro n’icumbi byiy-
ongereyeho 20,6%.

Ugereranyije Ukwakira 2026
na Nzeri 2026, ibiciro byiy-
ongereyeho 3,3%. Iri zamuka
rikaba ryaratewe ahanini n’ibi-
ciro by’ibiribwa n’ibinyobwa
bidasembuye byiyongereyeho
7,8%. Ugereranyije Ukwakira
2026 n’Ukwakira 2025, ibiciro

by’ibintu bitarimo ibiribwa
n’ibikomoka ku ngufu byiyon-
gereyeho 11,5%.

Ibiciro byo mu cyaro

NISR ivuga ko ibiciro mu cyaro
mu kwezi kw’Ukwakira 2026,
byiyongereyeho 31,3% ugerera-
nyije n"Ukwakira 2025, mu gihe
ibiciro mu kwezi kwa Nzeri
2026 Dbyari byiyongereyeho
22%.

Bimwe mu byatumye ibiciro
byiyongera mu kwezi kw’Ukwa-
kira 2026 ni ibiciro by’ibiribwa
n’ibinyobwa bidasembuye
byiyongereyeho 43,5%, ibiciro
by’inzu, amazi, amashanyarazi,
gazi n’ibindi bicanwa byiy-

ongereyeho 20,1% n’ibiciro
by’ibijyanye n’ubwikorezi byiy-
ongereyeho 37,9%.

NISR ivuga ko ugereranyije
Ukwakira 2026 na Nzeri 2026,
ibiciro byiyongereyeho 8,6%;
iri zamuka rikaba ryaratewe
ahanini n’ibiciro by’ibiribwa
n’ibinyobwa bidasembuye
byiyongereyeho 13,6%.

TWAGIRA Wilson

bicuruzwa u Rwanda
Irwohereza mu  Bush-

inwa byiyongereyeho
89% mu mwaka wa 2025,
bigera ku gaciro ka miliyoni
160 z’amadolari ya Amerika,
asaga miliyari 235,6 Frw.
Ibi bigaragaza ubwiyongere
bw’ubucuruzi hagati y’ibihugu
byombi, ndetse n’amahirwe
ari mu isoko ry’u Bushinwa
ku bicuruzwa bikomoka mu
Rwanda.

Ibi byatangajwe n’Umuyobozi
Mukuru Wungirije w’Urwego
rw’lgihugu rushinzwe Iteram-
bere (RDB), Muganza Kangeli
Juliana, mu kiganiro yagiranye
na Televiziyo yu Bushinwa
(CGTN), ubwo yari mu ruzinduko
muri icyo Gihugu.

Uru ruzinduko rwabaye mu
gihe mu Bushinwa hari kubera
imurikagurisha mpuzamah-
anga ryibicuruzwa bitumizwa
muri icyo gihugu, rizwi nka
China International Import Expo
(CIIE), rihuza ibigo by’ubucuruzi
n’abashoramari baturutse mu
bice bitandukanye by’Isi.

Muganza yavuze ko u Bushinwa
ari umwe mu bafatanyabikorwa
bakomeye b'u Rwanda mu
bucuruzi, haba mu bicuruzwa
rutumiza muri icyo gihugu
ndetse n’ibyo rwoherezayo.

Yagize ati: “Tubona u Bush-
inwa nk’'umufatanyabikorwa
ukomeye cyane w'u Rwanda.

Ubucuruzi bw’u Rwanda n’u Bushi-
nwa bwiyongereyeho 89% mu 2025

Rwarnda-China

"'J. Trade
all’soo,

U Rwanda n’u Bushinwa bikomeje guteza imbere ubucuruzi

Nk’uko bisanzwe bizwi,
dutumiza ibicuruzwa byinshi
biturutse mu Bushinwa, ariko
ikintu cyihariye ni uko na none
dukomeje kongera ibicuruzwa
twoherezayo.”

Yasobanuye ko mu 2025, u
Rwanda rwohereje mu Bushinwa
ibicuruzwa bifite agaciro ka mili-
yoni 160 z’amadolari ya Amerika,
bikaba byariyongereyeho 89%
ugereranyije n'umwaka wa 2024.

RDB igaragaza ko ubucuruzi
bw’ibihugu byombi muri
rusange bugeze ku gaciro ka mili-

yari 1,4 zZamadolari ya Amerika,
ni ukuvuga asaga tiriyari ebyiri
z’amafaranga y’'u Rwanda.

Muganza yavuze ko umubano
wu Rwanda n’'u Bushinwa
utagarukira ku bucuruzi gusa,
ahubwo unagaragarira mu bufa-
tanye mu mishinga itandukanye
igamije guteza imbere Igihugu.

Yavuze ko ubwo bufatanye buna-
tanga amahirwe yo gukurura
ishoramari rituruka mu Bush-
inwa, aho abashoramari benshi
bamaze gushora imari mu
Rwanda.

Mu nzego zigaragaramo ishora-

mari ryAbashinwa harimo
gutunganya umusaruro
w’ubuhinzi, gukora ibinyabi-

ziga bikoresha amashanyarazi,
ubwubatsi no gukora ibikoresho
byifashishwa muri urwo rwego.

Muganza yashimangiye ko u
Rwanda rushishikajwe no kuru-
shaho guteza imbere umubano
w’ubukungu n’ubufatanye
hagati y’abikorera bo mu bihugu
byombi.

U Rwanda rushaka kongera ba
mukerarugendo b’Abashinwa

Uretse  ubucuruzi n’ishora-
mari, Muganza yanagarutse ku
mahirwe u Rwanda rufite mu
bukerarugendo, agaragaza ko
Igihugu gifite ibyiza nyaburanga
bishobora gukurura ba mukera-
rugendo benshi b’Abashinwa.

Mu kiganiro yagiranye na CGTN,
yavuze ko u Rwanda ruzwi
nk’Igihugu cy’Imisozi Igihumbi,
kubera imiterere yarwo irimo
imisozi myinshi n’ahantu nyabu-
ranga.

Mu hantu yagarutseho ashishi-
kariza Abashinwa gusura harimo
Pariki yIgihugu y’lbirunga,

izwiho kuba ubuturo bw’ingagi
Z0 mu misozi miremire, zikurura
ba mukerarugendo baturutse mu
bihugu bitandukanye.

Yavuze ko ingagi ari zimwe mu
nyamaswa zugarijwe n’icyago
cyo kuzimira, ariko ko u Rwanda
rukomeje gushyira imbaraga
mu kuzirinda no kuzibung-
abunga, ku buryo umubare wazo
ukomeje kwiyongera.

Yashishikarije ba mukeraru-
gendo Db’Abashinwa kuzasura
izi ngagi, avuga ko ari kimwe
mu bikorwa umuntu yakwifuza
gukora nibura rimwe mu buzima
bwe.

Yanagarutse kuri Pariki y’Igihugu
y’Akagera, iri mu byiza nyabu-
ranga u Rwanda rufite bishobora
gukurura ba mukerarugendo,
cyane cyane abakunda gusura
inyamaswa zo mu gasozi.

Ibi bigaragaza ko u Rwanda
rukomeje kwifashisha ubufa-
tanye n’u Bushinwa mu guteza

imbere inzego zitandukanye
zirimo ubucuruzi, ishoramari
n’ubukerarugendo, hagamijwe

kwagura amahirwe y’'ubukungu
no kongera ibikorwa by’abiko-
rera.

COP31: U Rwanda rwifashisha
amakuru y’ikirere mu guhangana
n’imihindagurikire y’ibihe

Minisitiri w’ibidukikije Dr. Arakwiye Bernadette

NTAWITONDA Jean Claude

Rwanda rwaga-
l ; ragaje ibikorwa

rurimo mu kunoza
ikusanyamakuru ry’ikirere,
iteganyagihe ritanga impu-
ruza ku biza no gusangiza
amahanga amakuru yizewe
afasha mu gufata ibyemezo
bigamije kurengera ubuzima
bw’abaturage no guteza

imbere ishoramari rirengera
ibidukikije.

Ibi byagarutsweho mu nama
mpuzamahanga vyiga ku
mihindagurikire y’ibihe,
COP31, iri kubera i Antalya
muri Turikiya, aho Minisitiri
w’Ibidukikije, Dr. Berna-
dette Arakwiye n’Umuyobozi
Mukuru wa Meteo Rwanda,
Aimable Gahigi Dbitabiriye
ibiganiro byateguwe n’Ishami
ry'Umuryango  w’Abibumbye
ryita ku Bumenyi bw’lkirere
(WMO).

Ibyo biganiro byari bifite
insanganyamatsiko igira iti:
“Gushora imari mu makuru
arengera abantu akanafasha
mu gufata ibyemezo by’ishora-
mari”, byibanze ku kamaro ko
kubona amakuru ahagije kandi
yizewe ajyanye n’ikirere, kugira
ngo ibihugu bibashe gute-
gura ingamba zo guhangana
r’ingaruka z’imihindagurikire
y’ibihe.

U Rwanda rwagaragaje
intambwe rumaze gutera
mu gukurikirana uko ikirere
gihagaze, kunoza iteganyagihe
no kugeza amakuru y’ingenzi

ku zindi nzego mpuzamahanga,
kugira ngo afashe mu kunoza

ubushobozi bwo guteganya
ibiza no kubikumira.
Minisitiri  w’Ibidukikije Dr.

Arakwiye yagize ati: “Amakuru
yikirere ni ingenzi mu
guteganya no kwitegura ibihe
bikomeye biterwa n’imihinda-
gurikire y’ibihe.”

Imihindagurikire y’ibihe
ikomeje  gutuma  ibihugu
byinshi bihura n’ibiza birimo
imvura nyinshi, imyuzure,
amapfa n’ubushyuhe bukabije.
Ibi bituma amakuru y’ikirere
aba ingenzi mu gufasha inzego
zishinzwe imicungire y’ibiza
gutanga ubutabazi no gufata
ingamba hakiri kare.

Ku ruhande rw’ubuhinzi,
amakuru y’iteganyagihe
afasha abahinzi kumenya igihe
gikwiye cyo gutera no gusarura,
mu gihe mu igenamigambi
ry’ibikorwa remezo afasha
mu kubaka imihanda, ibiraro
n’inyubako byita ku ngaruka
z’imihindagurikire y’ibihe.

Mu Rwanda, Ikigo cy’Igi-
hugu cy’Ubumenyi bw’lkirere
(Meteo Rwanda) gifite
uruhare rukomeye mu guku-
sanya no gutanga amakuru
y’iteganyagihe afasha inzego
zitandukanye mu gufata ibye-
mezo.

U Rwanda kandi ruri mu
bihugu byashyize imbaraga
mu kunoza ubushobozi bwo
gukusanya amakuru y’ikirere
binyuze mu bufatanye n’imiry-

ango mpuzamahanga.

Umushinga wo  guteza
imbere wubushobozi bwo
gukusanya amakuru
y’ikirere mu Rwanda, ushy-
igikiwe n’Ikigega SOFE,
Ishami ry’'Umuryango
wAbibumbye ryita ku
Bumenyi bw’Ikirere (WMO)
n’Ishami ry’'Umuryango
w’Abibumbye ryita ku Iter-
ambere (UNDP).

Ni umushinga ufite inkunga
ya miliyoni 3,5 z’amadolari
ya Amerika (ni ukuvuga
miliyari zisaga 5.2 z’amafa-
ranga y’'u Rwanda) mu gihe
cy'imyaka ine, kuva mu
2024 kugeza mu 2028.

Uwo mushinga ugamije
kongera ubushobozi bw’u
Rwanda mu gukusanya
amakuru  yikirere no
kuyasangiza ibindi bihugu
binyuze mu muyoboro
mpuzamahanga wo guha-
nahana amakuru y’ikirere.

Ibi bigaragaza ko gushora
imari mu bumenyi
bw’ikirere bidafasha
gusa mu guteganya ibiza,
ahubwo binagira uruhare
mu kurengera ubuzima
bw’abaturage, ibikorwa
by’ubukungu n’ishoramari.

COP31 yatangiye ku wa 9
Ugushyingo 2026, ikazageza
ku wa 20 Ugushyingo i
Antalya muri Turkiye,
ihurije ibihugu hamwe mu
gushaka ibisubizo bifatika
ku mihindagurikire y’ibihe.

Urwego rw’imitangire
ya serivisi rwagabanyu-
tseho 2,9%- RGB

RGB yagaragarije Abasenateri n’Abadepite ishusho y’uburyo abatu-
rage bishimira imiyoborere n’itangwa rya serivisi

NYIRANEZA Judith

bushakashatsi

ku ishusho y’uko

abaturage babona
imiyoborere n’imitangire
ya serivisi mu nzego zibe-
gereye (CRC) bwa 2026
bwagaragaje ko urwego
rwa serivisi zegerejwe
abaturage rwagabanyut-
seho 2,9% ugereranyije
ibipimo by’uyu mwaka
n’ushize.

Imibare y'Urwego rw’Igihugu
rw’Imiyoborere, RGB, iri muri
raporo yibikorwa by'um-
waka wa 2026 igaragaza ko
abaturage bishimiye imiyo-
borere n’imitangire ya serivisi
ku mpuzandengo ya 73,8%,
ivuye kuri 76,7% mu 2025.

Ibi byagaragajwe ku wa
Gatatu, tariki ya 11 Ugushy-
ingo 2026 ubwo Umuyobozi
Mukuru wUrwego rw’Igi-
hugu rw’Imiyoborere (RGB),
Dr. Doris Uwicyeza Picard
yagezaga ku Nteko Ishinga
Amategeko, Imitwe yombi
raporo yibikorwa bya RGB
by'umwaka wa 2025/2026
n’igenamigambi ry’ibikorwa
by'umwaka wa 2026/2027.

Depite Mukabunani Chris-
tine yabajije impamvu yaba
yaratumye icyo  gipimo
kigabanyuka, asubizwa ko
abaturage badahabwa serivisi
ku gihe, bagasiragira kimwe
no kudasobanukirwa aho
basaba serivisi.

Dr. Uwicyeza yagize ati: “Hari

aho usanga abaturage bada-
kemurirwa ibibazo ku gihe,
ahandi bagasiragizwa, ikindi
hakaba hari abaturage baba
batazi aho basabira serivisi
runaka baba bakeneye.”

Mu gushakira igisubizo icyo
kibazo  cy'uburyo  abatu-
rage bashima imitangire ya
serivisi, Dr. Uwicyeza yavuze
ko abatanga serivisi mu nzego
zitandukanye cyane cyane
mu Nzego z’ibanze bagomba
kongeramo imbaraga.

Yagize ati: “Serivisi zihabwa

abaturage ndetse no kugira
uruhare mu bibakorerwa
byagabanyutseho amanota
2.9%. Birakwiye ko abayobozi
b'Inzego z'ibanze ndetse n’iz-
indi nzego zishinzwe guha
serivisi umuturage bashyiramo
imbaraga ngo icyo gipimo
kizamuke.”

Yakomeje agaragaza ko ibipimo
nk’ibi biba bigamije gutuma
ahagaragaye icyuho cyangwa
intege nke bifasha inzego
kwikubita agashyihakanozwa
imikorere bigashakirwa
ibisubizo.

Mu zindi nzego, umutekano
ukomeje kuza ku isonga,
nubwo igipimo cyawo cyagab-
anyutseho 0,6%, kuko cyavuye
kuri 92,1% mu mwaka ushize
kigera kuri 91,5%.

Urwego rw’ubuhinzi ruri ku
mwanya wa nyuma, rwagab-
anyutseho 8,6% kuko bwagize
amanota 62%, buvuye Kkuri
70,6%.

RDC: Kayikwamba yasabiye u
Rwanda ibihano ari hafi y’aho ingo
z’umuryango wa Tshisekedi zasakiwe

\

Minisitiri w’Ububanyi n’Amahanga AMb. Nduhungirehe Olivier yavuze ko Thérése Kayikwamba Wagner nta shingiro afite ryo gusabira u Rwanda

ibihano

NTAWITONDA Jean Claude

inisitiri

w’Ububanyi

n’Amahanga
n’Ubutwererane wu
Rwanda, Olivier Jean
Patrick  Nduhungirehe,
asanga bitangaje kuba
Minisitiri w’Ububanyi

n’Amahanga wa Repubu-
likaIharanira Demokarasi
ya Congo (RDC), Thérese
Kayikwamba Wagner
yatinyutse gusabira u
Rwanda  ibihano  ari
hafi y’ahari ingo z’abo mu
muryango wa Perezida
Félix Antoine  Tshise-
kedi Tshilombo ziheruka
gusakwa n’ubutabera
bw’u  Bubiligi kubera
ibyaha bakurikiranyweho
birmo iyezandonke, ruswa
no gusahura imitungo ya
Congo.

Yakomoje ku buryo ubwo
busabe butangaje kuko
bimwe mu birego RDC ishin-

giraho isabira u Rwanda
ibihano ari uko irushinja
ubucukuzi bw’amabuye
yagaciro yo mu Burasir-
azubabwaDRC, ahaherereye
ibirombe byagaragajwe
n’imiryango itegamiye kuri
Leta ko ari na byo abo mu
muryango wa Tshisekedi
bagiye bakuramo imituno
bigwijeho mu bihe bitandu-
kanye.

Minisitiri Amb. Nduhun-
girehe yasubizaga inkuru
yanditswe n’ikinyamakuru
BETO, vyagarutse ku byo
Minisitiri Kayikwamba
yatangarije imbere yIn-
teko Zishinga Amategeko
z’Umuryango w’Ibihugu
bya Afurika, Karayibe na
Pasifika (OEACP) n’Umury-

ango wUbumwe bw’u
Burayi (EU), aho yasabye
abafatanyabikorwa  Db’igi-

hugu cye gufatira ibihano
u Rwanda ashinja guteza
umutekano  muke mu
Burasirazuba bwa Kongo.

Mu butumwa bwe, Amb.
Nduhungirehe yavuze
ko kuba Kayikwamba
yaratangiye ubwo butumwa
i Buruseli hafi y’ingo
z’umuryango wa Perezida
Tshisekedi ziherutse
gusakwa n’inzego z'ubut-
abera bwu Bubiligi,
bituma ibintu bigira isura
idasanzwe.

Yagize ati: “Kuba aya
magambo  yatangiwe i
Buruseli, mu ntera ngufi
cyaneuvuye kungo z’umury-
angowa Perezida Tshisekedi
ziherutse gusakwa n’inzego
z’ubutabera z’u Bubiligi mu
iperereza ku byaha bakekwa
bya ruswa, iyezandonke
no Kkunyereza umutungo
kamere w’amabuye y’aga-
ciro, bituma ibintu bisa
n‘urwenya...”

Muri iyo nama yabereye i
Buruseli ku wa Kabiri tairiki
ya 10 Ugushyingo, Kayik-
wamba yasabye ibihugu by’i

Burayi gushyigikira ishyirwa
mubikorwary’imyanzuroya
2773 na 2808 y’Akanama ka
Loni gashinzwe umutekano,
asaba ko u Rwanda rukura
ingabo kubutaka bwa Congo,
urwitwazo rutangwa mu
gusiga icyuhagiro ingaruka
z’imiyoborere iteje inkenke
ya Guverinoma ya Congo.

Yashinje kandi u Rwanda
kugira uruhare mu bibazo
by’'umutekano muke mu
Burasirazuba bwa Congo,
avuga ko ubucuruzi
butemewe bw’amabuye
y’agaciro, cyane cyane coltan
yo mu kirombe cya Rubaya
muri Kivu ya Ruguru, bugira

uruhare mu  gukomeza
intambara.
Yasabye kandi Umury-

ango wUbumwe bw’u
Burayi gukaza igenzura ku
nkomoko y’amabuye y’aga-
ciro acuruzwa Kku isoko
mpuzamahanga, kugira ngo
hirindwe ko akomoka mu

bice birangwamo amakim-
birane yinjira mu masoko
yawo.

Ibi birego u Rwanda rush-
injwa mu myaka irenga 30
ishize bifatwa nko kuyobya
uburari ku mpamvu shingiro
z’ibibazo by’umutekano
muke Dbyabaye akarande
mu Burasirazuba bwa RDC
ahabarizwa imitwe yitwaje
intwaro irenga 130 irimo
n'uwa FDLR wagejeje muri
icyo gihugu ingengabite-
kerezo ya Jenoside nyuma
yo gushingwa n’abarimo
abunamuwe kuri Jenoside
yakorewe Abatutsi mu 1994.

Iperereza  ry’ubutabera
bw’u Bubiligi ku muryango
wa Tshisekedi

Igitekerezo cya Minisitiri
Nduhungirehe cyashingiye
ku iperereza ry’ubutabera
bw’u Bubiligi ryatumye
ku wa 14 Ukwakira 2026
hakorwa ibikorwa byo
gusaka ingo z’abantu bo mu
muryango wa Perezida Félix
Tshisekedi n’abo bafitanye
isano, i Buruseli no mu tundi
duce two mu Bubiligi.

Iryo perereza ryatangiye
nyuma Yy’ikirego cyatanzwe
muriNyakanga 2025 n’imiry-
ango itegamiye Kkuri Leta
yo mu Karere ka Katanga,
hamwe n’abahoze  ari
abayobozi b’ikigo cya Leta
cya Gécamines gishinzwe

ubucukuzi bw’amabuye
y’agaciro.

Abaregwa bakekwaho
ibyaha  birimo  ruswa,

kunyereza amafaranga no
kugira uruhare mu bikorwa
bitemewe Dbifitanye isano
n‘'umutungo kamere w’am-
abuye y’agaciro.

Iperereza rireba abantu
icyenda bo mu muryango
wa Perezida Tshisekedi
n’abo  bafitanye isano,
barimo umugore we Denise
Nyakeru Tshisekedi, abavan-
dimwe be n’abandi bantu ba
hafi.

Ibyo byatumye amagambo
ya Kayikwamba yasabaga
u Burayi kugira uruhare
mu gukemura ibibazo
by’'umutekano no kugenzura
imicungire y'umu-
tungo kamere wa Congo,
ahurirana n’iperereza riri
gukorwa n’ubutabera bw’ig-
ihugu cyakiriye iyo nama,
bikabonwa nk’ibirimo kuvu-
guruzanya.

Abanyeshuri 68 ba Rwanda Coding Acade-
my batangiye Itorero Intagamburuzwa

SHEMA lIvan

banyeshuri 68 basoje

amasomo muri

Rwanda Coding
Academy, bagiye gukomereza
muri Rwanda Institute of
Computing, batangiye Itorero
Intagamburuzwa rigamije
kubatoza indangagaciro
Z’umuco nyarwanda, guko-
meza gusigasira ubumwe
bw’Abanyarwanda no kuba-
fasha gusobanukirwa uruhare
rwabo mu iterambere ry’Igi-

hugu.

Iri torero ryatangijwe ku wa
Gatanu, tariki ya 13 Ugushyingo
2026, mu Kigo cy’Ubutore cya
Nkumba giherereye mu Karere
ka Burera, rikaba rizamara
ibyumweru bibiri.

Rizibanda ku kubakangurira
gusigasira ubumwe bw’Aban-
yarwanda, kwimakaza
indangagaciro na  Kkirazira
z’umuco nyarwanda, kurangwa
n’imico mbonera no kumva neza
inshingano bafite mu kubaka
Igihugu.

Abanyeshuri 68 bamaze igihe basoje amasomo muri Rwanda Coding

Academy, batangiye icyiciro cya Mbere cy’ltorero Intagamburuzwa

Umuyobozi Mukuru w’Urwego
rw’Igihugu rushinzwe Itorero
n’Umuco, Dr. Nelson Mbarushi-
mana, yasabye aba banyeshuri
gukoresha neza  amasomo
bazahabwa mu Itorero, kugira
ngo bazavemo Abanyarwanda
buzuye, bahuje = ubumenyi
bw’ikoranabuhanga n’indanga-
gaciro z’umuco nyarwanda.

Yashimangiye ko ubumenyi
bakuye muri Rwanda Coding
Academy ari intangiriro y’uru-
gendo rwabo, bityo bakwiye no

kungukira mu Itorero ubumenyi
buzabafasha gukoresha neza
impano n’ubumenyi bafite mu
guteza imbere igihugu.

Yagize ati: “Ntore mwitabiriye
iri Torero, ndabashimira cyane
kuko mwongeye guhamya
ko mwifuza gukomeza mu
murongo mwatangiye wo kuba
ku ruhembe rw’indashyikirwa
n’inzobere mu ikoranabuhanga,
nk’'uko umubyeyi wacu ari we
Gihugu ari byo abitezeho.

“Ndongera kubibutsa ko

ubumenyi mwakuye  muri
Rwanda Coding Academy butari
buhagije, ahubwo mu Itorero
muzahavoma ubundi bumenyi
buzabafasha kuba Abanyar-
wanda buzuye bazagira uruhare
mu kubaka igihugu, nk'uko
Nyakubahwa Perezida Paul
Kagame yabigarutseho ubwo
yasozaga Itorero Indangamirwa
icyiciro cya 13.”

Dr. Mbarushimana yabasabye
kurangwa n’indangagaciro
zirimo kwiyoroshya, kubahiriza
igihe, gukorana umwete n’ubwi-
tange, kwihesha agaciro no guha
agaciro ibyo bakora byose.

Ati: “Ndabasaba kuzarangwa
n’indangagaciro zo kwiyoro-
shya, gukorera ku gihe, gukorana
umwete n’ubwitange, kwihesha
agaciro mu byo mukora byose,
gutega amatwi no kumva neza
mwirinda icyatuma mutatira
igihango gitumye muri hano,
kuko ni mwe mizero y’Igihugu
mu ikoranabuhanga rizafasha
kugeza Igihugu mu cyerekezo
cyifuzwa na buri wese.”

Yongeyrho ati: “Iyi minsi

muzamara hano mu Itorero
muzakora cyane kugira ngo
muzasohoke  muri  abantu
bazima kandi bashoboye ku isoko
ry’'umurimo, muvome ubumenyi
bwiza ndetse ntihagire n'umwe
uzasigara inyuma cyangwa ngo
avomere mu rutete.”

Itorero Intagamburuzwa
rizasozwa ku wa 20 Ugushy-
ingo 2026, nyuma yibyumweru
bibiri  byahariwe guhugura
aba banyeshuri ku ndangaga-
ciro, umuco r’inshingano zabo
nk’abafite ubumenyi bwihariye
mu ikoranabuhanga.

Rwanda Institute of Computing
ni ikigo cyashyizweho na Leta
yu Rwanda muri Nyakanga
2026, kigamije gutanga amasomo
yo ku rwego rwa kaminuza
mu  bijyanye  n’ikoranabu-
hanga, by'umwihariko ubwenge

buhangano (Artificial Intelli-
gence).
Abanyeshuri  bagiye  kwiga

muri iki kigo ni bamwe mu
bagiye gukomeza urugendo rwo
kongera ubumenyi mu ikoranab-
uhanga, mu gihe u Rwanda
rukomeje gushyira imbaraga
mu guteza imbere ubumenyi
n’ubushobozi mu ikoranabu-
hanga buzatuma rugira uruhare
mu guhanga ibisubizo by’ibibazo
by’iterambere.

Miliyari 152 Frw zashowe muri
gahunda yo kugaburira abana ku ishuri

TWAGIRA Wilson

eta y’'u Rwanda yongereye
l ingengo y’imari igenerwa
gahunda yo kugaburira
abana ku ishuri, iva kuri mili-
yari 35 z’amafaranga y’u
Rwanda igera kuri miliyari 152
Frw. Ni gahunda igamije guteza
imbere ireme ry’uburezi, kunoza
imirire y’abanyeshuri no kugab-
anya umubare w’abana bata
ishuri.

Umuyobozi Mukuru ushinzwe
Ubuzima  n’Imibereho  Myiza
y’Abanyeshuri mu Mashuri muri
Minisiteri y’Uburezi (MINEDUC),
Nsengiyumva Jean Damascéne,
yabikomojeho ubwo yari mu kigo
cy’ishuri cya Ecole Notre-Dame
de la Providence giherereye ku
Karubanda mu Karere ka Huye,
ku wa Kabiri tariki 10 Ugushyingo
2026.

Iri shuri ryasuwe mu rugendo
intumwa za MINEDUC zirimo
mu Gihugu hose, rugamije
kureba ibikorwa bitandukanye
byagezweho mu guteza imbere

uburezi mu Rwanda.

Ku munsi wa Kkabiri w’urwo
rugendo, ni bwo hasuwe Ecole
Notre-Dame de la Providence ya
Karubanda, ikigo cyihariye mu
bikorwa byo kugaburira abanye-
shuri ku ishuri, aho cyifashisha
ubuhinzi n'ubworozi mu kwihaza
mu biribwa.

Iki kigo gihinga imboga z’amoko
atandukanye, imbuto ndetse
kikaba kinorora amatungo magufi
n’inka Zz’indobanure, ibikorwa
byose bikorerwa ku buso bwa hegi-
tari 10.

Mu kiganiro n’itangazamakuru,
Nsengiyumva yavuze ko gahunda
yo kugaburira abana ku ishuri
yagize uruhare mu kugabanya
umubare w’abana bata ishuri.

Imbogamizi zigihari

Ku bijyanye n’imbogamizi zikiga-
ragara mu ishyirwa mu bikorwa
rya gahunda yo kugaburira abana
ku ishuri, Nsengiyumva yavuze
ku izamuka ry’ibiciro ku masoko

\ T ¥

Nsengiyumva Jean Damascéne yasuye ishuri rya La Providence

hagamijwe kureba ibyagezweho mu guteza imbere uburezi

ndetse n’imisanzu y’ababyeyi itab-
onekera ku gihe.

Yavuze ko MINEDUC idashobora
gukemura izo mbogamizi yonyine,
ahubwo ko izakomeza gukorana
n’abandi bafatanyabikorwa kugira
ngo haboneke ibisubizo birambye.

Sr. Clothilde Ayimana, Umuyobozi

wa Fcole Notre-Dame de la Prov-
idence ya Karubanda, yashimiye
inzego  zitandukanye  zirimo
MINEDUC ku ruhare zikomeje
kugira mu gushyigikira ibikorwa
by’iki kigo, by'umwihariko kuvu-
gurura uburyo bwo kugaburira
abanyeshuri ku ishuri.

Yavuze ko ubufatanye bw’izo nzego

bwafashije ikigo gutera intambwe
mu kunoza imirire y’abanyeshuri,
bityo bikagira uruhare mu guteza
imbere ireme ry’uburezi.

Ati: “Intambwe twagezeho mu
birebana no kugaburira abana
ku ishuri ntitwari kuyigeraho
tudafite abafatanyabikorwa nka
MINEDUC. Mbere y’'uko dutangira
iyi gahunda, abana benshi barar-
waragurikaga, ariko ubu bamaze
kubona indyo nziza kandi yuzuye,
ikibazo cy’abarwaraga cyaga-
banyutseho 98%. Ibi tubikesha
imibereho myiza bafite, ishingiye
ku biribwa twihingira.”

Ecole Notre-Dame de la Providence
ni ishuri ryigamo abakobwa gusa
ryatangiye mu mwaka wa 1954,
uyu munsi rikaba rifite abanye-
shuri 685.

Mu rwego rwo kwihaza mu
biribwa, iki kigo gihinga imboga
zitandukanye zirimo amashu,
karoti, dodo, sukuma wiki, inyanya,
kokombure, intoryi na puwavuro,
kikanagira imirima y’ibiti by’im-
buto birimo avoka n’ibindi.

Mu bworozi, iri shuri ryorora
inkwavu, ingurube  n’inkoko
zitanga amagi ndetse n’izororerwa
inyama. Ibyo bikorwa by’ubuhinzi
n'ubworozi bifasha ikigo kubona
ifumbire n’ibiribwa bikenerwa mu
gutegurira abanyeshuri amafun-
guro yuzuye.

U Rwanda na Cambodia basinyanye s ™"

amasezerano atatu y’ubufatanye

SHEMA Ivan

uverinoma y'u
Rwanda n’iya
Cambodia byasin-

yanye amasezerano atatu
y’ubufatanye agamije guteza
imbere imikoranire mu
nzego zirimo ishoramari,
ubwikorezi bwo mu kirere
n’ubukerarugendo, murwego
rwo gufungura amahirwe
mashya y’ubucuruzi n’it-
erambere hagati y’ibihugu
byombi.

Aya masezerano yashyizweho
umukono i Phnom Penh,
Umurwa Mukuruwa Cambodia,
ku wa Gatanu tariki ya 13
Ugushyingo 2026, mu muhango
wayobowe na Perezida wa
Repubulika y’'u Rwanda, Paul
Kagame, na Minisitiri w’Intebe
wa Cambodia, Hun Manet.

Gusinya aya masezerano hyak-
urikiye ibiganiro byahuje aba

bayobozi bombi, byibanze
ku gushimangira umubano
usanzwe hagati  y'ibihugu

byombi no kwagura ubufa-
tanye mu nzego zitandukanye
zishobora kubyara inyungu ku
mpande zombi.

Amasezerano yitezweho gufungura andi mahirwe y’imikoranire ifitiye
inyungu impande zombi

Amasezerano yasinywe akubi-
yemo ubufatanye mu bijyanye
n’ishoramari, ubwikorezi bwo
mu kirere n’ubukerarugendo.
Izi nzego zitezweho kugira
uruhare mu kongera amahirwe
y’ubucuruzi, koroshya ingendo
no guteza imbere urujya
n’uruza rw’abashoramari
n’abakerarugendo hagati y’ibi-
hugu byombi.

Amateka yumubano w’u
Rwanda na Cambodia

U Rwanda na Cambodia bifit-
anye umubano wa dipolomasi

watangiye mu 2005. Nubwo
ibi bihugu byombi bitandu-
kanyijwe n’intera ndende kuko
kimwe giherereye muri Afurika
y’'Iburasirazuba ikindi kikaba
muri Aziya y’Amajyepfo y’'Ubur-
asirazuba, byagiye bishakisha
uburyo bwo kwagura imiko-
ranire mu nzego za dipolomasi,
ubukungu r’iterambere.

Mu myaka yakurikiyeho,
ibihugu  byombi  byagiye
byongera imikoranire binyuze
mu biganiro no gusangira
ubunararibonye. Mu 2024,
Ambasaderi w'u Rwanda ufite

icyicaro i Seoul muri Koreya
y’Epfo, Nkubito Manzi Bakur-
amutsa, yagiriye uruzinduko
muri Cambodia, agirana
ibiganiro n’abayobozi b’icyo
gihugu bigamije gushimangira
ubushuti n’ubufatanye.

Intambwe ikomeye mu
kwagura uwo mubano yatewe
mu Gushyingo 2025, ubwo
Minisitiri w’Ububanyi n’Ama-
hanga wa Cambodia, Prak
Sokhonn, vyagiriraga uruzin-
duko mu Rwanda.

Muri urwo ruzinduko, ibihugu
byombi byashyize umukono ku
masezerano abiriarimo ayashy-
iraho uburyo bw’ibiganiro
n’ubujyanama buhoraho hagati
ya za Minisiteri z’Ububanyi
n’Amahanga z’ibihugu byombi,
n’andi avanaho viza ku bafite
pasiporo z’abadipolomate
n’iz’akazi ka Leta.

Ibyo byari bigamije koroshya
ingendo z’abayobozi no gushy-
iraho urubuga ruhoraho rwo
kuganira ku bibazo bireba
ibihugu byombi no kunoza
imikoranire yabyo.

Muri Werurwe 2026, Ambasa-
deri wu Rwanda muri

ibiganiro n’Urugaga rw’Abiko-
rera rwa Cambodia, byibanze
ku gushaka uburyo bwo
kongera ubucuruzi n’ishora-
mari hagati y’ibihugu byombi.

Uruzinduko rwa Perezida
Kagame n’amasezerano
mashya yasinywe muri uru
ruzinduko Dhigaragaza indi
ntambwe mu gushaka kwimura
umubano w’ibihugu byombi
ukava ku rwego rwa dipolo-
masi ukagera no ku bufatanye
bufatika mu bukungu.

Perezida Kagame kandi yagi-
ranye ibiganiro na Perezida wa
Sena ya Cambodia, Hun Sen,
byibanze ku mubano w’ibihugu
byombi n’uburyo wakomeza
kwagurwa binyuze mu bufa-
tanye mu nzego zinyuranye.

Cambodia ni igihugu gifite
amahirwe akomeye mu buker-
arugendo ashingiye ku mateka,
umuco, ibyiza nyaburanga
n’ibinyabuzima bitandukanye.
Ibyo bishobora gutuma ubufa-
tanye bw’ibihugu byombi
muri uru rwego bufungura
amahirwe mashya yo kungu-
rana ubunararibonye no guteza
imbere ubukerarugendo.

Kugeza ubu, Ambasaderi w’u
Rwanda muri Koreya y’Epfo,
Nkubito Manzi Bakuramutsa,
ufite icyicaro i Seoul, ni na
we uhagarariye inyungu z'u
Rwanda muri Cambodia.

NYIRANEZA Judith

Rwanda na
Liberia  basinyanye
amasezerano y’ubufa-

tanye agamije guteza imbere
inzego z’imitegekere n’'uburyo
bwo gushyira mu bikorwa
gahunda yo  kwegereza
ubuyobozi n’ubushobozi
abaturage bo muri Liberia.

Umuyobozi Mukuru w’Ikigo
gishinzwe kumenyekanisha
ibisubizo n’udushya u Rwanda
rwishatsemo (RCI), Richard
Niwenshuti yavuze ko Liberia
isanzwe ifitanye umubano n’u
Rwanda. Yagaragaje icyerekezo
nyacyo cya Afurika mu gushaka
ibisubizo nyabyo mu bufa-
tanye bw’ibihugu by'Afurika
ubwabyo.

Ayo masezerano yasinywe ku
ya 10 Ugushyingo 2026 yibanze
ku nzego enye z’ingenzi zirimo
impinduka mu ikoranabu-
hanga no kuvugurura serivisi
za leta; kongera agaciro kK'umu-
tungo kamere n’iterambere
ry’'ubukungu, ubufatanye
hagati y’ibihugu bikiri mu nzira

U Rwanda na Liberia basinyanye
amasezerano y’ubufatanye

n’Ubutwererane bw’inzego no
kwegereza ubuyobozi abatu-
rage no gukusanya umutungo
w’imbere mu gihugu.

Minisitiri w’Ubutegetsi bw’Igi-
hugu no Kwegereza Ubuyobozi
Abaturage muri Liberia Edward
Mulbah yavuze ko hari byinshi
mu miyoborere igihugu cye
kimaze kwigira ku Rwanda. Ati:
Hari byinshi igihugu cyanjye
kimaze kwigira ku Rwanda
mu bijyanye n’imikoreshereze
ya serivisi z’ikoranabuhanga
zirimo Irembo, kandi byad-
ufashije kumenya uburyo u
Rwanda rwashoboye gushyira
mu bikorwa ubuyobozi
bwegerejwe abaturage mu
nyungu z’abaturage.”

Minisitiri w’Ubutegetsi bw’Ig-
ihugu Habimana Dominique

U Rwanda na Libera ni ibihugu bikomeje gushimangira umubano

yavuze ko ayo masezerano ashi-
mangira intambwe y'umubano
n’'ubufatanye bisanzwe hagati
y’ibihugu byombi, bigasangira
ubunararibonye bigatanga
umurongo ngenderwaho w’ub-
ufatanye burambye.

Yagize ati: “Binyuze muri
ubu bufatanye, u Rwanda na
Liberiya bizagira amahirwe yo
kongera guhanahana amakuru
mu nzego, gusangira ubunarari-
bonye no kwigiranaho mu
bijyanye n’imiyoborere
n’inzego z'imitegekere y’igi-

hugu ziteguye gutanga serivisi
za Leta zinoze kandi zihuse, iter-
ambere ry’'ubukungu no guteza
imbere ubushobozi bw’inzego.

Intego yacu rusange ni ukubaka
inzego z’ibanze zishoboye,
zitanga serivisi nziza kandi
zikora neza, zegereye abatu-
rage, zigatanga serivisi nziza
kandi zigateza imbere iteram-
bere mu miryango yazo.”

U Rwanda na Liberia ni ibihugu
bisanganywe umubano mwiza
mu nzego zitandukanye, mu
bijyanye na politiki cyane cyane
mu bufatanye hagati y’Inteko
zishinga Amategeko z’ibihugu
byombi, uburezi aho amashuri
makuru na za Kaminuza mu
Rwanda wusangamo abanye-
shuri baturutse muri Liberia
n’ibindi.

Togo yanze ubusabe bwa Tshisekedi
bwo kwakira abarwanyi ba FDLR

Togo yashwishurije Perezida Tshisekkedi kwakira abarwanyi ba FDLR

NTAWITONDA Jean Claude

u kinyabupfura
Mcyinshi, Igihugu
cya Togo cyanze

kwakira abarwanyi b’umutwe
wa FDLR, nyuma Yy’uko
Perezida wa  Repubulika
Iharanira Demokarasi ya
Congo (RDC), Félix Antoine
Tshisekedi Tsilombo, yege-
reye Perezida wa Togo Faure
Essozimna Gnass-
ingbé amusaba kwakira abo
barwanyi badashaka guta-
huka mu Rwanda.

Nk'uko byatangajwe na Jeune
Afrique, Togo ni cyo gihugu
cyari cyatekerejweho na Leta
ya RDC kugira ngo cyakire
bamwe mu barwanyi ba FDLR
batifuza gusubira mu Rwanda,
ariko ubuyobozi bwacyo bwaje
kwanga ubwo busabe mu kiny-
abupfura kuko buzi neza ko
u Rwanda rutigeze bwanga
kubakira nkuko biteganywa
n'umurongo w’ubuhuza.

Uwo mugambi wo kohereza
abagize umutwe wa FDLR mu
kindi gihugu watangijwe na
Congo mu gihe hari umurongo
ufatika washyizweho kandi
wemejwe mumasezeranoy’ama-
horo yashyiriweho umukono i
Washington ku wa 4 Ukuboza
2025 hagati y'u Rwanda na RDC.

Impuguke mu bya Politiki
zitangaza ko icyo cyemezo cyo
kubashakira igihugu kibakira

gikubiye muri gahunda yagutse
yo gukingira ikibaba abarwanyi
ba FDLR bamaze imyaka isaba
30 bateza umutekano muke mu
Burasirazuba bwa RDC no mu
Karere Kklbiyaga Bigari muri
rusange, barimo n’abakurikira-
nyweho ibyaha bakoze muri
Jenoside yakorewe Abatutsi mu
1994.

Ku wa 29
Minisitiri
n’Ububanyi

Nyakanga 2026,
w’Ubutegetsi
n’Amahanga

ushinzwe Kwishyira hamwe

kw’Akarere muri RDC,

Floribert Anzuluni yari yatan-

gaje gahunda yo gushyira mu

bikorwa igikorwa cyo kwam-
bura intwaro abarwanyi ba

FDLR, kubakoranyiriza ahantu

hamwe no gusenya uwo mutwe.

Iyo gahunda yanateganyaga ko
abarwanyi ba FDLR batazifuza
gusubira mu Rwanda basha-
kirwa ikindi gihugu cyo muri
Afurika cyabakira. Perezida wa
RDC, Félix Tshisekedi yavuze
ko igihugu cye cyari cyatangiye
gukoranyiriza bamwe muri abo
barwanyi mu kigo cya gisiri-
kare cya Kitona, giherereye mu
burengerazuba bwa RDC.

Tshisekedi yabigeretse ku
Rwanda nyuma yo guterwa
utwatsi

Ku wa 30 Ukwakira 2026, ubwo
Félix Tshisekedi yari mu kiganiro
n’Abanyekongo baba mu Buru-
siya cyabereye i Moscou, yavuze

ko hari Umukuru wIgihugu
cyo muri Afurika wari wabanje
kwemera kwakira abo barwanyi,
ariko nyuma akisubiraho.

Yavuze ko yari yabwiye Aban-
yamerika ko hari igihugu kitari
u Rwanda cyemeye kwakira
abarwanyi ba FDLR, ariko ngo
amakuru akigera kuri Perezida
w’u Rwanda Paul Kagame yaje
kuganiriza uwo muyobozi w’icyo
gihugu atahise atangaza, amub-
wira ko kubakira bishobora
gufatwa nko kugira uruhande
abogamiyeho mu bibazo biri
hagati y'u Rwanda na RDC.

Perezida Tshisekedi yabwiye
aho baturage be ko uwo Mukuru
w’Igihugu amaze kumva ibiso-
banuro yahawe yahise ahindura
icyemezo yari yafashe.

Gusa, amakuru Jeune Afrique
yakusanyije agaragaza ko icyo
gihugu ari Togo, ariko abayobozi
bakomeye muri iki kinyamakuru
cyaganiriye na bo bahakana ko
kwanga kwakira abo barwanyi
byaba byaratewe n’igitutu cy’u
Rwanda.

Togo yavuze ko
kubogama

itagomba

Togo ifite umwihariko muri
iki kibazo Kkuko Perezida
wayo, Faure Essozimna Gnass-
ingbé ari we Muhuzabikorwa
w’Umuryango wa Afurika Yunze
Ubumwe mu biganiro bigamije
gushakira umuti amakimbirane

n‘umutekano muke mu burasir-
azuba bwa RDC.

Icyo gihugu cyagaragaje ko
kigomba gukomeza kubahiriza
inshingano zacyo zo guhuza
impande zombi, aho kugira
uruhare mu cyemezo gishobora
gufatwa nKicyo gushyigikira
uruhande rumwe.

Umwe mu bantu babarizwa
mu itsinda ry'ubuhuza rya
Togo yabwiye Jeune Afrique ko
isuzuma ry’iyo gahunda ndetse
r’izindi  gahunda  zigamije
guhagarika ibikorwa bya FDLR
bigomba gukorwa n’impande
zirebwa na byo, hashingiwe
ku mabwiriza n’igenamigambi
ry’ibikorwa bumvikanyeho.

Minisitiri w’Ububanyi n’Amah-
anga w'u Rwanda, Olivier Jean
Patrick Nduhungirehe, na we
yavuze Togo itigeze ibagezaho
amakuru yuko RDC vyaba
yarabasabye kwakira abarwanyi
ba FDLR.

Gahunda ya RDC yo kurandura
FDLR irakemangwa

Gahunda ya RDC yo kwambura
intwaro no kurandura burundu
abarwanyi ba FDLR irake-
mangwa kuko abo barwanyi
babaye inkingi ya mwamba
y’igisirikare cya Leta (FARDO),
by'umwihariko mu rugamba
rwo guhangana n’Abanyekongo
bakomeje kurwanya imiyo-
borere ishingiye ku ivangura,

amacakubiri n’ingengabite-
kerezo ya Jenoside.

Kuri Guverinoma y’u Rwanda,
ibyo Leta ya Congo ibwira amah-
anga ni ikinamico ridafite aho
rihuriye n’ubushake nyakuri
bwa Politiki bwo kurandura uwo
mutwe, kuko ibikorwa byose ari
uburyo bwo kuyobya uburari
cyane ko bigoye kwiuraho abo
barwanyi  bagizwe nKaba-
jyanama P’Igihugu mu bya
gisirikare na Politiki mpuzama-
hanga.

Gusa Jeune Afrique ivuga ko
umushinga  w’agakingingirizo
wa RDC wushyigikiwe n’ibi-
hugu byo mu Burengerazuba
bw’lsi birimo na Leta Zunze
Ubumwe za Amerika zihamya
ko iyo gahunda ishobora kuba
intambwe  ishimishije @ mu
rugendo rw’amahoro.

Gusa binavugwa kandi
ko Amerika yasabye RDC
gutanga ibisobanuro birambuye
ku buryo iyo gahunda izashy-
irwa mu bikorwa no kuyitangiza
bidatinze.

Mu nama y’Akanama k'Umury-
ango wAbibumbye gashinzwe
Amahoro n’'Umutekano ku Isi,
yabaye ku wa 13 Ukwakira 2026,
uhagarariye Amerika ushinzwe
imicungire n’ivugurura
ry'Umuryango  w’Abibumbye,
Jeffrey Bartos ni we wasabye RDC
gusobanura neza uko izashyira
mu bikorwa iyo gahunda.

Ku wa 30 Ukwakira 2026, Itsinda

Mpuzamahanga rishinzwe
gukurikirana ibibazo byo mu
Karere Klbiyaga Bigari na

ryo ryasabye ko hashyirwaho
gahunda y’ibikorwa isobanutse
n’ingengabihe yo kuyishyira mu
bikorwa.

FDLR ni umutwe witwaje
intwaro ugizwe ahanini n’abar-
wanyi b’Abanyarwanda, urimo
abagize uruhare muri Jeno-
side yakorewe Abatutsi mu
1994 n’ababakomokaho, umaze
imyaka isaga 30 ukorera mu
burasirazuba bwa RDC.

Guhagarika ibikorwa byawo no
kuwambura intwaro ni kimwe
mu bibazo bikomeye bikomeje
kubangamira urugendo rwo
kubaka amahoro n’'umutekano
mu Karere Klbiyaga Bigari,
guhembera politiki yurwango
mu Karere n’ingengabitekerezo
ya Jenoside ndetse no kudindiza
umubano hagati y'u Rwanda na
RDC.

Teganya yibagiwe igisobanuro cy’izina rye,
yibwira ko

.

N/

Teganya yagejejwe mu Rwanda ngo hatangwe ubutabera ku byaha akekwaho gukora muri Jenoside yakorewe Abatutsi mu 1994

Imvaho Nshya

inisitiri w’Ubumwe
bw’Aban -
vyarwanda

n’Inshingano Mboneragi-
hugu, Dr. Bizimana Jean
Damascéne  yavuze ko
Teganya Jean Léonard,
ukekwaho kugira uruhare
muri Jenoside yakorewe
Abatutsi mu 1994, yibwiraga
ko azahunga ubutabera
ubuziraherezo, ariko ko
amaherezo ibyo yakoze
byamugarutseho, agashyiki-
rizwa ubutabera.

Teganya yageze ku Kibuga
Mpuzamahanga cy’Indege cya
Kigali ku wa Mbere, tariki ya
9 Ugushyingo 2026, yoherejwe
na Leta Zunze Ubumwe za
Amerika  kubera  uruhare
akekwaho muri Jenoside yako-
rewe Abatutsi mu 1994, cyane
cyane mu cyahoze ari Perefegi-
tura ya Butare.

Mu butumwa yatanze kuri uwo
munsi, Dr Bizimana yagaragaje
ko Teganya yari umunyeshuri
mu mwaka wa nyuma w’ubu-
vuzi mu 1994, ariko ko aho
gukoresha ubumenyi yari afite
mu gukiza abantu, akekwaho
kugira uruhare mu kwica no

gufata ku ngufu Abatutsikazi,
abikorana ubugome n’ur-
wango.

Yavuze ko uburyo Teganya
yakoragamo ubwicanyi bwari
buteye ubwoba, kandi ko
ubuhamya bw’abarokotse
Jenoside ku bikorwa bye ari
ibimushinja bikomeye. Dr.
Bizimana yagarutse no ku giso-
banuro cy’izina rya Teganya,
avuga ko risobanura kuzigama
ibizakoreshwa mu gihe kizaza,
gutegura ibizaza no Kkugira
ubushishozi mu bikorwa byose
umuntu akora.

Yavuze ko Teganya asa
n'uwibagiwe icyo izina rye riso-
banura, kuko atigeze atekereza
ko umunsi umwe ibikorwa
bye bizamugaruka, akabazwa
uruhare akekwaho muri Jeno-
side.

Minisitiri Dr. Bizimana yavuze
ko Teganya amaze guhungira
muri Leta Zunze Ubumwe
za Amerika, yatekerezaga ko
yahunze ubutabera, ariko
amaherezo vyaje koherezwa
mu Rwanda aho yageze ku wa
Mbere tariki ya 09 Ugushyingo
2026.

Yagaragaje ko koherezwa

kwe gukurikira abandi bantu
bakekwaho wuruhare muri
Jenoside yakorewe Abatutsi
mu 1994, Leta Zunze Ubumwe
za Amerika n’ibindi bihugu
byagiye bisubiza mu Rwanda

kugira ngo bakurikiranwe
n’ubutabera.
Aboherejwe mu  Rwanda

na Leta Zunze Ubumwe za
Amerika

Dr. Bizimana yagaragaje ko hari
abandi bantu batandukanye
bakekwaho uruhare muri Jeno-
side yakorewe Abatutsi mu
1994, boherejwe mu Rwanda
bavuye muri Leta Zunze
Ubumwe za Amerika.

Muri bo harimo:

1. Enos Kagaba, woherejwe
ku wa 26 Mata 2005.

2. Jean Marie Vianney Muda-
hinyuka uzwi nka Zuzu,
woherejwe ku wa 28
Mutarama 2011.

3. Prof. Munyakazi Léopold,

woherejwe muri Nzeri
2016.
4. Mukeshimana Marie

Claire, woherejwe ku wa 21

Ukuboza 2011.

Béatrice,
woherejwe ku wa 18 Mata
2021.

5. Munyenyezi

6. Rurangwa Oswald uzwi
nka Rukemuye Oswald,
woherejwe ku wa 7 Ukwa-
kira 2021.

7. Ahmed Napoléon
Mbonyunkiza, woherejwe
ku wa 10 Werurwe 2025.

Ibindi bihugu byohereje mu
Rwanda abakekwaho uruhare
muri Jenoside

Minisitiri Dr. Bizimana yavuze
ko ibindi bihugu, by'umwi-
hariko ibyo ku Mugabane w’u
Burayi, Canada na Uganda,
na byo byagiye byohereza
cyangwa bishyikiriza u
Rwanda abakekwaho kugira
uruhare muri Jenoside yako-
rewe Abatutsi mu 1994.

Mu bo ibyo bihugu byohereje
harimo:

1. Dr Léon Mugesera,
woherejwe na Canada ku
wa 24 Mutarama 2012.

2. Jean de Dieu Munya-

azahunga ubutabera ubuziraherezo

neza uzwi nka Mutzig,
woherejwe n’u Buholandi
ku wa 21 Werurwe 2015.

3. Jean-Claude Seyoboka,
woherejwe na Canada ku
wa 18 Ugushyingo 2016.

4. Charles Bandora,
woherejwe na Noruveje ku
wa 10 Werurwe 2013.

5. Emmanuel Mbarushimana,
woherejwe na Danemark
ku wa 3 Nyakanga 2014.

6. Wenceslas Twagirayezu,
woherejwe na Danemark
ku wa 14 Ukuboza 2018.

7. Jean Baptiste Mugimba na
Jean Claude Iyamuremye,
bombi  boherejwe n’u
Buholandi ku wa 12
Ugushyingo 2016.

8. Venant Rutunga,
woherejwe n’u Buholandi
ku wa 26 Nyakanga 2021.

9. Jean Twagiramungu,
woherejwe n’u Budage ku
wa 18 Kanama 2017.

10. Augustin Nkundabazungu,
woherejwe na Uganda ku
wa 4 Kanama 2010.

11. Jean Pierre Kwitonda uzwi
nka Kapalata, woherejwe
na Uganda mu Gushyingo
2010.

12. Jean-Paul Birindabagabo
uzwi nka Daniel Bagabo,
woherejwe na Uganda ku
wa 15 Mutarama 2015.

Inzego z'ubutabera zo mu
mahanga zakatiye abakoze
Jenoside

Dr. Bizimana yanagarutse ku
manza nyinshi z’abantu bake-
kwaho kugira uruhare muri
Jenoside yakorewe Abatutsi
mu 1994 zabereye mu bihugu
by'i Burengerazuba bw’Isi.
Yavuze ko izo manza zatumye
abantu  benshi bahamwa
r’ibyaha bakatirwa ibihano,
uretse urubanza rwa Jacques
Mungwarere waburanye muri
Canada akagirwa umwere.

Mu manza zikomeye zagiye
zibera mu mahanga harimo
urwa:

1. Fulgence Niyonteze: Yahoze
ari Burugumesitiri wa

KOMEZA KU RUP.15

Teganya yibagiwe igisobanuro cy’izina rye,
yibwira ko azahunga ubutabera ubuziraherezo

IBIKURIKIRA URUP.14

Mushubati mu cyahoze ari
Gitarama. Yakatiwe mu
Busuwisi ku wa 25 Gicurasi
2000, ahanishwa igifungo
cy’imyaka 14.

2. Alphonse Higaniro: Yahoze
ari Umuyobozi Mukuru
w’uruganda rwa SORWAL
rukora ibibiriti i Butare.
Yakatiwe mu Bubiligi mu
2001, ahanishwa igifungo
cy’imyaka 20.

3. Mushikiwabo  Consolata
MukangagouzwinkaMushi-
kiwabo Gertrude: Yahoze
ari umuyobozi w’ababikira
b’Ababenedigito bo mu kigo
cy’abihayimana cya Sovu.
Yakatiwe mu Bubiligi mu
2001, ahanishwa igifungo
cy’imyaka 15.

4. Mushikiwabo Julienne
Mukabutera uzwi nka
Mushikiwabo Kizito: Yari
umubikira mu muryango
w’Ababenedigito i Sovu
Yakatiwe mu Bubiligi mu
2001, ahanishwa igifungo
cy’imyaka 12.

5. Dr. Vincent Ntezimana: Yari
Porofeseri wigishaga
ibijyanye na Fiziki muri
Kaminuza y'u Rwanda.
Yakatiwe mu Bubiligi mu
2001, ahanishwa igifungo
cy’imyaka 12.

6. Etienne Nzabonimana: Yari
umucuruzi wakoreraga i
Kigali no mu cyahoze ari
Perefegitura ya Kibungo.
Yakatiwe mu Bubiligi mu
2005, ahanishwa igifungo
cy’imyaka 12.

7. Samiiel Ndashyikirwa: Yari
umucuruzi wakoreraga i
Kigali no muri Kibungo.
Yakatiwe mu Bubiligi mu
2005, ahanishwa igifungo
cy’imyaka 10.

8. Majoro Bernard
Ntuyahaga: Yari umusiri-
kare mu ngabo za Leta
yateguye ikanashyira mu
bikorwa Jenoside yako-
rewe Abatutsi. Yakatiwe
mu Bubiligi mu 2007, ahan-
ishwa igifungo cy’imyaka
20. Amaze  kurangiza
igihano cye yasubijwe mu
Rwanda, ubu akaba atuye
1 Kigali.

Teganya yibeshyaga ko ashobora kwihisha ubutabera ubuzira herezo

9.

10.

11.

12.

13.

14.

Désiré Munyaneza: Yahoze
ari umunyeshuri muri
Kaminuza yu Rwanda,
akaba n'umwe mu bari
bagize Interahamwe i
Butare. Yakatiwe muri
Canada mu 2009, ahan-
ishwa igifungo cya
burundu.

Ephrem Nkezabera: Yahoze
ari umuyobozi muri Banki
y’Ubucuruzi y’'u Rwanda,
akaba n'umwe mu bari
bagize Komite y’Igihugu
y’Interahamwe. Yakatiwe
mu Bubiligi mu 2009, ahan-
ishwa igifungo cy’imyaka
30.

Fabien Neretse: Yahoze
ari Umuyobozi Mukuru
w’Ikigo cy’Igihugu
gishinzwe Tkawa. Yakatiwe
mu Bubiligi mu Ukuboza
2019, ahanishwa igifungo

cy’imyaka 25.

S é r ap hin
Twahirwa: Yahoze ari
umwe mu bayobozi b’In-
terahamwe mu Mujyi
wa Kigali. Yakatiwe mu
Bubiligi ku wa 21 Ukuboza
2023, ahanishwa igifungo
cya burundu.

Pierre Basabose: Yahoze
ari umucuruzi n’umuy-
obozi wimitwe yitwaje

intwaro i Kigali. Yahamijwe
icyaha cya Jenoside mu
Bubiligi ku wa 21 Ukuboza
2023, ahanishwa igihano
cyo gufungirwa ahantu
hihariye.

Emmanuel Nkunduwimye
uzwi nka Bomboko: Yahoze
ari umwe mu bayobozi

15.

16.

17.

18.

19.

20.

b’imitwe yitwaje intwaro i
Kigali. Yakatiwe mu Bubiligi
ku wa 11 Kamena 2024.

Francois Bazaramba: Yari
umupasiteri mu Itorero
ry’Ababatisita mu Rwanda.
Yakatiwe muri Finlande mu
2012, ahanishwa igifungo
cya burundu.

Sadi Bugingo: Yahoze ari
umucuruzi muri Kibungo.
Yakatiwe muri Noru-
veje muri Gashyantare
2013, ahanishwa igifungo
cy’imyaka 21.

Jacques Mung-
warere: Yahoze ari
umwarimu mu Ishuri
rylmyuga rya Kibuye.
Yaburanishijwe muri

Canada mu 2013, agirwa
umwere.

Kapiteni Pascal
Simbikangwa: Yahoze ari
umusirikare mu ngabo
za Leta yariho mbere ya
Jenoside. Yakatiwe mu
Bufaransa mu 2014, ahan-
ishwa igifungo cy’imyaka
24.

S tamnis1a s
Mbanenande: Yakatiwe
muri Suwede ku wa 19
Kamena 2014, ahanishwa
igifungo cya burundu
kubera ibyaha yakoreye i
Kibuye.

Onesphore Rwabu-
kombe: Yahoze ari
Burugumesitiri wa

Muvumba mu cyahoze ari
Perefegitura ya Byumba,
ubu ni mu Karere ka
Nyagatare. Yakatiwe mu

22.

23.

25.

26.

217.

28.

29.

Budage ku wa 29 Ukuboza
2015, ahanishwa igifungo
cya burundu.

. Yvonne Basebya Ntacyo-

batabara: Yakatiwe mu
Buholandi mu 2013, ahan-
ishwa igifungo cy’imyaka
itandatu n’amezi umunani.

Joseph Mpambara: Yaka-
tiwe mu Buholandi mu
2010, ahanishwa igifungo
cya burundu.

Claver Berinkindi: Yahoze
ari umucuruzi i Nyanza.
Yakatiwe muri Suwede ku
wa 15 Gashyantare 2017,
ahanishwa igifungo cya
burundu.

. Octavien Ngenzi: Yahoze

ari Burugumesitiri wa
Kabarondo. Yakatiwe mu
Bufaransa muri Nyakanga
2018, ahanishwa igifungo
cya burundu.

Tito Barahira: Na we yahoze
ari Burugumesitiri wa
Kabarondo. Yakatiwe mu
Bufaransa muri Nyakanga
2018, ahanishwa igifungo
cya burundu.

Théodore Rukera-
tabaro: Yahoze ari
umujandarume mu

cyahoze ari Perefegitura ya
Cyangugu. Yakatiwe muri
Suwede ku wa 27 Kamena
2018, ahanishwa igifungo
cya burundu. Icyo gihano
cyemejwe n’urukiko
rw'ubujurire ku wa 22
Mata 2019.

Claude Mubhay-
imana: Yahoze ari umwe
mu bari bagize imitwe
yitwaje intwaro i Kibuye.
Yakatiwe mu Bufaransa ku
wa 17 Ukuboza 2021, ahan-
ishwa igifungo cy’imyaka
14.

Laurent Bucyiba-
ruta: Yahoze ari Perefe
wa Gikongoro. Yakatiwe
mu Bufaransa ku wa 12
Nyakanga 2022, ahanishwa
igifungo cy’imyaka 20.

Philippe Hategekimana
uzwi nka Philippe
Manier: Yahoze ari Umuy-
obozi wungirije wa
Jandarumori 1 Nyanza.
Yakatiwe mu Bufaransa
ku wa 18 Ukuboza 2024,

ahanishwa igifungo cya
burundu.
30. Dr Sosthéne

Munyemana: Yahoze ari
umuganga i Butare. Yaka-
tiwe mu Bufaransa ku wa
20 Ukuboza 2023, ahan-
ishwa igifungo cy’imyaka
24,

31. Dr Eugéne
Rwamucyo: Yahoze ari
umuganga i Butare. Yaka-
tiwe mu Bufaransa ku wa
9 Kamena 2026, ahanishwa
igifungo cy’imyaka 27.

32. Eugene Ntambara: Yahoze
ari umujyanama mu rwego
rw’Umurenge n'umuyobozi
wimitwe yitwaje intwaro
i Mbazi mu cyahoze ari
Butare.  Yakatiwe mu
Buholandi ku wa 28
Kanama 2026, ahanishwa
igifungo cya burundu.

Ubutabera ntibugira imipaka

Minisitiri Dr. Bizimana yaga-
ragaje ko abo bose bakoze
Jenoside cyangwa bakekwaho
kuyigira uruhare bibwiraga ko
guhungira kure y'u Rwanda
bizatuma  badakurikiranwa,
ariko ko nyuma bamenye ko
icyaha cya Jenoside gihanwa
n’amategeko mpuzamahanga,
aho cyaba cyarakorewe hose.

Yavuze ko ibyemezo byafashwe
binyuze mu kohereza abake-
kwaho ibyaha, kubohereza mu
bihugu byabo, kubaburanisha
no kubakatira bihesha icyuba-
hiro abazize Jenoside yakorewe
Abatutsi. Yongeyeho ko ibyo
bifasha guhumuriza abarokotse
Jenoside, bikagarura icyizere
mu Banyarwanda kandi bika-
gira uruhare mu gukomeza
kwiyubaka kw’igihugu.

Yanavuze ko ibyo bikorwa
bituma n’abandi bakekwaho
kugira uruhare muri Jenoside
bakomeje kuba mu buhungiro
mu bihugu byo mu Burenger-
azuba bw’Isi bumva ko na bo
bashobora kugezwa imbere
y'ubutabera.

Yasoje ubutumwa bwe ashi-
mangira ko ubutabera
bugomba  gushyirwa mu
bikorwa, aho umuntu yaba
ari hose ku Isi, kandi ko ntawe
ukwiye gutekereza ko ashobora
guhunga ubutabera iteka.

U Rwanda rukeneye hah Tiriyali 2 Frw zo
kongera ibikorwa remezo by’amashanyarazi

Minisitiri w’Intebe Dr. Nsengiyumva Justin yagaragaje ko u Rwanda rwiteguye kwagura ibikorwa remezo

by’amashanyarazi

NTAWITONDA Jean Claude

inisitiri  w’Intebe
Dr. Nsengiyumva
Justin yatangaje ko

u Rwanda rukeneye miliyari
1,3 z’amadolari ya Amerika,
ni ukuvuga hafi tiriyali ebyiri
zZ’amafaranga y’u Rwanda,
yo gushora mu kuvugurura
no kwagura ibikorwa remezo
bitanga kandi bikwirakwiza
amashanyarazi, mu rwego
rwo kugera kuntego z’iteram-
bere ry’ingufu ziteganyijwe
bitarenze mu 2030.

Yabigarutseho ku wa 12
Ugushyingo 2026, mu Nama
Mpuzamahanga vyabereye i
Antalya muri Turikiya, yiga
ku kwihutisha ishoramari mu
miyoboro y’amashanyarazi ku
Isi (Global Grids Accelerator),
ifite insanganyamatsiko igira
iti: “Gucanira ahazaza - Kongera
Imiyoboro mu kwimakaza
Umutekano n’'Uburumbuke”

Dr. Nsengiyumva yavuze ko
u Rwanda rwiyemeje guko-
meza kwagura ubushobozi
bwo kugeza amashanyarazi
ku baturage no ku bikorwa
by'ubukungu, ariko ko
kubigeraho bisaba ubufa-
tanye n’abafatanyabikorwa
mpuzamahanga, ibigo by’imari
n’abashoramari bigenga.

Yasobanuye ko amashan-
yarazi adakwiye kugarukira

ku gucanira abaturage gusa,
ahubwo akwiye no Kkuba
umusingi w’iterambere ry’in-
ganda, ubucuruzi, guhanga
imirimo no kwagura amasoko
hagati y’ibihugu byo mu Karere.

Mu ntego zashyizweho muri
gahunda y'u Rwanda yiswe
“Mission 300 National Energy
Compact”, harimo Kkongera
ubushobozi bw’imiyoboro
minini y’amashanyarazi ho
hafi 70%, gukuba kabiri ingano
yamashanyarazi u Rwanda
rucuruza n’ibihugu byo mu
Karere, ikava kuri Megawati
100 ikagera kuri Megawati 200.

Hari kandi intego yo kugeza
amashanyarazi kuri buri wese
bitarenze mu 2030, aho 75%
by’ingo n’ibikorwa bizaba bifite
amashanyarazi bizaba biya-
habwa bhinyuze mu muyoboro
mugari w’Igihugu.

Minisitiri w’Intebe yavuze ko
kugira ngo izo ntego ziger-
weho, hakenewe ishoramari
rya miliyari 3,05 z’amadolari ya
Amerika kugeza mu 2030, muri
ayo miliyari 1,3 akazakoreshwa
mu bhikorwa remezo by’imiyo-
boro y’amashanyarazi.

Yagaragaje ko Lkugeza ubu
ayo mafaranga ateganyijwe
ahanini guturuka mu ngengo
y’imari ya Leta, mu gihe ubush-
obozi bw’amafaranga Leta
ishobora gukoresha mu ishora-

mari (fiscal space) bugenda
bugabanyuka, ndetse n’igiciro
cyo kubona inguzanyo kikiri
hejuru.

Yavuze ko bidakwiye ko Leta
zonyine ari zo zakwiewgwaho
gushora  amafaranga mu
kwagura imiyoboro y’amasha-
nyarazi muri Afurika, asaba ko
n’abikorera n’ibigo mpuzama-
hanga by’imari bigira uruhare
muri ibyo bikorwa.

Yagize ati: “Kugeza ubu,
iri  shoramari ryitezweho
kwishingikiriza ku nkunga ya
Leta, muri iki gihe ubushobozi
bwayo bwo kuryongera buzi-
tiwe na byinshi ndetse n’ikiguzi
cy’inguzanyo  kikaba  Kkiri
hejuru. Ntidushobora kandi
ntidukwiye gutegereza ishora-
marirya Leta gusa mu kwagura
imiyoboro y’amashanyarazi ya
Afurika.”

Yasobanuye ko u Rwanda
na rwo rurimo gushyira mu
bikorwa ingamba zo kugab-
anya amashanyarazi apfira
ubusa mu miyoboro, kunoza
imikorere  y’ibigo  bitanga
serivisi z’amashanyarazi, guko-
resha ikoranabuhanga mu
gukurikirana imikorere y’iyo
miyoboro no kunoza uburyo
ibiciro by’amashanyarazi
bishyirwaho kugira ngo bijyane
n’ikiguzi cyo kuyatanga.

Yasabye  ubufatanye @ mu

mishinga y’amashanyarazi

Mu butumwa bwe, Dr. Nsengi-
yumva yasabye ibigo by’imari
mpuzamahanga n’ibindi
bigo by’iterambere gufasha
u Rwanda kubona amafa-
ranga yo gushyira mu bikorwa
imishinga ine kugeza kuri
itandatu y’ingenzi yo kwagura
imiyoboro y’amashanyarazi no
kuyihuza n’iy’ibindi bihugu.

Yasabye kandi Umury-
ango w’Abibumbye
nabafatanyabikorwa
mpuzamahanga guhuza
inkunga ya tekiniki n’iy’inzego
z’ubuyobozi mu gushyigikira
gahunda z’ibihugu, by'umwi-
hariko avuga ko u Rwanda
ruteganya kuvugurura igena-
migambi ry’igihe kirekire
ry’'imiyoboro y’amashanyarazi
n’iry’iterambere ry’ingufu
rishingiye ku kugabanya ikiguzi
mu mwaka utaha wa 2027.

Yagaragaje ko abashoramari
bigenga n’inzego z’ibihugu
byo mu Karere na bo bakwiye
kugira uruhare mu gushy-
iraho uburyo bushya bwo
gushora imari no gucunga
ibikorwa remezo by’amash-
anyarazi, by'umwihariko mu
guteza imbere imiyoboro ihuza
ibihugu no koroshya ubucuruzi
bw’amashanyarazi.

Gahunda yo kwihutisha iter-
ambere ry’ibikorwa remezo
by’amashanyarazi yatangijwe
n’'Umunyamabanga Mukuru
w’Umuryango w’Abibumbye,
Antonio Guterres muri Nzeri
2026, hagamijwe  kwihut-
isha ishoramari mu bikorwa
remezo by’amashanyarazi
muri Afurika no mu Majyepfo
y’Uburasirazuba bwa Aziya,
ihuza ibihugu, ibigo byimari
n’abafatanyabikorwa mu
gufasha imishinga y’ingufu
kuva ku bitekerezo ikagera mu
bikorwa.

Minisitiri w’Intebe yavuze ko
u Rwanda rwifuza ko mu 2027
iyi gahunda izaba yarageze ku
bikorwa bifatika muri Afurika,
bihuza gahunda z’ibihugu,
ibikorwa remezo bikenewe
mu Karere n’inkunga y’amafa-
ranga n"'ubumenyi bya tekiniki.

Yasoje agaragaza ko u Rwanda
rwiteguye gutanga ubunarari-
bonye, gushyira imbere
ibyihutirwa mu rwego rw’in-
gufu no gukomeza gushyira
mu bikorwa amavugurura
akenewe kugira ngo intego z’it-
erambere ryamashanyarazi
zigerweho.

Politekiniki
y’u Rwanda
igiye
gutangiza
amasomo
y’ubu-
kanishi
bw’indege

TWAGIRA Wilson

buyobozi bwa Polite-
kiniki y'u Rwanda
(Rwanda Polytechnic/

RP) bwatangaje ko buteganya
gutangiza amasomo y’ubu-
kanishi bw’indege muri Nzeri
2027, mu rwego rwo kongera
Abanyarwanda bafite
ubumenyi n’ubushobozi bwo
gukora no gusana indege.

Umuyobozi Mukuru wa RP,
Dr. Mucyo Sylvie yavuze ko ku
ikubitiro aya masomo azatan-
girwa Kku banyeshuri bize
amasomoyihariyearimo Siyansi,
Imibare n’Ubugenge, kugira
ngo babashe gukurikirana neza
ubumenyi bujyanye n’ubukan-
ishi bw’indege.

Yavuze ko ikigo kiri kugirana
ibiganiro n’abafatanyabikorwa
batandukanye  kugira  ngo
hategurwe integanyanyigisho
zijyanye n’ibikenewe mu rwego
rw’ubwikorezi bwo mu Kkirere,
ndetse hanashakwe inzobere
zizigisha ayo masomo.

Ibi yabigarutseho ku wa Kabiri
tariki ya 10 Ugushyingo 2026,
mu Karere ka Huye, nyuma
yo gusura ishuri rya Rwanda
Politekiniki Koleji ya Huye, aher-
ekejwe n’intumwa za Minisiteri
y’Uburezi (MINEDUC).

Muri urwo ruzinduko, beretswe
ikoranabuhanga n’ibikorwa
remezo  byifashishwa mu
kwigisha abanyeshuri, birimo
laboratwari zigezweho zifasha
mu masomo ya tekiniki,
ubuhinzi n’ubworozi, ndetse
n'ubumenyi  bujyanye no
gukoresha imodoka zikoresha
amashanyarazi.

Mu kiganiro yagiranye na
Imvaho Nshya, Dr. Mucyo Sylvie
yavuze ko mu bafatanyabikorwa
RP iri kuganira na bo ku itan-
gizwa ry’aya masomo harimo
Ikigo cylIgihugu cy’Indege,
RwandAir, n’lkigo cy’Igihugu
gishinzwe Ibibuga by’Indege,
ndetse n’abandi bo mu rwego

Politekiniki y’u Rwanda
igiye gutangiza amasomo
y’ubukanishi bw’indege

IBIKURIKIRA URUP.16
rw’abikorera.

Yagize atii “Mu  bafatanya-
bikorwa twatangiye kuganira

na bo hagamijwe kuvugurura
integanyanyigisho z’aya masomo
harimo RwandAir n’Ikigo cy’Igi-
hugu gishinzwe Ibibuga by’Indege
(Rwanda Airports Company),
ndetse n’abandi bari mu nzego
z’abikorera. Ibi  bizadufasha
gushyira mu bikorwa iyi gahunda
igamije gutuma u Rwanda rubona
Abanyarwanda bafite ubumenyi
n’'ubushobozi mu  gukanika
indege.”

Hazifashishwa inzobere zo mu
mahanga

Koleji ya Huye yaguye ibikorwa
byayo

Umuyoboziwa Rwanda Politekiniki
Koleji ya Huye, Lt. Col. Twabagira
Barnaba, yavuze ko ikigo ayobora
kimaze gutera imbere mu gutanga
ubumenyi n’ubumenyingiro
bifasha abanyeshuri kwitegura
neza isoko ry’'umurimo.

Yagaragaje ko abanyeshuri baha-
rangiza bafite ubushobozi bwo
gukorana n’ibigo by’abikorera,
harimo n’ibyo mu mahanga, mu
gihe abandi bihangira imirimo
bakoresheje ubumenyi baherewe
muri iryo shuri.

Yongeyeho ko iri shuri rifite
gahunda yo kugeza ubumenyi
ku baturage batuye mu nken-

Umuyobozi Mukuru wa RP, Dr. Mucyo Sylvie yavuze ko bitegura kwigisha

amasomo yo gukanika indege

Ku bijyanye n’abarimu bazigisha
aya masomo, Dr. Mucyo yavuze
ko mu ntangiriro bazifashisha
inzobere ziturutse mu bihugu
bitandukanye birimo Ethiopia na
Leta Zunze Ubumwe za Amerika,
mu gihe hazaba hakomeje
gutegurwa Abanyarwanda baza-
simbura abo barimu.

Yasobanuye ko Leta yatangiye
kohereza Abanyarwanda kwiga
amasomo ajyanye n’ubukanishi
bw’indege mu mahanga, kugira
ngo nibagaruka bazabashe kugira
uruhare mu gutanga ayo masomo
no guteza imbere uru rwego mu
Rwanda.

Iyi gahunda izafasha u Rwanda
kubona inzobere z’Abanyarwanda
mu bijyanye no gusana no gufata
neza indege, bikagabanya icyuho
cy’'ubumenyi n’abakozi bakenewe
muri uru rwego riw’'ubwikorezi.

gero zaryo, izwi nka ‘Community
Outreach’, aho  abanyeshuri
basangiza abaturage ubumenyi
bujyanye n’ibyo bakora buri
munsi, birimo ubuhinzi, ubworozi
n’ubwubatsi.

Iyi gahunda igamije gutuma
ubumenyi butangirwa mu mashuri
y’imyuga n’'ubumenyingiro bugera
no mu baturage, bukabafasha
kunoza imikorere yabo no kwiteza
imbere.

Itangizwa ry’amasomo y'ubu-
kanishi bw’indege muri Rwanda
Politekiniki ritegerejweho kongera
ubushobozi bw'u Rwanda mu
gutegura abakozi b’inzobere mu
rwego rw'ubwikorezi bwo mu
kirere, ndetse no guha uruby-
iruko amahirwe mashya vyo
kwiga imyuga ikenewe ku isoko
mpuzamahanga ry’'umurimo.

Mu 2026/2027 u Rwanda ruzatera
ingemwe z’ikawa miliyoni 24

ZIGAMA Theoneste

Rwanda rurateganya

gutera ingemwe

z’ikawa miliyoni 24
mu mwaka wa 2026/2027,
mu rwego rwo kongera
umusaruro w’iki gihingwa no
kugera ku ntego yo kohereza
mu mahanga toni ibihumbi 32
ku mwaka mu mpera za 2029.

Ikigo cylIgihugu  gishinzwe
guteza imbere ibyoherezwa mu
mahanga bikomoka ku Buhinzi
n’'Ubworozi (NAEB) gitangaza
ko muri izo ngemwe, miliyoni
20 zizakoreshwa mu kwagura
ubuso buhinzeho ikawa, mu
gihe izindi miliyoni enye ziza-
koreshwa mu gusimbuza ibiti
bishaje bizaba byaranduwe.

Iyi gahunda ya Leta yatangiye
mu 2024, ikubiyemo gusimbuza
ibiti by’ikawa bimaze imyaka
isaga 30 no gutera ibindi bishya,
hagamijwe kongera umusaruro
w’ikawa haba mu bwinshi no
mu bwiza.

Ni muri urwo rwego mu Karere
ka Gisagara, tariki ya 12 Ugushy-
ingo 2026, hatewe ingemwe
z’ikawa ibihumbi 25 ku buso
bwa hegitari 10.

Ku wa Gatatu kandi, mu
Murenge wa Kinazi mu
Karere ka Ruhango, Diyosezi
ya Shyogwe mu Itorero Angi-
likani mu Rwanda (EAR) yateye
ingemwe zikawa ibihumbi
12 500 zihanganira imihinda-
gurikire y’ibihe.

Umwepisikopi akaba n’Umu-
vugizi wa Diyosezi ya Shyogwe,
Musenyeri  Kabayiza  Louis
Pasteur, yavuze ko igitekerezo
cyo guteza imbere ubuhinzi
bw’ikawa muri Diyosezi
cyaturutse ku igenamigambi
bakoze ubwo yajyaga mu nshin-
gano mu 2025.

Yagize ati: “Twashyizehoigenam-
igambi rya Diyosezi ya Shyogwe,
dusuzuma ubushobozi bwa
Diyosezi n"'ubw’abakirisitu bacu
dusanga 85% bakora ubuhinzi.”

Yakomeje avuga ko basanze
abakirisitu bahura n’ibibazo
bitandukanye birimo ubukene,
bituma biyemeza kubafasha
kubwikuramo binyuze mu
bikorwa by’iterambere.

Ati: “Ni inshingano zacu nk’aba-
kirisitu ~ kubwiriza  ijambo
ryImana ariko ukabwiriza
umuntu wariye, umeze neza,
wabayeho, ni yo mpamvu
twaje gutekereza iki gihingwa
cy’ikawa”.

Yunzemo ati: “Ni uguteza imbere
imibereho myiza y’'umukirisitu
ari we muturage, ariko n’Aban-
yarwanda muri rusange. Muri
iki gihembwe cy’ihinga twahum-

Ubuhinzi bw’ikawa bukomeje gushyirwamo imbaraga kuko yinjiriza

Igihugu amadovize

bitse ingemwe hagati y’ibihumbi
800 na miliyoni.”

Musenyeri Kabayiza yakomeje
avuga ko babonye ko ikawa
ari igihingwa ngengabukungu
gishobora gufasha abaturage
kwikura mu bukene. Yavuze ko
Diyosezi iteganya gutera ingemwe
z’ikawa ibihumbi 200 ku butaka
bwayo, ku buso bwa hegitari 80 mu
Turere dutandukanye tw’igihugu,
mu gihe izindi ngemwe ziri hagati
y’ibihumbi 600 na 800 zizahabwa
abaturage.

Yavuze ko bakomeje ubukan-
gurambaga mu bahinzi, ndetse
hashyizweho komite izafasha
abaturage kumenya uburyo bwo
gutera no kwita ku ikawa kugira
ngo babone umusaruro mwiza.

Umuyobozi w’Ishami rishinzwe
guteza imbere ibihingwa gakondo
birimo ikawa muri NAEB, Nkurun-
ziza Alexis, yavuze ko gahunda yo
kongera ubuso buhingwaho ikawa
no gusimbuza ibiti bishaje ikomeje
gushyirwamo imbaraga kugira ngo
umusaruro wiyongere haba mu
bwinshi no mu bwiza.

Yagize ati: “Turimo kongerera
ubumenyi abahinzi, harimo gushy-
iraho amashuri yo mu mirima no
kubaha ibikoresho, tubigisha no
mu bitangazamakuru kugira ngo
abaturage bamenye kuzitera neza.”

Yakomeje avuga ko imbaraga
Leta ikomeje gushyira mu guteza

imbere ubuhinzi bw’ikawa,
kongera ibikorwa remezo,
kubahiriza amabwiriza mpuzama-
hanga y’ubuziranenge no

kwaguka kw’amasoko mpuzama-
hanga bitanga icyizere ko intego u
Rwanda rwihaye zizagerwaho.

Ati: “Iyo turebye uko abantu b’in-
geri zitandukanye barimo abahinzi
n’abashoramari bari gutera no
kwita ku ikawa, imbaraga Guve-
rinoma yu Rwanda binyuze
muri NAEB ikomeje gushyira mu
bikorwa remezo na gahunda zo
kwita ku bwiza ndetse no kubah-

iriza amabwiriza y'ubuziranenge
mpuzamahanga n’uko amasoko
mpuzamahanga y’ikawa akomeje
kwaguka; biratanga icyizere ko
intego igihugu cyihaye mu mpera
za NST2 izagerwaho. Icyo dusaba
abari mu ruhererekane nyonger-
agaciro rwikawa ni ugukomeza
kongera umusaruro ndetse n’ub-
wiza bwayo.”

Ingemwe z’ikawa zitewe muri iyi
gahunda ni iz’ubwoko bwa RAB
C-15, bwihanganira imihinda-
gurikire yibihe kandi bukagira
umusaruro mwiza iyo bwitaweho
neza. Igiti kimwe gishobora gusaru-
rwaho ibilo bitanu by’ikawa.

Ubushakashatsi buheruka
gukorwa mu 2015 bugaragaza ko
mu Rwanda hari hegitari ibihumbi
42 zihingwaho ikawa. Kuri ubu
hakomeje ibarura kugira ngo
hamenyekane ubuso nyakuri
buhingwaho iki gihingwa.

Intego ni uko mu mpera za
Gahunda ya Kabiri yo Kwihutisha
Iterambere (NST2), y'imyaka itanu
kuva mu 2024 kugeza mu 2029,
ubuso buhingwaho ikawa buzaba
bugeze kuri hegitari ibihumbi 52.

Ikawa ni kimwe mu bihingwa byin-
jiriza u Rwanda amadovize menshi.
Mu mwaka ushize, yinjije miliyoni
139 z’amadolari ya Amerika, avuye
muri toni ibihumbi 29 zoherejwe
ku isoko mpuzamahanga.

NAEB iteganya ko mu 2029 ikawa
izaba yinjiriza igihugu miliyoni 192
z’amadolari ya Amerika.

Iki kigo kandi gisaba abahinzi
kwita ku buryo batera ikawa
kugira ngo ingemwe zikure neza.
Kibagira inama yo kubanza
kuvanga ifumbire yimborera
r’itaka mu myobo bazateramo,
nibura hasigaye ibyumweru bibiri
ngo batere ingemwe.

Mu gihe cyo gutera, urugemwe
rushyirwa hagati mu mwobo,
hagakurwamo ishashi yarimo
kugira ngo imizi ibashe gukura
neza.

Kayonza: Abatowe mu byiciro
byihariye basezeranyije
kurinda icyizere bagiriwe

Abagore bitabiriye gutora abayobozi babo

HITIMANA Servand

bayobozi batorewe

guhagararira ibyiciro

byihariye mu Karere ka
Kayonza bikanabaha amahirwe
yo kujya mu Nama Njyanama
y’ako Karere bavuga ko icyizere
bagiriwe n’ababatoye bazaki-
rinda bakora inshingano zabo
neza bagafasha mu iterambere
ry’imibereho n’ubukungu.

Byatangajwe n’abatorewe guhaga-
rarira Inama y’Igihugu y’Abagore,
Inama yIgihugu yUrubyiruko
n’iy’Abafite Ubumuga. Abatorowe
kwinjira muri iyi myanya baser-
anyije ababagiriye icyizere ko
batazabatenguha, aho bazarinda
icyizere babagiriye bagakora ibiri
mu nyungu rusange z'abaturage
hagamijwe kugera ku mibereho
myiza ndetse n’iterambere

ryifuzwa.

Uwatowe ahagarariye Inama y’Ig-
ihugu y’Abagore Batamuliza Rose
yagize ati: “Izi nshingano duhawe
twiteguye kuzikora neza tukitura
abaturage icyizere batugiriye,
kugira ngo tugire aho tuva tugire
n’aho tugera kandi tuzabigeraho
dufatanyije. Twiteguye guhaga-
rarira neza abaturage tugakora
ubuvugizi ku bibazo bitandukanye
bihari tunatanga inama y’uburyo
byabonerwa ibisubizo.”

Yakomeje agira ati: “Mu byo
tuzashyira imbere harimo
kurwanya amakimbirane yo mu
muryango kugira ngo abantu
bagire ituze bityo bibafashe gukora

imirimo yabo ibinjiriza inyungu
nta ntugunda. Ibi kandi byana-
tuma barushaho kugira imibereho
myiza ndetse bakanatera imbere.”

Sesonga Ferdinand we watowe
nk’'uhagarariye Inama y’Igihugu
y’Abafite Ubumuga yavuze ko
urwego ahagarariye bashima
uburyo Leta ibitaho ishyiraho
ibyangombwa bibafasha, akaza-
koresha umwanya abonye mu
gukomeza kugaragaza ibitarager-
waho kugira ngo nabyo bikorwe.

Ati: “Dushima gahunda nziza
y'ubuyobozi  budaheza.  Hari
byinshi  dufashwa nk’abafite
ubumuga, aho tuzakomeza kugira
umusanzu dutanga mu byubaka
igihugu. Ubumuga ntibutubuza
ubushobozi bwo  gutekereza
ndetse no gukora mu buryo butan-
dukanye bitewe n'ubumuga bwa
buri umwe. Nzakomeza kandi
ubuvugizi ku mbogamizi zigihari
zirimo kugera mu buryo bworo-
shye ku buvuzi bwihariye, kongera
ibikorwa remezo bifasha abafite
ubumuga butandukanye n’ibiko-
resho bibafasha.”

Inama yIgihugu yUrubyiruko
yo yatoye Rukondo Thomas ngo
ayihagararire mu Karere Kka
Kayonza.Nyuma yo gutorwa yagize
ati: “Niteguye kurangaza imbere
bagenzi banjye nk’imbaraga z’igi-
hugu zubaka kandi vuba, tukagira
umuco wo gukurikira ibikorerwa
mu gihugu no kubishyigikira,
kumenya icyerekezo cy’Igihugu,
kurinda ibyagezweho no kudap-
fumbata amaboko ahubwo

tugakora kugira ngo Igihugu
abatubanjirije bazaturaga tugire
uruhare mu kukiyubakira.”

Umuyobozi w’Agateganyo
w’Akarere ka Kayonza Niyitanga
] Damascene avuga ko abatorewe
kujya mu nshingano z'ubujyana no
guhagararira abandi ari imbaraga
zigiye kubafasha mu gukemura
ibibazo by’abaturage.

Ati: “Abagize izi nzego zitorwa
baba bahagarariye abaturage
bakanabareberera, aho abatorewe
muri izi nshingano tubategerejeho
umusanzu ukomeye mu gutuma
tugira aho dukura umuturage
tukagira n’aho tumugeza. Tubat-
egerejeho gufata ibyemezo mu
gukemura ibibazo by’abaturage
birimo n’amakimbirane mu miry-
ango, bakagira inama ubuyobozi
bwite bwa Leta ku buryo bwo
kunoza imikorere no kwita ku
nshingano.”

Aya matora yabaye kuri uyu wa
14 Ugushyingo asize habonetse
Abajyana 4 mu Nama Njyanama
y’Akarere barimo batatu batowe
uyu munsi ndetse n'umwe
usanzwe agifite manda ariwe
uhagarariye urugaga rw’abikorera
mu Karere.

Abandi bajyanama
bazamenyekana mu matora yo
ku wa 21 uku kwezi ubwo hazaba
hatorwa Abajyanama rusange
ndetse na Biro y'Inama Njyanama,
hakanakurikiraho gutora mu
batowe Komite Nyobozi y’Akarere.

Burera: Baranenga
abagabo bishora
mu bucuruzi

bw’ibiyobyabwenge

NGABO YABAHIZI Protais

bagabo bo mu Karere
ka Burera banenze
bagenzi babo bishora

mu gutunda no gucuruza
ibiyobyabwenge bagamije
kubona amafaranga mu gihe
gito, bavuga ko baba bashyira
mu kaga ubuzima bwabo,
umudendezo n’imibereho
y’imiryango yabo, kandi
bafite ubushobozi bwo gukora
ibindi bibateza imbere.

Ibi babitangaje nyuma Yy'ig-
ikorwa Polisi yu Rwanda
yakoreye mu Mirenge ya Gatebe
na Kivuye mu Karere ka Burera
mu ijoro ryo ku wa 12 Ugushy-
ingo 2026, ku bufatanye n’izindi
nzego no ku makuru yatanzwe
n’abaturage, hagafatwa abantu
30 bakekwaho kugira uruhare
mu gutunda no gukwirakwiza
ibiyobyabwenge.

Muri icyo gikorwa hafashwe
ibiro 30 by'urumogi na litiro
zisaga 700 za kanyanga.
Abafashwe bose ni abagabo,
barimo abakekwaho gutunda
ibyo biyobyabwenge, ababasha-
kira inzira n’abandi bakekwaho
kubafasha cyangwa kubakingira
ikibaba.

Abaturage bavuga ko bamwe
mu bishora muri ubwo bucuruzi
baba bashukishwa n’amafaranga
bumva ko bashobora kubona
mu gihe gito, ariko ntibazirikane
ko ibyo bishobora kubakururira
ibihano birimo igifungo n’amande,
bityo imiryango yabo ikabigen-
deramo.

Mudenge Donatien, utuye mu
Murenge wa Gatebe, avuga ko
bibabaje kubona abagabo bafite
imbaraga  n’ubushobozi bwo
gukora imirimo ibyara inyungu
bahitamo kubikoresha mu
bucuruzi bw’ibiyobyabwenge.

Yagize ati: “Birababaje kandi biteye
isoni kubona umugabo agiko-
resha imbaraga afite mu gutunda
no gucuruza ibiyobyabwenge.
Umugabo aba akwiye gukoresha
amaboko ye agashaka icyamu-
teza imbere n'umuryango we, aho
gushaka amafaranga mu nzira
zitemewe. Ibyo bikorwa bishobora
kumugeza mu gihombo gikomeye,
agafungwa agasiga umuryango nta
muntu uwitaho.”

Akomeza avuga ko abajya muri
ubwo bucuruzi bashobora kuba
bibwira ko babona amafaranga
menshi mu gihe gito, ariko ntibate-

Bamwe mu bagabo bo mu Karere ka Burera baranengwa kwikorera

no gucuruza ibiyobyabwenge bagashyira imiryango yabo n’lgihugu

mu kaga

KOMEZA KU RUP.19

Il SOMA IMVAHO NSHYA, IGUHE AMAKURU AGEZWEHO BURI MUNSI

WWW.IMVAHONSHYA.CO.RW

MU NTARA

IMVAHO NSHYA

N°. E-80 | TARIKI 10 - 16 UGUSHYINGO 2026

19

Burera: Baranenga abagabo bishora
mu bucuruzi bw’ibiyobyabwenge

IBIKURIKIRA URUP.18

kereze ko iyo bafashwe batakaza
umudendezo, bakurikiranywa
n'ubutabera ndetse amafaranga
bashakaga ashobora kurangirira
mu manza no mu bihano.

Mpabwanayo Eliab, na we utuye
mu Murenge wa Kivuye, avuga ko
ubucuruzi bwa kanyanga n’uru-
mogi bukwiye kwamaganwa
kuko ingaruka zabwo ziruta kure

]

Aba bagabo banenga kandi
abazana wurumogi mu gihugu
bakarukwirakwiza mu  ruby-

iruko, kuko bishobora kurushora
mu biyobyabwenge, bikangiza
ubuzima bwarwo ndetse n’ama-
hirwe yarwo yo kwiteza imbere.

Urubyiruko rusaba abakuze kuba
intangarugero

Urubyiruko rwo mu Karere
ka Burera na rwo rugaragaza
ko rutishimira kubona abantu

Umuvugizi wa Polisi y'u Rwanda
mu Ntara y’Amajyaruguru, CIP
Ignace Ngirabakunzi avuga ko
Polisi izakomeza ibikorwa byo
gukangurira abaturage kwir-
inda ibiyobyabwenge, ariko
abatazabyumva bagafatwa
bagashyikirizwa inzego z’ubut-
abera.

Yagize ati: “Tuzakomeza

kwigisha abaturage ingaruka
ndetse
kubigen-

z’ibiyobyabwenge
tunabashishikarize

Abagabo akenshi batunda ibiyobyabwenge baba bafite ingufu bakoresha indi mirimo itabateza ibibazo

inyungu ababukora baba biteze.

Yagize ati: “Ntabwo byumvikana
ukuntu umugabo ashobora guhi-
tamo gutunda ibiyobyabwenge
kandi azi neza ko ari icyaha. Iyo
afashwe agafungwa, agacibwa
n’ihazabu, umuryango we ni wo
ubigenderamo. Niba ari we wari
utunze urugo, umugore n’abana
basigara mu hibazo, kandi amafa-
ranga yashakaga kubona vuba
akaba ari yo amubera intandaro

yo gutakaza byinshi.”
Avuga ko bamwe bashobora
kwishora mu bucuruzi bwa

kanyanga babona ko ari uburyo
bwo kubona amafaranga mu
ibanga, cyane cyane mu gihe
ingamba zo kurwanya inzoga
z’inkorano n’ibindi bicuruzwa bite-
mewe zikomeje gukazwa. Icyakora,
asanga ibyo ari ukwibeshya kuko
bishobora kubaviramo ibihombo
bikomeye.

bakuru, bakagombye kurubera
urugero, bishora mu bikorwa
bishobora kurwangiriza ahazaza.

Sindayiheba Eugéne, umwe mu
rubyiruko rwo muri aka Karere,
avuga ko ababyeyi n’abandi bantu
bakuru bakwiye Kkugaragaza
imyitwarire myiza, aho kwereka
urubyiruko ko umuntu ashobora
kubona amafaranga binyuze mu
bikorwa bitemewe.

Yagize ati: “Ababyeyi n’abagabo
bakwiye kuba intangarugero ku
rubyiruko. Iyo tubona umuntu
mukuru yishora mu gutunda
no gucuruza ibiyobyabwenge,
ashobora gutuma urubyiruko
rwibwira ko ari uburyo bworo-
shye bwo kubona amafaranga.
Nyamara  birangira  afashwe
agafungwa, akangiza ubuzima bwe
n'ubw’umuryango we. Turashi-
mira Polisi ikomeje gufata abishora
muri ibyo bikorwa n’ababikoresha,
kuko bifasha kurinda urubyiruko.”

dera kure, ariko abazinangira
bazajya bafatwa bakurikiranwe.
Icyo dusaba abantu ni ukuz-
ibukira ibiyobyabwenge,
bagasobanukirwa ko byica,
bigwingiza kandi bigira uruhare
mu guhungabanya umutekano
n’ituze rusange.”

Polisi y'u Rwanda isaba abatu-
rage kugira uruhare mu
kurwanya ibiyobyabwenge
batanga amakuru ku babitunda,
ababicuruza n’ababikwirak-
wiza, Kkugira ngo inzego
zibishinzwe zibakurikirane.

Abantu 30 bafashwe bake-
kwaho kugira uruhare muri
ibyo bikorwa, hamwe n’ibi-
yobyabwenge byafashwe,
bashyikirijwe Sitasiyo ya Polisi
ya Bungwe mu Karere ka
Burera kugira ngo hakomeze
iperereza n’ibindi bikorwa byo
kubakurikirana hakurikijwe
amategeko.

Abanyarwanda 477 bata-
hutse bavuye muri RDC

NDOLI Sitio

banyarwanda 477 bata-
hutse  bavuye muri
Repubulika  Iharanira

Demokarasi ya Congo (RDC),
batahutse mu Rwanda banyuze
ku mipaka ya Rusizi na Rubavu,
nyumayo kuvugakobaribamaze
igihe bahura n’ibibazo bitandu-
kanye birimo umutekano muke,
kwamburwa ibyabo no kubuzwa
amahwemo n’intambara ziri mu
Burasirazuba bw’icyo gihugu.

Abo Banyarwanda bageze mu
Rwanda ku itariki ya 12 Ugushy-
ingo 2026. Bavuze ko ubuzima
babagamo muri RDC bwari bwara-
baye bubi, ku buryo bamwe
batashoboraga gutaha kubera
ubwoba bw'intambara n’iter-
abwoba by’imitwe yitwaje intwaro
irimo n'uwa FDLR.

Nyiransengiyumva Victoria yavuze
ko we n’abandi Banyarwanda bari
babayeho mu buzima bugoye, aho
bamburwaga ibyabo kandi baka-
buzwa gutaha.

Yagize ati: “Twabayeho mu
buzima bubi igihe cyose. Aba
FDLR baratwirukanaga, bakanga
ko dutaha, bakavuga ko umuntu
wese wagerageza gutaha bazam-
wica. Twari tubayeho nabi muri
za burende. FDLR ni abantu babi
cyane, birirwa bambura abantu.”

Yakomeje avuga ko yishimiye
uko yakiriwe mu Rwanda, ashi-
mangira ko yasanze Igihugu gifite
umutekano n’ubuzima butandu-
kanye n’ibyo yari yarumvise akiri
muri RDC.

Ati: “Ubu mbona ari byiza kuko uko
baruvugaga si ko ndusanze. Batwa-
kiriye neza cyane, naho aho twari
turi nta muntu wakwifuza gusubi-
rayo. Icyo nifuza ni uko data na we
yazataha, ndetse n’abandi bakiri
yo bagataha, kuko hano dusanze
ari amahoro masa.”

Niyitegeka Alfred na we yavuze
ko intambara z'urudaca n’ibura
rya serivisi z’'ubuvuzi byari mu
bibazo bikomeye yahuye na hyo
muri RDC, aho yagerageje gutaha

inshuro zitandukanye
kubera umutekano muke.

bikanga

Yagize ati: “Niintambara z’urudaca,
kurwara ukabura aho wivuriza.
Nashatse gutaha biranga kubera
intambara. Bahora barwana, ariko
ubwo tugize amahirwe tugataha
tugiye gufatanya n’abandi kubaka
Igihugu cyacu. Abasigaye nabashi-
shikariza gutaha. Umugore wanjye
n’abana barasigaye, icyo nabab-
wira ni uko ndi ku mupaka mu
Rwanda kandi ari amahoro.”

Umunyamabanga Nshingwa-
bikorwa w’Akarere ka Rusizi,
Rwiririza Fred, wakiriye bamwe
muri abo Banyarwanda ku mupaka
wa Rusizi ya Mbere, yabasabye
kwita ku burezi bw’abana babo,
anashishikariza abandi Banyar-
wanda bakiri muri RDC gutaha
bagafatanya n’abandi mu iteram-
bere ry’igihugu.

Yavuze ko amakuru atari yo ari
mu bituma bamwe batinya gutaha,
kandi ko hari n’abagabo bagi-
komeje kuba mu mashyamba bari
mu mitwe yabarwanyi itandu-
kanye.

Ati: “Iyo muganira bavuga ko
ikibabuza gutaha ari ibihuha, biga-
tuma bagira ubwoba bwo gutaha.
Abenshi mu bagabo baba bakiri
mu mashyamba mu mitwe y’abar-
wanyi itandukanye. Turabasaba
kubwira abandi gutaha mu gihugu
cyabo, ntabwo bakwiye kuguma
mu mashyamba. Twabanje kuba-
humuriza, tunabakangurira ko
nibava mu nkambi bakwiye
kujyana abana ku ishuri, kuko
hano hari uburezi kuri bose.”

Mu Banyarwanda 477 Dbata-
hutse, 341 banyuze ku mupaka
wa Grande Barriére mu Karere
ka Rubavu, mu gihe abandi 136
banyuze ku mupaka wa Rusizi ya
Mbere mu Karere ka Rusizi.

Bose bajyanywe mu Nkambi y’Ag-
ateganyo ya Kijote iherereye mu
Karere ka Nyabihu, aho bagiye
kwakirwa no gufashwa mu gihe
bitegura  gutangira  ubuzima
bushya mu Rwanda.

Nyabihu: Umuhanda wa kilometero 24
ugiye gukura abaturage mu bwigunge

Umuhanda Rwankeri - Nyakiriba watanze akazi

NGABOYABAHIZI Protais

baturage bo mu
bice bitandukanye
by’Akarere ka Nyabihu

bavuga ko umuhanda Nkuri -
Rurembo - Rwankeri — Kintobo
- Nyakiriba - Nyakinama uri
kubakwa ugiye kubakura mu
bwigunge, ukoroshya ingendo,
ubafashe kugeza umusaruro
w’ubuhinzi ku masoko kandi
ubongerere amahirwe  yo
kwiteza imbere.

Ni umuhanda watangiye kubakwa
n’Ikigo cy’Igihugu gishinzwe Iter-
ambere ry’'Ubwikorezi (RTDA), ku
ntera y’ibilometero 24, uzatwara
amafaranga y’'u Rwanda 8 067 310.
Ukaba uzatwara umwaka n’amezi
3 kugira ngo ube wuzuye neza.

Uyu muhanda uzaba ari uw’igitaka
utsindagiye (laterite), ku buryo
uzajya unyurwamo n’ibinyabiziga
bitandukanye mu buryo bworo-
shye kurusha uko byari bisanzwe.

Abaturage bavuga ko mbere y’uko
utangira gukorwa, bawugender-
agamo bibagoye kubera amabuye
n’ibinogo byawurangaga. Ibyo
byatumaga ibiciro by’ingendo
bizamuka, imodoka zikabura uko
zigerayo, ndetse n’abahinzi baka-
gorwa no kugeza umusaruro wabo
ku masoko.

Umuhoza Consolee, utuye mu
Kagari ka Rurengeri, Umurenge wa
Mukamira, avuga ko uyu muhanda
bawitezeho impinduka zikomeye,
cyane cyane kugabanya amafa-
ranga bakoreshaga mu ngendo.

Yagize ati: “Mbere uyu muhanda
wari wuzuyemo amabuye n’ibi-
nogo byinshi, ku buryo ingendo
zatugoraga kandi zikaduhenda.
Nko kuva aho ntuye njya kuri kabu-
rimbo ahitwa i Rwankeri, moto
yantwaraga amafaranga ibihumbi
bitatu. Turizera ko nibamara kuwu-
tunganya, bagatsindagira igitaka

Abakora mu muhanda Rwankeri - Nyakiriba bavuga ko batangiye kubona inyungu zawo

ndetse bagashyiraho n’ibikoresho
biwukomeza, ibiciro by’ingendo
bizagabanyuka, ubuzima bwacu
burusheho kuba bwiza.”

Ku rundi ruhande, abaturage
bakora ubuhinzi bavuga ko kuba
umuhanda uzaba nyabagendwa
bizabafasha kubona isoko ry’'umu-
saruro wabo, aho kuwugurisha
bahenzwe kubera ibibazo byo
kuwugeza ku bawugura.

Igirubuntu Revine, wo mu Kagari
ka Gatovu, Umurenge wa Kintobo,
avuga ko umuhanda mubi
watumaga abaguzi n’abatwara
umusaruro batinya kugera aho
bahinze, bityo abahinzi bakabura
uko bawugeza ku isoko.

Yagize ati: “Iyo twasaruraga
ibirayi, imodoka zatinyaga kuza
kubitwara kubera ko umuhanda
wari mubi. Hari ababyikorera ku
mutwe, abandi bakabishyira ku
magare bakabisunika kugeza mu
Rwankeri. Twageragayo tunaniwe,
ariko n’amafaranga baduhaga ku
kilo akaba make. Uyu muhanda

numara kuzura, imodoka zizajya
zitugeraho, umusaruro wacu
ubone isoko kandi ugire agaciro.”

Akomeza avuga ko uyu muhanda
uzanafasha kunoza imigender-
anire hagati y’abaturage bo muri
Nyabihu n’abo mu Karere Kka
Musanze, kuko ugera mu Murenge
wa Muko, ahitwa i Nyakinama.

Ikorwa ryumuhanda ryatanze
akazi

Uretse inyungu abatuye muri aka
gace biteze ku ngendo n’ubuhinzi,
bamwe mu Dbakozi bahawe
imirimo mu iyubakwa ryuyu
muhanda bavuga ko watangiye
kubahindurira imibereho, kuko
babonye akazi kabafasha kwiteza
imbere no kwizigamira.

Uwamungu Aphrodis, ukora akazi
kubufundi muri uyu mushinga,
avuga ko mbere kubona akazi
byamugoraga, ariko kuva yatan-
gira gukorera kuri uyu muhanda
amaze  kubona = amafaranga
amufasha kunoza imibereho ye.

Yagize ati: “Uyu muhanda
twatangiye kuwubonamo inyungu.
Nkanjye ndi umufundi, najyaga
mbyukira ahitwa ku ndege nshaka
akazi, nkirirwa ku muhanda ariko
ngataha saa saba ntacyo nkora.
Icyo gihe nahitaga njya guhingira
abaturage cyangwa ngashaka uko
nakwikorera imitwaro n’umu-
saruro wabo, cyane cyane ibirayi.”

Yakomeje agira ati: “Mu mezi atatu
maze nkora hano, maze kuvu-
gurura inzu yanjye, ngura amabati
kubera  kwizigamira  amafa-
ranga mpembwa. Ibi byatumye
ubushomeri bugabanyuka, kuko
urubyiruko n’abantu  bakuru
twabonye akazi. Uretse kuba ndi
umufundi hano, ndi n'umuturage
wo muri aka gace, ku buryo uyu
muhanda numara kuzura nzagira
uruhare mu kuwufata neza.”

Umuyobozi w’Akarere ka Nyabihu
w’agateganyo, Mugiraneza David,
avuga ko uyu muhanda uzagira
uruhare mu gukemura ibibazo
by’'ingendo byari bimaze igihe
bibangamiye abaturage, ndetse

ukoroshya kugeza serivisi zitandu-
kanye aho bazikeneye.

Yagize ati: “Uriya muhanda ni ingi-
rakamaro cyane, kuko kugera nko
ku bigo nderabuzima byo muri
kariya gace byatumaga serivisi
zitangwa nabi bitewe n’uko
ingendo zitari zoroshye, nko mu
gihe imbangukiragutaba yabaga
igiye kuzana umurwayi. Ikindi,
iyo ubuyobozi bwashakaga kujya
gusura abaturage bo mu bice bya
Shyira, twabanzaga kuzenguruka.
Uyu muhanda rero ugiye gukura
abaturage mu bwigunge.”

Yakomeje avuga ko uyu mushinga
utazafasha abaturage mu ngendo
gusa, ahubwo uzanabaha akazi
kabafasha kwizigamira no
kwiteganyiriza ejo hazaza.

Yagize ati: “Akarere na ko karun-
gukira muri uyu mushinga, kuko
abaturage bacu babonye akazi
bakaba bashobora kwizigamira
muri Ejo Heza no gutanga ubwis-
ungane mu kwivuza. Nanone

rwiyemezamirimo iyo aguze
ibikoresho n’ibindi akoresha, hari
imisoro Akarere kinjiza, nko mu
birombe n’ahandi.”

Mugiraneza yasabye abaturage
kuzakomeza  kugira  uruhare
mu gufata neza uyu muhanda
n’umara kuzura, birinda ibikorwa
bishobora kuwusenya.

Yagize ati: “Turabasaba ko uyu
muhanda n’umara kubakwa baza-
wufata neza, birinda gutengura
inkengero zawo kandi bagako-
meza kurwanya isuri, kugira ngo
amazi atazawusenya.”

Uyu muhanda w’ibilometero 24
ni umwe mu mishinga yitezweho
kunoza ibikorwa by'ubuhahi-
rane n’imibereho y’abaturage bo
muri aka gace. Ku bawukoresha,
icyizere si ukubona umuhanda
gusa, ahubwo ni ukugera ku isoko
bitagoranye, kugabanya amafa-
ranga y’ingendo, kubona akazi no
kurushaho kugera kuri serivisi
z’ibanze.

Gatsibo: Yeza ibilo 60 ku giti
cy’umwumbati, akinjiza mili-
yoni 1,5 Frw ku mwaka

Mukamazimpaka Gaudance agaragaza ko ageze ku rwego rwo kweza ibilo 60 ku giti kimwe cy’'umwumbati

HITIMANA Servand

kamazimpaka
Gaudence, umugore
w’umuhinzi mworozi

wo mu Murenge wa Rugarama,
mu Karere ka Gatsibo, wiye-
guriye guhinga imyumbati
kijyambere yishimira ko ubu
ashobora gusarura ibilo biri
hagati ya 60 na 80 ku giti kimwe
cy'umwumbati. Ni ubuhinzi
avuga ko yasanze bush-
obora guteza imbere ubukora
abukunze aho yavuye ku
guhingira kurya nkuko yahoze
abikora agakomereza ku guhin-
gira isoko.

Yagize ati: “Ubuhinzi bw’imyum-
bati nabutangiye Lkera ariko
nahingaga mu buryo bwa gakondo
nkuko abantu benshi babikora.
Nabikoraga nkuko nabisanze
bikorwa n’'umuryango navuki-
yemo ndetse n'uwo nashatsemo.
Aho haziye amavugurura ku
buhinzi nagize igitekerezo cyo
kuvugurura ubuhinzi bw’imyum-
abati nakoraga nkabuhindura
ubuhinzi bw'umwuga bwanyinji-
riza amafaranga kandi menshi.”

Mukamazimpaka avuga ko yabanje
kumenya amakuru ku bijyanye
n’ivugururabuhinzi ku gihingwa
cy'imyumbati, ahabwa amasomo
n’inzego  z’'ubuhinzi hanyuma
na we atangira kubishyira mu
bikorwa.

Ati: “Nize uko bahinga umwum-
bati ukava ku bilo bitanu twezaga
ukaba wagera ku bilo 60. Nshukura

umwobo mugari wa santimetero 40
z’'ubujyakuzimu na metero hagati
ya 2 na 3 z’'ubugari, ngashyiramo
ingeri y'umwumbati ku buryo
ubona aho ushorera mu itaka
ryoroshye. Nkurikirana imikurire
yawo nkawicira nkuraho ibyonnyi
ku buryo udatinda kwera kandi
ugatanga umusaruro mwinshi.”

Nyuma y’imyaka itatu atangiye
gukora ubu buhinzi mu buruyo
bwa kinyamwuga uyu muhinzi
avuga ko bumaze kumuha cyizere
cy’ishoramari.

Ati: “Ubu mu mibereho yanjye
nakoreye Leta ndetse nkorera
n’imiryango itegamiye kuri Leta.
Uyu munsi nabonye ubu buhinzi
ari bwo bushobora kumbera
ishoramari nkora mu myaka
yanjye y’izabukuru kandi ndabona
birimo igisubizo. Ubu buhinzi
bushobora kunyinjiriza miliyoni
1,5 y'amafaranga y'u Rwanda ku
mwaka nakuyemo ibishoro byose.
Ni amafaranga atari make ntak-
uraga mu bindi bihingwa byose
nahinze.

Yakomeje avuga ko amafaranga
yinjiza  amufasha  gukemura
ibikenera amafaranga mu mury-
ango we, bikamurinda gutega
amaboko ku bana cyangwa
ku wundi muntu yakabaye
ategerezaho ubufasha.

Akomeza agira ati: “Imyumbati ni
igihingwa kera twitaga ngandu-
rarugo. Uyu munsi gifashe impu
ebyiri kuko ni ngandurarugo

kikanaba ngengabukungu kuko
ubu kigezwa ku masoko kikinjiriza
amafaranga umuhinzi kinagur-
ishwa abakeneye amafunguro aho
gishobora kubanza kunyuzwa mu
nganda.”

Uyu muhinzi asoza asaba abakora
ubuhinzi kubiha agaciro bakava
ku guhingira inkono ahubwo bhaga-
hingira isoko kuko bizatuma hiteza
imbere ariko bakanafasha igihugu
kikihaza mu biribwa. Minisiteri
y'Ubuhinzi yUbworozi ishimira
abahinzi babukora nk’ishoramari
bakurikiza inama z’ubuhinzi baga-
tanga umusanzu muri gahunda
ya Leta yo kwihaza mu biribwa
bagasagurira n’amasoko.

Minisitiri Dr. Ndabamenye Teles-
phore vyagize ati: “Ubuhinzi
bukozwe neza buzatubera
umusingi wo kwihaza ndetse
binateze imbere abaturage n’igi-
hugu muri rusange. Ababitangiye
batugaragariza ko  bishoboka
ko ubuhinzi bwagirwa ishora-
mari ryungura ubukora. Inzego
zishinzwe guteza imbere ubuhinzi
mu Rwanda zizakomeza kwegera
abahinzi no kubaha ubufasha
bukenewe mu kunoza uyu mwuga,
bityo buri gihingwa gikorwe
kinyamwuga bidufashe kwihaza
no gusagurira amasoko.”

Mu Karere ka Gatsibo ubuhinzi
bw’imyumati bukorerwa kuri hegi-
tari 720 aho butanga umusaruro
ungana na toni ugera kuri 18 kuri
hegitari imwe.

Musanze: Amaterasi y’indi-
nganire yitezweho kongera
umusaruro bakiteza imbere

NGABOYABAHIZI Protais

bahinzi bo mu
Murenge wa
Gacaca, mu

Karere ka Musanze, bafite
icyizere ko amaterasi
y’indinganire ari kuba-
kirwa ku butaka bwabo

azabafasha kongera
umusaruro, nyuma
y’igihe kinini bahang-

anye n’isuri yatwaraga
ubutaka bwera n’ifumbire
bashyiraga mu mirima
yabo.

Abo bahinzi bavuga ko
mbere yo gutunganyirizwa
amaterasi  y'indinganire,
imvura yatwaraga ubutaka
n’ifumbire, bikajya mu
mibande, bigatuma
ubutaka busigara budafite
intungamubiri  zikenewe
kugira ngo imyaka itange
umusaruro ushimishije.

Nzigira Oswald na Mukam-
pabuka Josephine, bari mu
bahinzi bafite ubutaka buri
gutunganywa, bavuga ko

amaterasi y’'indinganire
azabafasha guhangana
n’iki kibazo, bityo ubutaka
bwabo bukarushaho
kubungabungwa.

Bavuga ko Kkuyakorerwa

bizatuma ifumbire bashyira
mu mirima itongera
gutwarwa n’amazi yim-
vura, ahubwo ikaguma mu
butaka, ikabufasha guko-
meza kugira intungamubiri
zituma imyaka ikura neza.

Bashimangira ko biteze
umusaruro urenze Uuwo
basaruraga mbere, kuko

ubutaka buzaba burinzwe
isuri kandi bukagumana

ifumbire n’izindi ntun-
gamubiri zikenewe mu
buhinzi.

Abo bahinzi bavuga kandi
ko bazatera ibiti ndumbu-
rabutaka ku materasi kugira
ngo bifashe gufata ubutaka,
bikazaboneraho no kubaha
ibiti byo gushingirira ibishy-
imbo.

Bazahabona umwanya
WO gutera urubingo
n’indi myaka y'ubwatsi

bw’amatungo, kuko uretse
gufasha  mu  Kkurinda
ubutaka gutwarwa n’isuri,
ruzajya runakoreshwa mu

kugaburira amatungo.

Ibi bituma babona ko
amaterasi y’indinganire
atazabafasha gusa kongera
umusaruro w’imyaka, ahubwo
azanagira uruhare mu guteza
imbere ubworozi, binyuze mu
kubona ubwatsi bw’amatungo
no kunoza imikoreshereze
y'ubutaka.

Akazi Kamatarasi
abaturage kwikenura

gafasha

Uretse abahinzi bafite ubutaka
buri gutunganywa, iki gikorwa
cyanahaye akazi abandi batu-
rage, bavuga ko amafaranga
bakuramo yabafashije kwita
ku miryango yabo no gutan-
gira ibikorwa bibateza imbere.

Kabandana Oreste, umaze
amezi abiri akora muri iki
gikorwa, avuga ko amafaranga
amaze kukuramo yamufashije
kwita ku bana be, kugura
intebe zo kwicaraho ndetse no
gutangira kwizigamira.

Yagize ati: “Aka kazikamfashije
kubona  amafaranga yo
gutunga abana banjye no
gukemura ibindi  bibazo
by’urugo. Ndetse nabashije no
kugura ingurube ifite agaciro
Kibihumbi 80 Frw, ari na byo
bituma numva ko aka kazi
hari icyo kamaze kungezaho
mu mibereho n’iterambere.”

Kabaraza FEuphrasie na we
avuga ko mbere yo kubona
aka kazi yajyaga guca inshuro,
ariko amafaranga ahembwa
akaba make ugereranyije
n’imbaraga yashyiragamo.

Yagize ati: “Mbere najyaga
guca  inshuro, nkamara
umunsi wose nkora, nkataha
naniwe kandi n’ayo bampem-
baga akaba make. Ubu nkora
amasaha atandatu, nkabona
amafaranga y’'umubyizi
angana na 3 000 Frw, kandi
nkabona umwanya wo guko-
meza kwita ku bindi bikorwa
byanjye.”

Umuyobozi w’Ishami
rishinzwe Ubuhinzi, Ubworozi
n'umutungo Kamere mu
Karere ka Musanze, Ngenda-
hayo Jean, avuga ko amaterasi
yindinganire ari gukorwa
agamije ahanini kurwanya
isuri, kubungabunga ubutaka

KOMEZA KU RUP.22

Musanze: Amaterasi y’indinganire yitezweho
kongera umusaruro bakiteza imbere

IBIKURIKIRA URUP.21

no kongera umusaruro

w’ubuhinzi.

Yagize ati: “Ikiba kigamijwe
ni ukurwanya isuri ku misozi,
kuko kano gace kagizwe

n’imisozi miremire kandi
byorohera isuri gutwara
ubutaka bwera, bigatuma

umusaruro dusarura utaba
uwo twifuza. Ikigamijwe ni
ukongera umusaruro, kubung-
abunga ubutaka no kubufata
neza.”

Akomeza avuga ko amaterasi
azanakoreshwa mu gutera
ubwatsi bw’amatungo n’ibiti
bifasha gufata ubutaka, kugira

Umurenge wa Gacaca ni Umurenge ugizwe n’imisozi miremire bari gukoraho amaterasi y’indinganire

ngo ubutaka bukoreshwe neza
kandi buvemo umusaruro
urambye.

Yongeyeho ko iki gikorwa
gifite n'uruhare mu kuzamura
imibereho y’abaturage,
kuko abahabwa akazi baku-
ramo amafaranga abafasha
kwikenura.

Yagize ati: “Bakuramo amafa-
ranga abatunga mu buzima
bwabo bwa buri munsi,
harimo amafaranga y’ishuri
y’abana babo, bakabasha no
kwizigamira kugira ngo baza-
gire icyo bageraho mu gihe kiri
imbere. Muri rusange, bituma
bagira ubuzima n’imibereho
myiza.”

Ngendahayo avuga ko mu
Murenge wa Gacaca no mu
yindi Mirenge ihana imbibi
na wo mu Karere ka Musanze,
abaturage basaga 1 200
bamaze kubona akazi binyuze
muri gahunda ya VUP.

Amasomo ntabangikanywa n’ubusinzi n’ubwomanzi - Lt. Col. Mwanafunzi

Lt. col. Mwanafunzi Fabien yakebuye urubyiruko rwo muri kaminuza, arukangurira guharanira kugera
ku ntego

HITIMANA Servand

'muyobozi  w’Inkeragu-

tabara mu Karere ka

Ngoma Lt. Col. Fabien
Mwanafunzi yasabye abasore
n’inkumi binjiye muri kaminuza
kwirinda ibiyobyabwenge,
inzoga zitujuje ubuziranenge,
ubusinzi n’'ubwomanzi kuko
izi ngeso zitabangikanywa
n’amasomo baje gushaka muri
kaminuza.

Yabigarutseho ku wa Kabiri tariki
ya 10 Ugushyingo ubwo yagi-
ranaga ibiganiro n’abanyeshuri
baje gutangira mu Ishuri Rikuru
rya Politekiniki, Koleji ya Ngoma,
hagamijwe kubashishikariza
kugira intego mu masomo no mu
buzima bwabo murirusange, kwir-
inda ibiyobyabwenge n’ubusinzi,
kubumbatira ubumwe n’ubuda-
heranwa no guharanira kugira

indangagaciro
wanda.

z’umuco nyar-

Lt. Col. Mwanafunzi yagize ati:
“Ubu mwatangiye ikindi cyiciro
mutari mufite mu buzima
bwanyu. Ni icyiciro cyo gukarishya
ubumenyi no kuba inzobere mu
myuga itandukanye. Ibi ntekereza
ko biba ari ibyifuzo bya buri
mwana wifuza kugera kure mu

buzima. Ihi ni nabyo ababyeyi
banyu baba babifuriza ndetse n’Ig-
ihugu kibategerejeho kuba abantu
bakomeye bagiteza imbere.”

Yakomeje agira ati: “Ibi rero
kugira ngo mubigereho muhamye
ku ntego murasabwa kwirinda
ubusinzi n’'ubwomanzi. Ntabwo
mwagera ku byo mwifuza
mubibangikanya no kwirirwa
mu mayoga cyangwa ibiyoby-
abwenge. Turabakebura tubibutsa
ko uko mujijuka mukwiye no kuba
urumuri mu kubaka indangaga-
ciro z’'umuco nyarwanda, mukaba
ba bandebereho. Umunyeshuri
mwiza akwiye Kkugira intego,
kurangwa n’imyitwarire myiza
kandi akagira uruhare mu iter-
ambere ry'umuryango n’Igihugu
yitabira gahunda zose za Leta.”

Abanyeshuri  bashya  binjiye
muri kaminuza ya IPRC bashima
impanuro bahawe bakavuga ko
biteguye kuba umusembiro w’imp-
induka. Uwineza Celine wiga mu
mwaka wa mbere wa Information
Technology yashimye ikiganiro
bagiranye n’ubuyobozi , avuga ko
ubutumwa bahawe bubibukije ko
kugira intego no kwirinda ibiyob-
yabwenge ari ingenzi mu rugendo
rwabo rw’amasomo no mu buzima
bwabo.

Yagize ati: “Iki kiganiro kitwer-
etse ko kugira ngo tugere ku ntego
twihaye, tugomba kwirinda ibiyob-
yabwenge n’ubusinzi, tugakoresha
neza amahirwe yo kwiga dufite. Ku
bwanjye ngiye gushyira imbaraga
mu masomo yanjye kugira ngo
nzashobore gusoza niteze imbere.”

Tuyizere Jackson wiga mu mwaka
wa mbere Mechanical Engineering
yavuze ko ikiganiro cyabafashije
kurushaho gusobanukirwa inshin-
gano bafite nkurubyiruko mu
kubumbatira ubumwe, kurangwa
n’indangagaciro nziza no guhi-
tamo ubuzima butarangwamo
ibiyobyabwenge.

Ati: “Twishimiye ubu butumwa
twahawe kuko butwibukije ko
ejo hazaza hacu ari twe tugomba
kuhategura. Nk'urubyiruko twiye-
meje kwirinda ibiyobyabwenge,
gukunda amasomo yacu tugahara-
nira kuba Sober mu buzima bwacu
bwa buri munsi aho kugira ngo aka
buruse nikaza umuntu ajye kurara
mu nzoga.”

Umuyobozi
w’Akarere  ka
bire  Benoit yahaye ikaze
abanyeshuri boherejwe kwiga
muri iyi kaminuza na we abasaba
gukomeza kuzirikana impanuro zo
kwiyubakamo abanyagihugu b’in-
yangamugayo kandi bashoboye.

w’agateganyo
Ngoma, Inga-

Yagize ati: “Muje kwiga kugira
ngo muzagire icyo mwimarira
ndetse munashyire mu bikorwa
ya mvugo y’urubyiruko yuko muri
imbaraga z’igihugu zubaka kandi
vuba. Mwitegure kubaka Igihugu
muhereye muri iyi kaminuza
mwinjiyemo. Tubategerejeho
imyitwarire myiza nk’Akarere
kabakiriye ndetse n’umusanzu
wanyu mu mpinduka zishingiye
ku bumenyi muzasangiza abatu-
rage bacu.”

. ORGANIS CIALISE DE LA C.E.P.G.L
ORGANISME SPECIALISE DE LA C.E.P.G.L sl
SINELAC SIDHELAC. Efbarm, & 1211172026
. Efibane, & 12/1172026 (oot Frtrrmativenale
lﬁﬁ-}#bfwm% L ﬂ‘;ﬁﬁ S— 9"@ . ¥ 5.5}-'- HTT 26
Grnrunds {ons AVIS D'APPEL D'OFFRES N° SINELAC/002/TI2027

AVIS D APPEL D'OFFRES N° SINELAC /0032026
TITRE : TRAVAUX D'AMELIORATION DE L'ADDUCTION EN EAL POTABLE DE LA CITE DES CADRES DE

MUMOSHD
FINANCEMENT ! SINELAC
MAITRE DE L'OUVRAGE : SINELAC
Date de publication F 1311 /2026
Dato limite de dépét des offres :07/12/2026 410h00
Date douverture des offres technigues Q71272026 & 10R30

1. La Sociéleé Internationale d'Electricité des Pays des Grands Lacs. en abrégé
« SINELAC » lance un avis dappael doffres pour les travaux ci-dessus
mentionnés,

2. La participation & la concurrence esl ouverte a égalité de condilions & toutes les

EI'IET{:{E:‘_EBS specialiséas dans le demaine, ressortissantes des pays de Ia

3. Le dossier d'appel d'offres paut étre oblenu par mail - info@sinelac o par les
candidats, a partir du O06/M11/2026, sur présentation d'un Bordereau de
warsement de Cent Dollars Américains (100 USD). non remboursables au
compte cuvert au nom de la SINELAC -

¥ Compte N"05170-01034144401-86 USD Ouverl 4 RAWBANK en RDC
= Compte N"054-5031290-54 USD Ouvert & la Banque de KIGALI

4. Une visite obligatoire des beux est prdvue le 26/11/2026. Le rendez-vous est fid
@ fa cité des cadres de Mumosho 4 10h00. La SINELAC répondra & foutes les
demandes d'eclaircissements des soumissionnaires jusqu'au 02M12/2026. Les
demandes d'éclaircissements doivent étre adressées par écrit 4 I'adresse
Info@sinelac.org.

5. Les offres bien dactylographiées rédigées en francais accompagnées dune
garantis de soumission d'un montant égal & irois mille Dollars Américains (3000
USD) doivent #&ire envoyées électroniquement &  I'adresse  mail

cpmi@sinelacorg au plus tard le 07/12/2026 a4 10h00. La garantie de

soumission doit étre émise uniguement par une banque ou le bordereau de

versament de ce& montant dans 'un des comples de la SINELAC mentionnés ci-
BURUNDI 7 4

R.D.CONGO Tl ~RWANDA
12711/ e
(el : + 250 TH8S00415 E-mail : info@sinelac.org Website:www sinelac.org

6. Les offres resteront valides pendant une période de 90 jours a partir de la date
lmite de dépdt des offres. L'ouverture des offres aura bieu ke 07272026 a
10h30. L'ouverture des offres financi&res aura Bau a une date communiqués
ultérisurament aux seuls soumissionnaires doni Noffre technigue aura été jugéea
conforme.

1211119026 14:08
BUNANI MUZIBANYI Richa
Directeur Administratif et F

CNEY . ’-E' = C:"‘
'ﬁ |I ELMEEE 133
HDAYISABA Fiddle
E_f Directeur Général

- = !

B o
e

Titra | TRAVAUX DE CONSTRUCTION CANNEAUX DES EAUX DE PLUIE A
LA CITE DES CADRES DE MUMOSHO, CONSTRUCTION D'UNE GUERITE A LA
CENTRALE HYDROELECTRIQUE RLEZIZI I ET FIXATION D'UN PORTAIL AVEC
GRILLAGE A LA PRISE D'EAU ; ET CONSTRUCTION D'UN FILET D'EALU SUR LA
ROUTE ALLANT A LA CENTRALE HYDROELECTRIQUE RUZIZI Il PHASE 2

FINANCEMENT : SINELAC
MAITRE DE L'OUVRAGE : SINELAC
Date de publication : 13711 /2028
Date limite de dépét des offres 071272026

Date d'ouverfure des offres technigues : OF/T22028

1. La Sociébé Intemationale d'Eleciricitd des Pays des Grands Lacs, en abrégé
a SINELAC » lance un avis d'appel d'offres pour les travaux ci-dessus menbonngs.
Le marché est divisé en frois (3) lois : Lot 1 2 Travaux de construction des caniveaux
des eaux de pluie & la Cié des cadres de Mumosho ; Lot 2 : Travaux de
construction dune guérite a la Centrake hydroglectrique Ruzizi 11 at fixation d'un
portall aved grillage & kb prise d'eau | Lot 3 ° Travaux da construction d'un fibe! ceau
sur ta route allant & la Cenfrale hydrodlectrique Ruzizi Il Phase 2. Les
SoUMESsioNNares peuvent sournissionmer pour un ou plusieurs kots ;| chague kot fai
F'objel d'une offre et d'un contrat distncts,

2, La participation & la concumence ast ouvere a égalith de conditions & loutes les
antreprises spécialisées dans le domaine, ressortissantes des pays de la CEPGL.

3. Le dossier d'appel d'offres peul dlre oblenu par mall @ nfoi@snelac om par ks
candidats, & parir du 13M1/2026, sur présentation d'un Bondereau de versement
de Cant Dollars Américains (100 USD), non remboursables au comple ouwert au

morm de la SINELAC
= Comple N*051T0-01034 148401-66 USD Oueert & RAWBANE en RDC

* Comple N°054-6031280-54 USD Ouwvert & la Bangue de KIGALI

4. Une vigite obligaloire des Beux est prévue le 26M 172026, Le rendez-vous est fixg a
la cité des cadres de Mumosho & 12000, La SINELAC répondra par écrit 4 toulas
les demandes déclaircissements dis SOUMBSIONNAMES MBCUEs par éoml jusqu'au

02M12r2026.

5. Les offres bien dachiographiées rédigées en francais accompagndes dune
garantie de ﬂfumﬂ;mﬂdm mnp_lu_r]!_ég_al_ﬁ r_niﬂEEJLq_ﬁnh Diodlars Américaing (1

BURUNDI

1211172 nt B
Tél : + 250 THRS00415 lﬁ-m-.ail : infor@sinelac.orgE Wbt :www.sinclac.org

offres financiéres, .

B. Les offres resteront valides pendant une pérode de 90 jours a parir de la date
limite de dépdi des offres, L'ouverture des offres technigues aura ey ke 07M 2520268
@ 11h30 ; la dale douverture des offfes financiéres sera communiquiea
uléneurement aux seuls soumnissionnaires dont loffre technique aura & jugde

eonfarme.

BUMANI MUZIBANYI Richard
Directeur Admindstratif at Fin

e — HUYE TRADING COMPANY Ltd
/;[n\‘ NGOMA SECTOR, HUYE DISTRICT
Yo TINA2AR01735

WY TRABES GOMPAST (19 CONTACTS: 0793039320

R :

ITANGAZO RY'ISOKO

Huye Trading Company Ltd ikorera mu Nuara y"Amajyeplo, Akarere ka Huye, Umurenge wa
Ngoma, Akagari ka Kasbutare, Umudugudu wa Gasoro; irasheka gutangs isok kuri ba
Rwiyemezaminimo bo ma Rwanda nabo mu mahanga bashoboye kandi bujuje ibyangombwa,
bafite uburambe,

Fryo soko mi in rikurikira:
1. Isoko ryo kugura no gukora “installation” ya “lifts” ebyiri na “Escalaior™ imwe mu nzu
iri kubakwa yitwa"Huye Business Mall”,

Igitabo gikubiyemo amabwiriza agenga ini soko cyishyurwa amafaranga y'u Rwanda ibihumbi
icumi (Frw 10,000) kun konti nomero 20089736001 va HUYE TRADING COMPANY LTD
in muri I&M Bank.

Abifuza gupiganira iri soko bazaza gufata ibitabo bikubiyemo amabwiriza agenga ini soko
guhera ku wa 17/11/2026 kugeza ku wa 23/1 1/2026 i saa tanu (1 1:00 am) Kandi bakaza bitwaje
bordereau yishyuriweho amafaranga y'u Rwands ibihumbi icumi (Frw 10,000) yo kugura
igitabo.

Abashaka guplganira iri soko bazaza gusura ahazakorerwa imirimo kw wa kabiri, tariki ya
17/11/2026 | saa munani (14:00 pm) zuzuye. Abatazasura mtibemerewe kuzaza mu ipiganwa,
Abajuje ibissbwa bazazana ibyangombwa n'ibiciro byabo ku wa 23/11/2026 i saa sxba (13:00
pm) zuzuye ku biro bya Huye Trading Company Lid.

Bikorewe i Huye, ku wa 107112026

NIYONZIMA Albert
Umuyobozi Mukuru wa * Huye Trading Company Ltd"

TINS 12020 755 CONTACTS: 0793039520 E-malthwyetradingcom pany# gmail com

HEPUBLIEA ¥'U RWANDA Kabuye Jkuwa 13/1172026

UMUIYT WA KIGALI

ARKARERE KA GASABO
IKIGONDERABUZIMA CYA KABUYE
Email: kabuvehealiheenter@email.com

ITANGAZO RYO GUPIGANTRA ISORKG No:B0UKABHCTTYG2026-2027

ikigonderabuzima ¢va Kabuve kimhamapoarira ba Rwivemezamirime
babyifuza kandi babifitive ubushobozi gupiganira ISOKO RY'ISUKU.

Igitabo gikubivemo amabwiriza agenga iri soko kizaboneka muri burcau
yumuyoboz woikigonderaburima guhera ku iteriki oya 2007112026
habanje putangwa urupapuro rwishyuriveho amaferanga adasubizwa
ibvihiumbi feumil 10.000) kun compte No:4252510657T10184 in muri banki
v ubaturage vitwa centre de sante kabuye/Fonctionnement.

Gusura lkigonderabuzima bizakorwa kuri iyo tariki va 200112026 saa
[2h00-14h30, italiki n'isaha byo gufungura ibitabo ni 04/1272026 sa
[ FhK) eusruve,abarakererwa ibitabo byvabo ntibizakirwva.

¥

Bikorewe | Kabuye kuwa 13/1 172026

Umuyobor w’lkigonderabuzima cva Kabuove.

MAGERA Delphine

ITANGAZO RY’ISOKO

RWTVEMEZAMIRIMO GUPIGANTRA ISOKQ BYO™ GUSANA INVUBAK

VIBIRGD BY'AKAGARI KA NYAGISHU | MUBENGE

NYARUBAKA®

LMUTERARKL SGar AKARERE KA KANVHINY]

UBLYOBOZE BWUMURENGE WA NYARUBAKA MU KARERE
KAMONYL, RURAHAMAGARIRA 1A RWIYEMEZAMIRIMG BABISHOBOYE

GUPIGANIRW A SOKO RYO “GUSANA INVUBAKO Y IRIRO BY ARAGARI

KA

KA SV AGIHLET

IMIRIMGD  [ZAKORWA  BIRONEKA MU GITARBD  CYATEGUWI
NUMURENGE WA NYARUBAKA MU BUNYAMABANGA BW UMURENG
HAMAFE KWISHYURWA AMAFARANGA TRIHUMBIL WCUMD  (18,000F )
ADASURBIZEWA KUK KONTI Y AKAREREE KA BAMONYL UNYLSE R

IREMEMD.

AMABAHASHA AFUNELE NEAA YV ABAMGANWE ASAGESWA ML [BIHLY
BY'UBUNY AMABANGA BWUMURENGE BITARENSE KUWA  MBLEE
TARIKI ¥A 230020386 SAA YINE AUZUYE (OEID0) UZAFA NYUMA Y17
SAHA NTAZAKIE WA,

AMABAHASHA AZAFUNGURIR'WA MU RUHAME KLURI L'WY SRS Wi
KUWA 231 1723026 SAA YINE N IMINOTA MIRONGO ITATU FUZUNE (1010505
MU CYUMBA CY TNAMA CY'UMURENGE WA NYARUBAKA

UBUTUMWA

Semiyete whamikive bouri Kamimga ¥ o Ewands: UR-HOLDINGS GROUP LTD, ismenyeshs
ababyifuzs bose kel babafitiye ubushobozi ko ishaks kagurtsha s cvamusara ihikoresho bimgikoreshaa
bigizae ahanini n'ib&oreshe byo mu bire 5o mo mashus bigizwe n'intebe, amess n ulabetl. (Chairs,
sofns, tables and fAlling cabimets), [hitanda bikoze mu Byurma (metal beds), Incsgi zikome mu mbaho
{Waonden [koors), ibsuia buihaje | Mitallic Scrapd), Imbaho :ishage (Wooden Seraps), Purasiidee zishaje
{Plasiie Scrops). Ibikoreshe by'whwubaisi bitasdukanve (Assorted censtraction materialsh, hikoresho
byn polomben bvakopsheiwe (Used plumbing applinnces and ascewsorbes), Imashini sitanga
amashanyaras (Power Gemerators), Matela sakoreshejwe (Used maftresses), Anmpme 3 mmedoka
{Vehiclh tyresh Balen makoreshejwe (Used batteries), Ibikoresho byifashishwa mu kerimga mkongi
v umanmo (Fire extinguribers), hikoreaha bikoscsboa kwa muganga {Medical equipment), Imashani
mmesn (Washleg Machineh, ‘Al compressors, Amagare akorchwa m abafite vhomaga
(W iheelchabrs), nikinadi bikaresho bimndulanye

Urutende rurambmye rwlbikoresho byose bigerishwas marl bevi ¢vamunara, abo biherervve
n’ingana yabye bikoncka ko rubegs ren Kiminoes v*o Bwands (UR Websinek

|bve bikorethe biferercye ko mashami va Kaminmea v'a Awamds srive: UK Hove Campes, TR
Basago Campis, UR Nyaregenge Campas, UR Gikonds Campus ndetse no ku oyicaro gikoru cya
UH-Helitings Group LT

Crvamunara [Fuldic Auctien) Eakorwa bicive mu burve bw'ipiganwa bukeresheje amabahashs
mfunze {Bidding throagh sealed envelopes)

Cusuzm fhyo hikoeesho gho biberercve Bcganyijwe mu mini yakaxl gubera louwn Mbere, alikd va
16 Ugmshyingo 2026 kugera kuwa Mberg, taliki va 23 Ugishyingn 2026, gahern sam yine 20 maghiendo
{HODAN) Kegers sam sas kumi s pimugoroba (160

Ciusora gutanga amabahasha alomee meea, akubivemo lngwate v'ipiganwa bitegamyijwe kuws
Mbere, talikl ya 23 Ugnshylmgoe 2024 sxa 1700, Ky saka vo mis Bwanda, Amabahaiba afunee neen,
sgarngaa site {x) upigans yapiganiye sratangws ku evlears gikoru eya UR HOLDINGS GROUP
LT, giherereye min ishami rya Kaminuza 3"u Bwanda, rva Nvarugenge (UR Nyvarugenge CamipiE],
ma pyuhake ya Ikare (Tkare Bailding), ctaji va mbere (1 Boor), umaryasges wa 105 [Logisiies
Oiffice).

[teleirn bva bari sie bilangwa e Cibabasha vabyo sihardye, biveee ko sliie | gira ibahssha 1.
Lvamunars epaavijwe kis mataliki akurikiva;
= Tallkl ya 24 Ugsihyimgn M26 gabera saa vine 3 magiondoe (10:00 AN Hazagarshws mu
cyamunara ibikoresho biberensye ku sshamd rya UR Huve (UR Haye Campus)

= Talikl yo 25 Ugmshylmge 2026 gabera saa vioe 53 megitondo (10:80 AM: Hasaganishee mmo
cyamiinara ibikoretho biberensye ku hamd rys LR Busopo (LR Busoge Campus)

P.O. Bom TRIS Kigal fwssrda. Tl [ 250TRESER P37 ATENIE1 2,000 A0 a0

el e iarhggigeril Joes o P ’llﬂiuﬁml L0 . ADE romposy Code: 1078520790

= Taliki yu 28 Ugushyings 936 gubers sus ving fa mugitends | 10:00 AN Harsgimslwe oo
Cylimunoaa ibikofcatio Bileeereye ku ishami rya UR Nysnogenge {LUTR Mvaruporgse Camgus ) hamwy
n'ibikoreshn biberereye ka cvicare giken ova UR-Holdings Geosp Lad

= Tallki ya 37 Ugushyings gebera sas yvise ra mughonds |11 A0 Heragurishaa mu
cymmunun ihigoreshn biberereye i ishami rya LR Gikondo (LR Giilconda Campasi

= Taliki va M Ugushyings 2026 gubsra sas vine 7a mugiresde (10:00 A3 Hamgursbsa mu
cyassiinets Pricoreshs bberereve lan cvican plions o UE-ThekSnys Group Lud

Iovltondervas Cvamumasa vose trhabors ki ovicalio gl ova Kemimrs 3o Reands (LR Head CHfleel
grhereseye | N yarageage (KN 75 Sireet)

Mbihers ibisd] biwbiasio adeiie 8" smsbairies hagesdssye 8'leyl cvamminers, harmabms gusor
urubugs ren Kaminom y'a Keands (UR Webaite) arirws: héipcfuracems bapas alasdibe
A nnoEnEm G,

Murskoze

Bisrewe | Kigall kuwa I_:-[;rﬁh:-'lﬂ_;mf'

ol § et
S nrptse MUGESERA —

LR Huoldings Cereap Lid

INYANDIEG MVUGO IMENYESHA IMIKIRIZE Y'URLBANTA

Lirrweakn wea 2026, whowezi kwa 11, umunsi wa 10

Tweiie Me KAMALl Jaan Paul, ymubesha winkiko w'umwuga, worera mu kanens ba

Tubisabwe na MUKCMBOZ! Emmy

Mshingiye ku Hegeko N*222018 ryo ku wa 290472018 ryerskeye imburanighize yimanza
zimbonezamibana, ' ubucuruz, 'wmurimo niz'ubuiegetsi. My ngingo yaryo ya 148,

Mshingiye ku rubanza rubarca RC 00387/2024/TGINYGE rwaciwe n'urukio reisumbuye
rwa Myarugenge wa 2707028,

Manyeshaw NYIRABIZEYIMANA Oive imidrize yurubanza RC 003872024 TGINYGE
PaaCheE M Umsiiko rwisumbuye rwa Nyarugenge iuwa 27772026, yarazerwamo ng
NGENDAHIMANA George Princa na NGENDAHMANA Ernaste

NB : Imidrze yurubanza heaee hanugury murayisanga mur kops yars i ky muganaka
Wiyl nyandie.

Me KAMALI Jean Paul qﬂ/ﬁ%“‘

Umubesha winkiko wumwuga ‘-‘%_}3;;’,’:‘.‘;5?? £
=t
Usmunyes hejwe :
- NYIRABIZEYIMANA Ofive

ITANGAZO RYO KUMENYESHA

URUKIKO RW’UBUJURIRE

ITEGEKO N°.......... /2026/CA RYA PEREZIDA RIHATIRA UMUBURANYI
UDAFITE AHO ABARIZWA HAZWI KWITABIRA INAMA NTEGURARUBANZA

Umwaka w’ibihumbi bibiri na makumyabiri n’itandatu (2026), umunsi wa 10
w’ukwezi k’Ugushyingo;

Twebwe RUKUNDAKUVUGA Francois Régis, Perezida w’Urukiko rw’Ubujurire,
dufashijwe na UWANTEGE Yvette, Umwanditsi Mukuru muri urwo Rukiko ;

Tumaze kubona ko urubanza N° RCOMAA 00037/2026/CA, haburana
GAKWAYA Aloys na EQUITY BANK RWANDA Plc, NDATINYA Vedaste n’Tkigo
cylgihugu Gishinzwe Ubutaka ruzakorerwa inama ntegurarubanza ku wa
17/01/2027 saa yine (10HO0O);

Tumaze kubona ko NDATINYA Vedaste adafite aho abarizwa hazwi mu Rwanda
cyangwa mu mahanga;

Dushingiye ku ngingo za 26 ibika byal-3,45,46, n’iya 49 igika cya 2 zTtegeko
N° 22/2018 ryo ku wa 29/04/2018 ryerekeye imiburanishirize yimanza
zimbonezamubano, iz'ubucuruzi, iz‘umurimo n’iz‘ubutegetsi ;

Dutegetse ko ihamagara rya NDATINYA Vedaste rimanikwa ku Rukiko
rw’Ubujurire ahagenewe kumanikwa amatangazo. Rizamanikwa kandi ku
byicaro by’ Inkiko zisumbuye zose z'u Rwanda mu gihe cy’amezi abiri (2);

Kopi y’iri hamagara azayisanga mu bwanditsi bw’Urukiko rw’Ubujurire.
Iri Tegeko ritangajwe mu kinyamakuru : IMVAHO NSHYA

Bikorewe mu biro byacu ku munsi, ukwezi n‘'umwaka byavuzwe haruguru.

Digitally signed by Date:
COA(President of COA) ’
Date: 2026.11.11 2026.11.11

15:19:22 +02'00'
UWANTEGE Yvette

e 14:16:05 +02'00'
RUKUNDAKUVUGA Francois Régis

Perezida w’Urukiko rw’Ubujurire Umwanditsi Mukuru

Fwancdn Apriculture & Animal

Bespurcds Development Baard

NOTICE

Request for Expresion of [nferess (REGT) for Hirisg a Seeviee Provides g Degn, Sopply and Dl Small-Soals
Irrigatica Syuisms ander the Commerekalization and De-riskisng for Agricalten] Tramformation Projest (CDAT).

Eirvermament of Pvasds ks received o credit from the Inierestionsl Development Association (10A) o
implement the Commercialization amd De-risking for Agricubtural Transformation Frejecs (COAT) sl
meemds 1w use 8 portion of this coodit to finance the dessga, supply andl ipatallation of Small-Scabe lmigaiion
rysaems, ms well a8 Graviry-Fed lengatson gysiems

The Rwisds Agriculiure ond Animal Resources Devebopment Board (RAR) through it Single Project
implementation Linit (SPILY and the CDAT Project. imvites eligitds and gualified Small-Scale Irigazion
Techaobogy (S5IT) Service Providers capable of effectively designing, supplying, imcalling and sepporting
irmigaion sysems for end users to submit Expressions of Interest.

The mbsdrnum cligihility cribbria inclode:

Secaiom I - Mandarory Elfpibiiiy (PaisFail)
ju T8 ] Requirememi ) N [ Suhmitted (¥ea™na) PaiwFail
L Expresison of Istereat (Bol) lesier submitted by the Bidder |
i 15 capacity & a company. In the case of a keint Venture |
[ 11V, the Eol shall be submitbed in the fame of the Joim |
| Venture and sccompasied by a Power of Aflomsy and a
Joint Wenture Agreement, both duly signed aed notasized
| by the competent authority responsibly for company
registration.
—_— il - 1
B, | Centificote of domwestic company regisinalion for feead |
company or Trade liomss/coniibeme of incorporation for | |
imernational company { case ol Joiml veniure, oach |
partner il be  providing  this  decumesgh  in |
similar'specilic solivitisn |
| L | Mo Debarment by Crowvemasent and Wiorkd Rank
1

Sycrinm /T - Fechmion’ Capeiny
Ba | Cuiteresa ar
| SE—— 4
1 S i {mmarer & sibon raien e boy ogeiprnenl msluding
Irrigation pasps. wolas possic, dem ook, pign, sl

g

ITANGAZO RY’ISOKO

ARARERE KANYAMLA
LMURENGE WA MUYTRA
PO BON A3 WY ANEA

Tebi (TEA023001 OTRESOLE N0

(ARG AT RYD GUPLGANIRW A |SORD M 1303E- 20T

[ZiNA RYISOKO : KUGEMURA TBIRIBWA BIRAMBA, IBIKORESIO BY0 MU BIRO NIEYISUKL
WITTKORESHD BY0 GUSANA INYUBAKO ZISHULL MU BSHULD BYA EAN  MAYAGA
MGIHEMBWE CF A BABIRL UMW AKA WIAMASIHULL WA 2926-2027.
gy oiod bwa FoAY Mayags burshamagarina abacrus, sessosliyeti a’amatoperalive babyifizr kansi basiftye
uhuivhod ks geplgemita isoko e << Kugomsra ibiribwe biramba, ihikoreshe bye ma biro w'ibeytisuku
aibikereats byo gusana inyvahako ©ishull bizakenerwa o'l s EANY Mayags mu gibembne ey kabird
amwaka wamashull wa 2026-2027, Iryo <ali rikorers mu kagari ka Nyundo, Umurenge wa Muyies Akarers
i Swnm, Intars 3" Amajepte. 1biisho hy*isoka hiesbeseks me bunysmabanga bw'iryo shull gubers ufki
v OWNIFEO24 kugers Laliki yn OR122026 Saa yine (10680R, Wiskuwe amafarangs ibibumbi bitasy {3900
adxcnbizwa kel Lonli N' 100000463197 Iri murk BK. Gufungars amabskasks mu rubiame ol ik ya
URN L2026 San A0S mu cyumba oy isama ey inhuli

tkorewer | Wieyins, kuws 09107006

Padirl Ernmanuil SIKOMELE
Umuyatark wiisholl rve EAY Meyegs

ITANGAZO RYA CYAMUNARA

BPIL Law Firm
Professional Bailiff Cb_ﬂicu_

UNWERNDA WA UEWESD FIMANCE C

BAAVMGLIRUAAE IOUhSERA LB ;

GASARD | LINTLAIT WA KRGALI

EARGAMA 14, 130,500 Fma

ITAKRGAZD Bvl CYARUNARA YUSUTURGO UTIMUCARAA FLOT B550

R EAEGD AT AU SHTRA AL BINDRWA IOMEMETD O UMW ANDITS M UKURL OV KRG LEIRHA,
SR THE AL AR LI, Y - PR - SO0 TR 0 KL W Ol O 0 . IO SN D iYL A

FASHBMGRVT KU MARWEITA YURSAARTHTS MURURL N7 001 T0000R0 O U Wik 13008500 S AGENGA
IBYEREEEYE GUDDESHA ELHGAIRA KL CYAMUNARA NDETSE MO OWEGLIRGANSA BYGRWATE hed Ui

LD LG LPRESSA, INCAYATL Mg CLALDHNE BANKUSDUTE ARASEN T ADARTL BEE D

Hb TR LEETRH R ML CFAMLIRARE LIFLITURGD UITERACARWA, URAELIYT KURI LR - ML A0 S L0 9650

LUHERFEEVE M MUDUGUIDL YW GIHEKA, AKAGER] KA RAGUGL , UMURENGE WA KRYIYTA AEARERE KA

L0 RPUTUNGD  IOANDE GIFITL USUSED BWUBUTAKA BUNGANS NA 478 3OM, AGADAD FATIDD

IPHEANNA ML CFAMUSALA BITEVE DU BUS YO NUURIKIRA

INCURY | ITARIK] CYAMUIRARK | T ARIN] CYAMLIMARA,
ROLINDS ITANGEESEAHIY IEARGIRIRAMD
Riound | LR/ LN/ B2 G [ 19710 R00%

Rgurd 3 215 L L I3 851 L30T

154HA

LIHDY

LMy

A IRCRHANARUHANGS  LRLIBLAGA
KT YL

IPGANWA RECHVWA RFASHAHURAT LAY d OEANARLHANDGA | o0 LG
BRI MAMD MUTASARGA, IFOT0 W IGENSEA0ORD BY LA UTUNGD

LA A BALI CEARBURAILL. AOORAA OLNLAAMES IATLHTYURL BGWATE WERGAAA INGRNA NA TN

VAGACIED CUMUTUNGD EGLRRHWE ANGANE NA TL5.000 FEW, "TEHYLEWA HFASHSHINE UBUAYD

ARl MARD HACDAMBE KODE WO

URNATSSMDIE URSUTURNGD BIUN CYAMUSARA AMATARANGA YEEHTLWA, KU KONT! N2 1 D0ES00RET
TFUIMEUNVT MILEES BARKT VA KHGALI [BKE ML ALATINA Y PRA SIRANGIIWE EVINY ANDIKOMPECHA

GLISLIRA U0 MUTLRGO BIKCHri A BURl RIUND K10 MASAHS FALAS

0 RIREH BESORAN UE0 AWWLBLRETA (1R NEBSERD i TELEPHONE OTERAESE5
BCDEREWE I MEAL] BUAYA 1812006

- ¥
’ A |k d'"
wawmesaen [ Y5
USHINDWE KLEGLURISHA IHGI.I'J.'Iil: 2 3
R g
&
fa
TB 11AFTIEEd Kipsl - Harsnds :I-rir-.:u. Weparmirem

ITANGAZO RY’ISOKO

INTARA Y IRURASIRAZLURA
AKARERE KA KIREHFE
UMURENGE WA GATONRE
05 RWANTONDE TSRS

ITANGATO BY O GUTANG

Ubsayehozi bw’ishen rea GS RWANTONDE TSS nherereye mu Karere ka Kirche, Umurenge
wa Gatore, Akagar ka Rwansonde, emaduguda wa Miloyi, hisnmenyesha ba Rwiyemezamirimo
hahishobove kandi habifitive ibvanpombawa, ko bwifuzs gutenga isoko mo buryo bulourikiea:

= [soko Nao: DOLIGE RWANTONDE TS5 G& 1026 ro kugemum ibikoresho bishira

bvifshishwa mer pratique ku banyeshuri bo me myega o'ubumesyingiro (Training

Consumables),
Igitabo gpikubivemo smabwiriza apengs ipigamwa kuri in soko kirshoneka mu busmyamabanga
rusange bw'bshian ryva G5 RWANTONDE TS5 kuwva kuwa 1171 172026 mu masaha v akari,
Ugikabina abanra kwiskyurn amafisangs sdasubizwa (10,000 Frw) ashyirwn kuni compte No:
O000-D6697-00 va G5 RWANTONDE TS5 ikarizwa mu UMWALIMU SACCO.
Amababzsha afungivemo ibisabwa mu ipiganwa, agomba kuba yagejejwe ma busyamabanga
ne=snge bwtishur e G5 RWANTONDE T55 belarenze kowa OXE22026 =as lanu ruzndye
(11h00°L Amnbahasha ararsnws nyema y'ive smha yavuzwe ntazakiran. Umuhango wo
pufungura smabakashs uzaba ssa sits poruye (12h00°) mu rehame rwa bose kun iyo tarki
yavarwe harugun,

Ubevobomi  bw'Bshun rma G5 BWANTONDE TS5 babomcycho  kumenyesha ba
Rwivemezamirima ko kuni fyo tarki y'ipigenwa hazsbaho igikorwa cyo kwiyandikisha ku
nroade rwa ba Rwiyemeramirimo bazaiya basabwa ibiciro mu gibe hatenrwe emasoko ntanyuze
i IpREAnWE FiSCRe,

Bikorewe | Gatore kuwa 1171 172026

Umuyobozi w'ishuri

HARERIMANA Gaspin

Il SOMA IMVAHO NSHYA, IGUHE AMAKURU AGEZWEHO BURI MUNSI

MICOMYIZA BARINDA Fidele

ko ibinyejana  bisim-
burana ni ko
ikoranabuhanga riko-

meza gutera imbere, abantu
bakarushaho gushaka ibisubizo
ku bibazo byagiye bibahan-
gayikisha kuva kera, birimo
n'urupfu. Kugeza ubu nta
buryo buraboneka bushobora
gusubiza ubuzima umuntu
wapfuye, hari abahitamo ko
imibiri yabo ibikwa mu bukonje
bukabije, bizeye ko ikoranabu-
hanga ry’ahazaza rizabasha
kubazura.

Ubu buryo buzwi nka Cryonics,
aho abarenga 500 babitse nyuma
yo gupfa mu bigo byabugenewe
hirya no hino ku Isi.

Cryonics ni uburyo bwo kubika
umubiri  wWumuntu cyangwa
ubwonko bwe mubukonje bukabije
nyuma yo gutangazwa ko yapfuye
mu buryo bwemewe n’amategeko,
hagamijwe kurinda uturemang-
ingo tw'umubiri kwangirika cyane,
mu gihe hategerejwe ko ubuvuzi
bw’ahazaza buzashobora kumu-
subiza mu buzima.

Igitekerezo cyo kubika abantu
bapfuye bizeye kuzazurwa cyam-
amajwe cyane n’Umunyamerika
Robert Ettinger, wari umwarimu
w’Ubugenge. Mu 1962, yasohoye
igitabo yise “The Prospect of
Immortality”, agaragazamo igite-
kerezo cy’uko abantu bashobora
kubikwa mu bukonje bukabije,
bakazongera kubaho igihe siyansi
izaba imaze gutera imbere.

Ettinger yatekerezaga ko nubwo
ubuvuzi bw’icyo gihe butashob-
oraga gukiza indwara zimwe na
zimwe, ikoranabuhanga ry’aha-
zaza rishobora kuzabasha kuvura
izo ndwara no gusana ibice
by’'umubiri byangiritse, bigatuma
umuntu wapfuye agarurwa mu
buzima.

Umuntu wa mbere wabitswe muri
ubu buryo ni James Hiram Bedford,
umwarimu w’imitekerereze
n’imikorere y’'ubwonko, wo muri
Leta Zunze Ubumwe za Amerika,
wapfuye ku wa 12 Mutarama 1967
azize kanseri. Icyo gihe yari afite
imyaka 73.

Bedford yari yarasomye igitabo
cya Ettinger, yiyemeza ko nyuma
y’urupfurwe umubiri we uzabikwa
mu bukonje bukabije, kugira ngo
uzazurwe igihe siyansi izaba imaze
kuvumbura uburyo bwo gukiza
indwara zari zamwishe.

Nyuma yo gutangazwa ko yapfuye,
itsinda ry’abaganga n’abandi bari
bashinzwe icyo gikorwa batangiye
kumukonjesha, nyuma umubiri
we ubikwa muri Nitrogen iri mu
miterere y’amazi, mu bukonje bwa
dogire Selisiyusi -196.

Kugeza ubu, Bedford aracy-
abarirwa mu bantu babitswe muri
ubwo buryo, kandi ni we ufatwa
nk’'umuntu wa mbere wigeze guko-
rerwa icyo gikorwa hagamijwe
kuzazurwa mu gihe kizaza.

Ibyibanze ngo umuntu abikwe

Kugira ngo umuntu abikwe muri

ubu buryo, agomba kubitegura
akiri muzima, akiyandikisha mu
kigo gitanga izo serivisi, agasinyana
na cyo amasezerano agaragaza
ubushake bwe, ndetse akanategura
uburyo bwo kwishyura.

Iyo apfuye, urupfu rwe rubanza
kwemezwa  n’abaganga mu
buryo bwemewe n’amategeko,
hanyuma itsinda ry’ababishinzwe
rigatangira kumukonjesha vuba
bishoboka kugira ngo rigabanye
kwangirika kw’ubwonko n’utundi
turemangingo.

Mu kubika umubiri, hako-
reshwa imiti yihariye vyitwa
Cryoprotectants, isimbura amwe
mu mazi ari mu mubiri, hagamijwe
kugabanya kwangirika kw’uture-
mangingo guterwa n’ubukonje
bukabije cyangwa urubura.

Nyuma y’ibyo, umubiri ukomeza
gukonjeshwa kugeza ugeze ku
bukonje bwa dogere Selisiyusi-196,
ukabikwa mu bikoresho byabuge-
newe bizwi nka Dewars, birimo
Nitrogen iri mu miterere y’amazi.

Ibyo bikoresho bisaba
gukurikiranwa no kongererwa
Nitrogen kugira ngo ubukonje
bukomeze kuba ku rwego ruke-
newe.

Nubwo bisa n’igitekerezo Kkiri
kure y'ubushobozi bw’abantu
benshi, Cryonics imaze Kkugira
ibigo biyitanga, birimo Alcor Life
Extension Foundation na Cryonics
Institute, biherereye muri Leta
Zunze Ubumwe za Amerika.

Imibare bitangaza igaragaza ko

Alcor ifite abantu 263 bamaze
kubikwa muri ubu buryo, mu gihe
Cryonics Institute ivuga ko ifite
abarenga 250. Ibyo bigaragaza ko
ibyo bigo byombi byonyine bifite
abantu nibura 513 babitswe mu
bukonje bukabije.

Kubika umuntu muri ubu buryo
bisaba amafaranga menshi, bitewe
n’ikigo yahisemo n’igice cy’'umubiri
ashaka ko kibikwa.
Bisaba angahe ngo umubiri
w’umuntu ubikwe?

Cryonics Institute itangaza ko
kubika umubiri wose bisaba
amadolari ya Amerika 28 000 ku
banyamuryango bishyuye ifatabu-
guzi ry’igihe cyose, mu gihe Alcor
itangaza ko kubika ubwonko
n‘'umutwe gusa bisaba amadolari
ya Amerika 80 000, naho kubika
umubiri wose bigasaba amadolari
ya Amerika 220 000.

Abantu benshi bakoresha
ubwishingizi bw’ubuzima kugira
ngo ayo mafaranga azishyurwe
nyuma yurupfu rwabo, aho
kuyishyura yose bakiri bazima.

Abahisemo ubu buryo baba bizeye
ko ikoranabuhanga rizakomeza
gutera imbere, rikazashobora
gusana ubwonko n’utundi
turemangingo tw’umubiri byangi-
ritse, kuvura indwara zabahitanye
ndetserikongera gusubizahoimiko-
rere y'umubiri.

Bamwe mu bashyigikiye Cryonics
bemeza ko icy'ingenzi ari
ukubungabunga ubwonko, kuko
ari bwo bubitse amakuru ajyanye

Abarenga 500 bapfuye, barabitswe
hategerejwe kuba bazazurwa
n’ikoranabuhanga ry’ahazaza

Cyronics ni uburyo umubiri w’'umuntu ukonjeshwa kuri dogere Selisiyusi -196 biwurinda
kwangirika hategerejwe ko ikoranabuhanga ry’ahazaza rizamuzura

n’ibyo umuntu yibuka, ibitekerezo
bye n’imiterere ye. Bityo, icyifuzo
cyabo si ukongera guhumeka gusa,
ahubwo ni ukugaruka mu buzima
bakiri abantu bari bo mbere.

Icyakora, kugeza ubu nta muntu
wari warapfuye, akabikwa
muri Cryonics, ngo nyuma
azurwe agaruke mu buzima. Nta
bushakashatsi buragaragaza ko
kubika umubiri w'umuntu wose
ku bukonje bwa dogere Selisiyusi
-196 bishobora gutuma uzongera
gukora nk’uko byari bimeze mbere.

Nubwo siyansi imaze gutera
intambwe mu kubika no kongera
gukoresha uturemangingo, intanga
ngore, intanga ngabo n’ingingo
zimwe na zimwe z’ibinyabuzima,
gusubiza umuntu wapfuye mu
buzima biracyari imbogamizi
ikomeye.

Uretse ibyo, hari n’ibindi bibazo
bitarabonerwa ibisubizo birimo
kumenya niba ibigo bibika abo
bantu bizakomeza gukora mu
myaka amagana iri imbere, niba
bizashobora gukomeza kubung-
abunga imibiri yabo ndetse n’icyo
bizasaba ikoranabuhanga kugira
ngo rishobore kubazura.

Cryonics ikomeje kuba imwe mu
ngero zigaragaza uko ikirem-
wamuntu gikomeje kugerageza
kwagura imipaka y'ubushobozi
bwa siyansi.

Abayihisemo bayifata nKkama-
hirwe ashobora kuzabaha ubundi
buzima, mu gihe ku rundi ruhande
nta gihamya kiraboneka ko ibyo
byiringiro bizagerwaho.

Active Again igiye kongera gusu-
surutsa abakunzi bayo muri BK Arena

Abahanzi bagize itsinda Active Again

MUTETERAZINA Shifah

tsinda rya Active Again
Irigizwe n’abarimo Derek

Sano, Tizzo Prem na Olvis
Mugabo ryashyizwe ku rutonde
rw’abahanzi bazataramira
Abanyarwanda mu gitaramo
cyo kwizihiza imyaka 60 Banki
ya Kigali imaze ikorera mu
Rwanda cyiswe BK60, kiza-
bera muri BK Arena ku wa 5
Ukuboza 2026.

Amakuru y'uko iri tsinda riza-
garuka ku rubyiniro yatangajwe
n’abari gutegura icyo gitaramo
babinyujije ku mbuga nkora-
nyambaga kuri uyu wa 11
Ugushyingo 2026, bagaragaza ko
batifuza ko abakunzi b’'umuziki
bibagirwa aba basore n’indirimbo
zabo zakunzwe.

Mu butumwa bashyize hanze ku
wa Kane tariki 11 Ugushyingo
2026, banditse bati: “Active Again!
Ntitwatuma mwibagirwa aba
basore n’indirimbo zabo nziza
mwakunze!”

Iri tsinda ryiyongereye ku bandi
bahanzi bari bamaze gutangazwa
bazatarama muri iki gitaramo
barimo Bruce Melodie na Tuff
Gang. Active yatangiye urugendo
rw'umuziki mu 2013, igizwe na
Derek Sano, Tizzo Prem na Olvis
Mugabo. Mu myaka yakurikiyeho,
yigaruriye imitima y’abakunzi
b’umuziki nyarwanda, by’ umwi-
hariko urubyiruko, binyuze mu
ndirimbo zibyinitse zarangaga
ibitaramo byayo.

Mu ndirimbo zatumye
imenyekana harimo ‘Udukoryo
Twinshi’, ‘Waga Waga’ yako-
ranye na Vampino, ‘Amafiyeri’
yakoranye na Barnaba Classic,
‘Go Mama’ yakoranye na Mwana
FA, ‘Lift’, ‘Active Love’ na ‘Online
Love’.

Mu 2018, ibikorwa by’itsinda
byatangiye kugenda bigabanyuka
nyuma y'uko Derek Sano yari
agiye kwiga umuziki mu Ishuri
rya Nyundo, mu gihe abandi
na bo bakomezaga kwiyungura
ubumenyi mu bikorwa bitandu-

kanye.
Mu 2021, abagize  Active
bongeye  guhurira  hamwe,

basohora umuzingo mugufi w’in-
dirimbo (Extended Play [EP])
bise ‘Activity’ yari igizwe n’indi-
rimbo eshatu zirimo ‘Amabara’,
‘Madamazela’ na ‘Tequiero’. Icyo
gihe banatangaje ko ibihuha
by'uko  batandukanye bitari
ukuri, ahubwo ko bari bafashe
akaruhuko kugira ngo bongere
gutegura neza ibikorwa byabo.

Nyuma yaho bashyize hanze
ndirimbo bise ‘DADA’ bashyize
hanze ku wa 21 Kamena 2024.
Nubwo buri wese mu bagize iri
tsinda yagiye akora ibikorwa
bye bwite, ntibigeze batangaza
ko batandukanye burundu. Mu
kiganiro Olvis Mugabo yagiranye
n’itangazamakuru mu 2026,
yavuze ko nta kibazo bafitanye.

Biteganyijwe ko icyo gitaramo
kizasiga abakunzi b’ibihangano
byabo basore bhizihiwe.

King James agiye
gutaramira abakunzi
be bo muri Amerika

na Canada

MUTETERAZINA Shifah

muhanzi King James
l ; agiye  gukomereza

ibitaramo byo kwiz-
thiza imyaka 20 amaze mu
muziki muri Amerika na
Canada muri gahunda yo
kubikomereza hiya no hino
ku Isi nk’uko yabisezeranyije
abakunzi be.

Uyumuhanzi uri mubakunzwe
n’ingeri zose yahagurutse i
Kigali mu ijoro ryo ku wa 11
Ugushyingo 2026, yerekeza
muri Leta Zunze Ubumwe za
Amerika, aho afite igitaramo
kizabera  muri  Celebrity
Theatre, mu Mujyi wa Phoenix
muri Leta ya Arizona, ku wa
28 Ugushyingo 2026 mu gihe
azakomereza mu cyo azako-
rera muri Canada.

Uru rugendo rw’ibitaramo

Ibyo bitaramo byabaye umwanya
wo kongera guhura n’abafana
be no kubagezaho zimwe mu
ndirimbo zamamaye mu rugendo
rwe rw’ubuhanzi zaba inshya
n’izo yatangiriyeho ibihe biza-
hora byibukwa ku bakunzi be.

King James yinjiye mu muziki
mu 2006, amenyekana binyuze
mu ndirimbo z’urukundo zirimo
Naratomboye, Nta Mahitamo,
Ndakwizera, Yaciye ibintu na
Naramukundaga. @ Mu 2010
yashyize hanze alubumu ye ya
mbere yise Umugisha, ayikurikiza
Umuvandimwe yo mu 2011 n’iyo
yise Ntibisanzwe mu 2014.

Mu 2012, yegukanye irushanwa
rya ‘Primus Guma Guma Super
Star’, intsinzi yamufashije
kurushaho gutera imbere no
kumenyekanisha umuziki
we. Nyuma yongeyeho izindi

King James agiye gutaramira muri Amerika, nyuma akazakomereza
muri Canada

King James yarutangiriye mu
Rwanda, aho ku wa 1 n’'uwa
2 Kanama 2026 yakoreye
ibitaramo Dbibiri muri BK
Arena, byitabirwa n’abakunzi
be bari baje kwifatanya na we
kwizihiza imyaka 20 amaze
mu muziki.

alubumu zirimo Meze Neza yo
mu 2016 na Ubushobozi yo mu
2021 n’iyo aheruka gushyira
hanze mu Ukwakira 2026, yise
Nakwibeshyeho.

Biteganyijwe ko nyuma yo
gutaramira muri Amerika King
James azataramira muri Canada
mu Ukuboza 2026 ku matariki

Amavubi yatsinzwe na Mali mu
guhatanira kujya muri CAN 2027

lkipe y’u Rwanda, Amavubi, yatsinzwe n’iya Mali ibitego 3-2

SHEMA Ivan

kipe yIgihugu y’u
Rwanda, Amavubi,

yatsinzwe n’iya Mali
ibitego 3-2, mu mukino
wumunsi wa gatatu, uba
uwa mbere itakaje mu
rugendo rwo gushaka itike
y’Igikombe cya Afurika cya
2027.

Uyu mukino w’ishiraniro wo
mu Itsinda K wabaye mu ijoro
ryo ku wa Gatanu, tariki ya 13
Ugushyingo 2026, kuri Stade du
26 Mars y’i Bamako yari yuzuye
abafana barenga ibihumbi 50.

Les Aigles du Mali yari imbere
y’abafana bayo ni yo yatangiye

neza umukino  igerageza
kurema uburyo bwo gutsinda
igitego hakiri kare.

Mu minota 20, iyi kipe

yakomereje muri uwo mujyo,
ariko ubwugarizi n’'umunye-
zamu b’Amavubi bakomeza
guhagarara neza.

Ku munota wa 29, Kwizera
Jojea  yatsindiye = Amavubi
igitego cya mbere ku mupira
mwiza Iradukunda Elie yahin-
duye imbere y’izamu ahita
awushyira mu rushundura.

Nyuma yo gutsindwa igitego,
Mali yongereye imbaraga

Amavubi yagerageje kwihagararaho muri Mali

isatira izamu ry’Amavubi
harimo coup-franc yatewe na
Dorgeles Nene, ariko umunye-
zamu Ntwali Fiarce ashyira
umupira muri koruneri itagize
icyo itanga.

Ku munota wa 43, Mali
yabonye igitego cyo kwishyura
ku mupira wavuye kuri coup
franc yatewe na Dorgeles Nene,
umupira usanga Amadou
Haidara wahise awushyira ku
mutwe awoherereza Kamory

Doumbia yishyura igitego. Igice
cya mbere cyarangiye amakipe
yombi anganya igitego 1-1.

Mu igice cya kabiri, Mali yatan-
giranye impinduka Hamari
Traore asimburwa na Fode
Doucoure.

Les Aigles du Mali yakomeje
gukina neza muri iki gice
ishaka igitego cya kabiri harimo
ishoti rikomeye ryatewe na
rutahizamu Lassine Sinayoko
umupira ukubita igiti cy’izamu.

Ku munota 54, Amavubi
yabonye igitego cya kabiri ku
mupira Kwizera Jojea yahin-
duye imbere y’izamu, usanga
myugariro Phanuel Kavita wari
uhagaze neza awushyira mu
izamu n’'umutwe.

Ku munota wa 61, Amavubi
yashoboraga kubona igitego
cya gatatu ku ishoti rikomeye
ryatewe na Iradukunda Elie
Tatou yatereye hanze y’uru-
buga rw’amahina, umupira
ukurwamo neza n’umunye-
zamu Djigui Diarra.

Ku munota wa 63, Mousa
Kounfolo Yeo yishyuriye Les
Aigles du Mali igitego cya kabiri
ku mupira Lassine Sinayoko
yahinduye imbere y’izamu
ubwugarizi b’Amavubi bunan-
irwa kuwukuraho usanga
Moussa Kounfolo Yeoawushyira
mu rushundura.

Ku munota wa 67, umutoza
w’Amavubi Stephen Constan-
tine yakoze impinduka ebyiri

Kwizera Jojea na Darrly
Nkulikiyimana  basimburwa
na Ruboneka Jean Bosco na
Mugisha Gilbert.

Ku munota wa 69, umunye-
zamu Ntwali Fiarce
yatabaye Amavubi akuramo
ishoti rikomeye ryatewe na
Lassine Sinayoko, umupira
awushyira muri koruneri
itagize icyo itanga.

Ku munota wa 82, Iradukunda
Elie Tatou yahushije uburyo
bw’igitego bwabazwe ku ishoti
rikomeye yateye umupira
ukurwamo neza n’umunye-
zamu Djigui Diarra.

Ku munota wa 84, Mamadou
Camara yatsindiye Les Aigles
du Mali igitego cya gatatu
n'umutwe ku mupira wari
uvuye muri koruneri Daouda
Guindo.

Ntakindi gitego cyabonetse
kugeza umukino urangiye
AmavubiyuRwanda yatsinzwe
na Les Aigles du Mali ibitego
3-2, itakaza umukino wa mbere
mu rugendo rwo gushaka itike
y’Igikombe cya Afurika cya
2027.

Undi mukino wabaye wo mu
Itsinda K Cape-Vert yatsinze
Liberia ibitego 4-2.

Kugeza ubu iri tsinda riyo-
bowe na Mali iyobora itsinda
K n’amanota icyenda ikurikiwe
n'u Rwanda n’amanota atan-
datu, Cape-Vert n’iya gatatu
n’amanota atatu mu gihe
Liberia ari iya nyuma n’ubusa.

Biteganyijwe ko Amavubi ahita
agaruka i Kigali aho azakirira
Les Aigles du Mali mu mukino
wUmunsi wa kane uzabera
muri Stade Amahoro ku wa
Kabiri, tariki ya 13 Ugushyingo
2026 guhera saa tatu z’ijoro.

Kwizera Jojea yishimira igitego yatsindiye Amavubi

Cristiano Ronaldo yinjiye muri sinema

MICOMYIZA BARINDA Fidele

munyabigwi muri
l ; ruhago Cristiano

Ronaldo yatangiye
urugendo rushya mu ruganda
rwa sinema, aho yifatanyije
n’umukinnyi wa filimi akaba
n’‘umuyobozi wazo Matthew
Vaughn ukomoka mu Bwon-
gereza, bagashinga ikigo
cyigenga kizajya gikora filimi.

Iki kigo cyiswe UR*MARYV, cyatan-
gaje ko kizibanda ku gukoresha
ikoranabuhanga rigezweho mu
gukora filimi, ariko kikazaba
kinazirikana uburyo gakondo
bwo kuzitunganya ku buryo
kitazatakaza umwimerere wazo.

Ronaldo yatangaje ko yishimiye
gutangira uyu mushinga, avuga
ko yiteguye kugeza ku bakunzi
be amakuru ya filimi ya mbere
bazakorana.

Mu butumwa yashyize Kkuri
Instagram yagize ati: “Nishimiye
kubamenyesha UR*MARY, ikigo
cyanjye hamwe na Matthew
Vaughn cya sinema. Ndumva
mfite amatsiko yo kubagezaho

Cristiano Ronaldo yerekeje muri sinema

filimi yacu ya mbere, vuba aha!”

Mu itangazo ryashyizwe ku
rubuga rwa X rwa Ronaldo, iki
kigo cyavuze ko bombi bahuriye
ku rukundo Dbafitiye filimi
n’imikino, ndetse no gukunda
inkuru nziza.

Matthew Vaughn w’imyaka 54,
azwi cyane muri sinema kubera
uruhare yagize mu gukora filimi
zirimo “Lock, Stock and Two
Smoking Barrels” na “Snatch”.
Azwi kandi mu kuyobora, gutun-
ganya no kwandika zimwe mu

nkuru z’uruhererekane
“Kingsman”.

rwa

Vaughn yavuze ko Ronaldo afite
ubushobozi bwo gukora ibintu
bitangaje mu kibuga, ku buryo
na we atatekereza ko yabasha
kubyandika muri filimi.

Yagize ati: “Cristiano yakoze
inkuru mu kibuga ntashobora
kuba naranditse. Ntegereza-
nyije amatsiko gukorana na we
mu gukora filimi zitera abantu
imbaraga. Ni intwari mu buzima
busanzwe.”

Ronaldo, akiri kapiteni w’Ikipe
y’Igihugu ya Portugal, yayiyo-
boye mu kwegukana ibikombe
bitandukanye birimo Euro 2016,
ndetse yegukana ibihembo
bitanu bya Ballon d’Or bihabwa
umukinnyi mwiza ku Isi.

Yavuze ko uyu mushinga
ari indi ntambwe nshya mu
rugendo rwe rw’ishoramari,
mu gihe akomeza gushakisha
andi mahirwe hanze y'umupira
wamaguru.

Ronaldo na Vaughn bamaze
gufatanya gutunganya no gutera
inkunga filimi ebyiri z’ibikorwa
by’ubutwari, ndetse bari kwite-
gura gutangira iya gatatu iri
muri uru ruhererekane.

Iri tangazo ryavuze ko bazatan-
gaza igihe filimi yabo ya mbere
izasohokera mu gihe kiri imbere.

Ronaldo wavutse ku wa 5 Gashy-
antare 1985, yagiye arushaho
kwagura ibikorwa bye mu
bucuruzi no mu itangaza-
makuru. Mu 2023, yabaye umwe
mu banyamigabane b’ikigo
gikomeye  cy’itangazamakuru

cyo muri Portugal, Medialivre.

Uretse ibyo, ni umwe mu bantu
bakurikirwa cyane ku mbuga
nkoranyambaga ku Isi, aho afite
abayoboke barenga miliyari ku
mbuga zitandukanye.

Kuri Instagram afite
abamukurikira miliyoni 681,
kuri Facebook afite miliyoni 171,
kuri X afite miliyoni 115,2 naho
kuri YouTube afite miliyoni 83,7.

Muri Kanama 2024, yatangije
umuyoboro wa YouTube witwa
UR Cristiano, uhita uba uwa
mbere wageze ku bafatabuguzi
miliyoni imwe mu gihe gito
cyane.

Ubushakashatsi bwakozwe
n’Ikigo cya Portugal gishinzwe
Ubushakashatsi  n’Iterambere
mu Bucuruzi (IPAM), bwaga-
ragaje ko agaciro K’ikirango cye
bwite, CR7, mu 2025 kageraga
kuri miliyoni 850 z’amayero.

Ubu bushakashatsi bwagaragaje
ko ako gaciro kiyongereyeho
325% ugereranyije n‘umwaka
wa 2020, bikaba bigaragaza
ubushobozi bwa Ronaldo bwo
kuba umwe mu bantu bafite
ibirango by'ubucuruzi bwite
bifite agaciro kanini ku Isi.

Arsene Wenger yanze guhatanira kuyobora FIFA

SHEMA Ivan

rséne Wenger wahoze
atoza Arsenal,
.yafashe icyemezo cyo

kutiyamamariza kuyobora
Ishyirahamwe ry’Umupira
w’Amaguru ku Isi (FIFA)
nyuma yo gushishikarizwa
n’abayobozi bakomeye
b’'umupira w’amaguru mu
Burayi.

Hari hashize ibyumweru
byinshi UEFA imusaba kuba
umukandida wahangana na
Gianni Infantino mu matora
ya Perezida wa FIFA, ariko
amakuru atangazwa n’ibin-
yamakuru binyuranye avuga

ko uyu mugabo wimyaka

77 yafashe icyemezo cyo
kurekaguhatanira uyu
mwanya.

Wenger asanzwe akora muri
FIFA kuva mu Ugushyingo
2019, aho ashinzwe iterambere
ry’'umupira w’amaguru ku Isi.

Ubu UEFA isigaje iminsi ine ngo
itange umukandida mushya,
mbere y'uko igihe ntarengwa
cyo gutanga kandidatire kiran-
gira ku wa 18 Ugushyingo 2026

Umubano wa UEFA n’ubuy-
obozi bwa Infantino umaze
iminsi urimo agatotsi nyuma
y’impaka zavutse ku mushinga

wa FIFA Forward Enterprise
(FFE), wari ugamije guha
abashoramari bigenga imiga-
bane mu bikorwa by’ubucuruzi
bya FIFA, birimo n’ibifitanye
isano n’Igikombe cy’Isi.

Uyu mushinga waje
guhagarikwa nyuma yo
kunengwa n’abayobozi hamwe
na bamwe, cyane cyane abo
muri UEFA, bagaragaje impun-
genge ku mikorere yawo.

Kugira ngo bemererwe
kwiyamamaza kuyobora
FIFA, ugomba gushyigikirwa
nibura n’amashyirahamwe
atanu y’ibihugu bigize FIFA,
akanuzuza ibisabwa n’amat-

egeko agenga amatora yuyu
muryango

Amatora ya Perezida wa FIFA

ateganyijwe ku wa 18 Werurwe
2027, mu nama Yy’iri shyira-
hamwe izabera i Rabat muri
Maroc.

Arséene Wenger yafashe icyemezo cyo kutiyamamariza kuyobora FIFA

